
UVOD 

 

Procjena rizika od pranja novca i finansiranja terorizma predstavlja jedan sveobuhvatan 

proces prikupljanja i analize relevantnih podataka sa ciljem da se procijeni stepen izloženosti 

pojedinačnih sektora pranju novca i finansiranju terorizma. Pored navedenog, svrha Procjene 

rizika od pranja novca i finansiranja terorizma jeste i da se sagleda mogućnost efikasnog 

angažovanja raspoloživih finansijskih, tehničkih i ljudskih kapaciteta i resursa u borbi protiv 

finansijskog kriminala. 

Osnov za izradu Procjene rizika od pranja novca i finansiranja terorizma u Bosni i 

Hercegovini direktno proizilazi iz Prve preporuke Radne grupe za finansijsko djelovanje 

(Financial Action Task Force- u daljem tekstu FATF), koja nalaže zemljama da identifikuju, 

procjene i shvate rizike sa kojima se suočavaju na planu pranja novca i finansiranja terorizma, 

kao i preduzimanje koraka u smislu određivanja organa ili mehanizama koji će koordinisati 

mjere za procjenu rizika i osiguranja resursa u cilju djelotvornog smanjenja navedenih rizika.   

Shodno naprijed navedenom, Vijeće ministara BiH je na svojoj 54. sjednici održanoj 

05.05.2016. godine usvojilo Informaciju o potrebi izrade Procjene prijetnje od rizika pranja 

novca i financiranja terorizma u BiH, koju je pripremilo i dostavilo Ministarstvo sigurnosti BiH. 

Zaključcima sa navedene sjednice, Vijeće ministara BiH zadužilo je Ministarstvo sigurnosti 

BiH da pribavi neophodnu saglasnost entitetskih vlada i Vlade Brčko Distrikta u smislu 

prihvatanja izrade predmetne Procjene. Takođe, Ministarstvo sigurnosti BiH se zadužilo da po 

dobijanju tražene saglasnosti, Vijeću ministara BiH predloži Odluku o formiranju Radne grupe 

i podgrupa za izradu Procjene rizika od pranja novca i finansiranja terorizma u BiH. Pored 

navedenog, Ministarstvo sigurnosti BiH se zaključkom zadužilo da zatraži tehničku pomoć od 

Svjetske banke, u smislu korištenja njihove metodologije i stručne pomoći prilikom izrade 

Procjene rizika, u vrijednosti 150.000 dolara. 

 Nakon dobijene saglasnosti entitetskih vlada i Vlade Brčko Distrikta, Vijeće ministara 

BiH je na svojoj 76. sjednici održanoj 04.10.2016. godine donijelo, na prijedlog Ministarstva 

sigurnosti BiH, Odluku o formiranju Radne grupe za izradu Procjene rizika od pranja novca i 

finansiranja terorizma u Bosni i Hercegovini, u okviru koje je formirano osam podgrupa. Radnu 

grupu čine predstavnici Vijeća ministra, entitetskih vlada, Vlade Brčko distrikta BiH, kao i 

predstavnik MONEYVAL delegacije BiH i predstavnik Finansijsko-obavještavjnog odjela 

Državne agencije za  istrage i zaštitu koji je ujedno i zamjenik predsjedavajućeg Radne grupe.  

Radna grupa je uspostavljena kao privremeno, interresorno tijelo Vijeća ministara 

Bosne i Hercegovine čiji je zadatak da izradi i Vijeću ministara Bosne i Hercegovine dostavi 

Procjenu rizika od pranja novca i finansiranja terorizma u Bosni i Hercegovini, kao i Akcioni 

plana za borbu protiv pranja novca i finansiranja terorizma u Bosni i Hercegovini za period 

2018 - 2022. godine. Radna grupa koordinira i usmjerava aktivnosti svih osam podgrupa koje 

su formirane u skladu sa ustupljenom metodologijom Svjetske banke.  

Održavanjem početne radionice od 11. do 13. oktobra 2016. godine sa ekspertima 

Svjetske banke, kojoj  su prisustvovali svi članovi Radne grupe i podgrupa pokrenuta je izrada 

Procjene rizika od pranja novca i finansiranja terorizma u Bosni i Hercegovini. Od 12. do 14. 

septembra 2017. godine održana je trodnevna radionica, takođe sa ekspertima Svjetske banke 

na kojoj su dati komentari na prve nacrte izvještaja sačinjenih od strane svih osam podgrupa. 

Nakon toga, uslijedila je završna radionica od 10. do 12. aprila 2018. godine, na kojoj su dati 

finalni komentari na izvještaje i akcione planove podgrupa.  

Dovođenjem u međusobnu korelaciju procjenjene prijetnje od pranja novca (koja je 

podgrupi procijenjena kao srednje visoka) i procjenjene ranjivosti od pranja novca (koja je u 

podgrupi procijenjena kao srednje visoka), Radna grupa za izradu Procjene rizika od pranja 

novca i finansiranja terorizma u Bosni i Hercegovini je utvrdila da je rizik od pranja novca 

srednje visok, što se vidi iz narednog grafičkog pregleda. Takođe je predstavljen i 

identifikovani rizik od finansiranja terorizma. 

 

 

RIZICI OD PRANJA NOVCA I FINANSIRANJA TEROIZMA 

 

PRIJETNJA 

                 

VISOKA      

SREDNJE 

VISOKA    

RIZIK OD 

PRANJA 

NOVCA U BiH  

SREDNJA   

RIZIK OD 

FINANSIRANJA 

TERORIZMA   

SREDNJE 

NISKA      

NISKA      

  NISKA 

SREDNJE 

NISKA SREDNJA 

SREDNJE 

VISOKA VISOKA 

 

RANJIVOST 

 

 

Radna grupa za izradu Procjene rizika od pranja novca i finansiranja terorizma u Bosni 

i Hercegovini je konstatovala da su određeni sektori visoko rizični na pranje novca, dok je kod 

drugih sektora taj rizik srednji ili nizak. Međusobnom interakcijom procjenjene prijetnje od 

pranja novca i procjenjene ranjivosti od pranja novca dobijen je zaključak da su sektori koji 

obuhvataju notare i agencije za promet nekretninama visoko rizični na pranje novca, dok su 

bankarski sektor i sektor advokata srednje visoko rizičnim. Sektori koji obuhvataju vrijednosne 

papire, lizing društva, računovođe i revizore kao i priređivače igara na sreću su po identičnom 

principu ocijenjeni srednje rizičnim na pranje novca. Srednje niskim rizikom od pranja novca 

ocijenjen je mikrokreditni sektor, dok je sektor osiguranja jedino svrstan u kategoriju u kojoj je 

rizik od pranja novca određen kao nizak. 

Šematski prikaz odnosa prijetnje i ranjivosti od pranja novca u spomenutim sektorima 

je predstavljen u nastavku.  

 

RIZIK OD PRANJA NOVCA PO SEKTORIMA 

PRIJETNJA 

VISOKA         BANKE   

  NOTARI 

NEKRETNINE 

SREDNJE 

VISOKA 
VRIJEDNOSNI   
PAPIRI     

SREDNJA      LIZING    ADVOKATI 

SREDNJE 

NISKA        

 RAČUNOVOĐE 

KASINA 

NISKA 

 OSIGURANJA 

   
 MIKRO- 
KREDITI     

  NISKA 

SREDNJE 

NISKA SREDNJA 

SREDNJE 

VISOKA VISOKA 

 

                                                             RANJIVOST 

 

 RASPON RIZIKA 

VISOK 

SREDNJE VISOK 

SREDNJE 

SREDNJE NIZAK 

NIZAK 

 

Procjenom ukupnih parametara i statističkih podataka na osnovu kojih se došlo do 

procjene „Prijetnje od terorizma”, “Prijetnje od finansiranja terorizma” i “Ranjivosti”, 

podgrupa za procjenu rizika od finansiranja terorizma je u diskusiji donijela zaključak da je 

„Rizik od finansiranju terorizma“ u Bosni i Hercegovini, „SREDNJI“. 

 
RIZIK OD FINANSIRANJA TERORIZMA U BiH 

PRIJETNJA 

 

VISOK           

SREDNJE 

VISOK           

SREDNJE     

 Rizik od 

FT u BiH     

SREDNJE 

NIZAK          

NIZAK           

  NIZAK 

SREDNJE 

NIZAK SREDNJE 

SREDNJE 

VISOK VISOK 

RANJIVOST 

 

 

 RASPON RIZIKA 

VISOK 

SREDNJE VISOK 

SREDNJE 

SREDNJE NIZAK 

NIZAK 

 

Kao jedan od zajedničkih nalaza svih podgrupa može se izdvjiti nedovoljno poznavanje 

odredaba Zakona o sprečavanju pranja novca i finansiranja terorizma od strane obveznika 

prema ovom Zakonu, kao i nepostupanje po obavezama koje proizilaze iz istog. S tim u vezi, 

generalna preporuka Procjene rizika od pranja novca i finansiranja terorizma u Bosni i 

Hercegovini mogla bi se definisati kao neophodnost pružanja ekspertske pomoći svim 

obveznicima prema Zakonu o sprečavanju pranja novca i finansiranja terorizma na polju pranja 

novca, te osmišljavanje i organizovanje većeg broja edukacija (obuka) u sektorima koji su 

identifikovani kao osjetljiviji na pranje novca i finansiranje terorizma.  

GLAVNI NALAZI I ZAKLJUČCI PODGRUPA 

 Odluka o formiranju Radne grupe za izradu Procjene rizika od pranja novca i 

finansiranja terorzima  u Bosni i Hercegovini (Službeni glasnih BiH broj: 96/16), sadrži 

imena institucija i agencija koje su uključene u rad svih osam podgrupa u okviru Radne grupe 

za izradu Procjene rizika od pranja novca i finansiranja terorizma u BiH. 

PODGRUPA ZA PROCJENU PRIJETNJE OD PRANJA NOVCA 

Uvod 

Cilj Podgrupe je bio identifikovati prijetnje kada je u pitanju pranje novca i razumjeti te 

prijetnje po tipu, porijeklu i sektoru predikatnog djela. 

Korišteni su podaci VSTS iz Sistema za automatsko upravljanje tužilačkim predmetima 

o pranju novca i svim imovinski motivisanim krivičnim djelima propisanim u krivičnim 

zakonima BiH, FBiH, RS i BD BiH, i to podaci o otvorenim istragama, podignutim 

optužnicama, pravosnažnim osuđujućim presudama i broju osuđenih lica. 

Pored navedenog korišteni su podaci prikupljeni od relevantnih institucija u BiH 1 dok 

je u svrhu prikupljanja kvalitativnih podataka, sačinjen upitnik kojim su prikupljeni podaci o 

predmetima pranja novca od svih tužilaštava u BiH2. Korišteni su Procjena prijetnje od 

organizovanog kriminala u Bosni i Hercegovini3 i izvještaji o stanju bezbjednosti u BiH4 za 

2014, 2015 i 2016. godinu.  

Pored podataka o otkrivenim krivičnim djelima, koji predstavljaju „svijetlu brojku“ 

kriminala u svrhu potpunog razumijevanja prijetnje iz razloga nepostojanja zvaničnih 

istraživanja izvršenih od strane pravosuđa ili organa za provođenje zakona, ostvaren je uvid u 

više domaćih i stranih publikacija, koje se bave „percepcijom“ kriminala, koja se primjenjuje 

kod procjena vezano za neotkrivena/neprijavljena krivična djela, odnosno „tamne brojke“ 

kriminala. 

Nalazi podgrupe 

Sveukupna prijetnja od pranja novca u Bosni i Hercegovini, ocijenjena je kao 

„Srednja/visoka“, sa trendom „Bez promjena“. Domaća prijetnja od pranja novca je 

procijenjena kao „srednja/visoka“, sa trendom bez promjena“, dok je prijetnja od pranja novca 

iz inostranstva procijenjena kao „srednja“, sa trendom „povećanje“. Pranje novca s neutvrđenim 

porijeklom je procijenjeno kao „srednja/niska“, sa trendom „bez promjena“. Kada je u pitanju 

porijeklo opranih prihoda, djela počinjena u domaćoj jurisdikciji, prijetnja je procijenjena kao 

„srednje/visoka“, sa trendom „bez promjena“, djela počinjena u stranim jurisdikcijama prijetnja 

je procijenjena kao „srednja“, sa trendom „povećanja“, djela počinjena i u domaćoj i u stranim 

jurisdikcijama, prijetnja je procijenjena kao „srednja“, sa trendom „povećanja“. 

Kao krivična djela koja generišu najveće iznose prljavog novca, odnosno „visokom 

prijetnjom“ ocijenjena su: koruptivna krivična djela, (s trendom „povećanja“) i poreska krivična 

djela. Srednje/visokim su ocijenjeni organizovani oblici krivičnih djela neovlaštenog prometa i 

proizvodnje opojnih droga, krijumčarenje ljudi, odnosno trgovinje ljudima i nelegalna nabavka 

i prodaja naoružanja i vojne opreme. Srednjom prijetnjom su ocijenjena opšta krivična djela sa 

trendom „bez promjena“,  s izuzetkom za prevare koje pokazuju trend povećanja, i ostala 

krivična djela protiv privrede (osim poreskih krivičnih djela). 

U pogledu procjene prekogranične prijetnje ocjenom srednje/visok su ocijenjeni 

Hrvatska i Srbija, ocjenom srednje, ocijenjeni su: Kina, Austrija, Švajcarska, Slovenija, 

Njemačka, Italija, ocjenom srednje/nizak, ocijenjeni su: Crna Gora, Turska, dok su ocjenom 

nizak ocijenjeni: Rusija i SAD. Zemlje finansijski centri, odnosno off-shore zemlje kao 

grupacije predstavljaju prijetnju i pojavljuju se u velikom broju predmeta pranja novca. 

Međutim, više off shore zemalja obrađenih u prvoj verziji nacrta izvještaja, zbog malog broja 

predmeta u kojima se pojedinačne zemlje pojavljuju i relativno niskog nivoa robne razmjene i 

transakcija, sa pojedinačnim zemljama i prometa iste su kao pojedinačne izuzete iz daljeg 

razmatranja. Tako, kada se iste posmatraju kao grupacija, poslovanje sa off shore kompanijama 

i transakcije prema/iz finansijskih centara predstavljaju visoku prijetnju. Podgrupa je 

konstatovala da je za sljedeću grupu zemalja: Saudijska Arabija, Ujedinjeni Arapski Emirati, 

Katar, Kuvajt, Sirija, Libija, potrebno izvršti stratešku analizu u pogledu razjašnjavanja 

povećanog obima ulaganja u nekretnine od strane pravnih lica u vlasništvu njihovih državljana, 

novcem doznačinim iz istih, uglavnom po osnovu pozajmica.  

Kada su u pitanju sektori visokom prijetnjom su ocijenjeni sektor banaka, notari i 

nekretnine. Srednje/visokom prijetnjom su ocijenjeni vrijednosni papiri. Srednja prijetnja je 

                                                             
1 Finanijsko – obavještajno odjeljenja Državne agencije za istrage i zaštitu, Centralna banke, Uprava za 

indirektno oporezivanje, Ministarstvo bezbjednosti BiH, Ministarstvo pravde BiH. 
2 Tužilaštvo BiH, Federalno tužilaštvu FBiH, Republičko (ranije Specijalno) tužilaštvo RS, Tužilaštvo Brčko 

distrikata BiH, 10 kantonalnih tužilaštava, pet okružnih tužilaštava u RS.   
3 Usvojena na 93. Sjednici Savjeta ministara BiH, održanoj u martu 2017. godine. 
4 http://msb.gov.ba/dokumenti/strateski/Archive.aspx?langTag=bs-BA&template_id=104&pageIndex=1 

procijenjena za sektor doznaka - brzi prenos novca, (s trendom „povećanje“), advokati, (s 

trendom „povećanje“). Srednja/niska prijetnja je procijenjena za: mjenjačnice, kasina, trgovci 

dragocjenim metalima i kamenjem, revizori i računovođe. Niska prijetnja je procijenjana za 

sektor osiguranja, sa trendom „bez promjena“, pružaoce usluga lizinga, pružaoce usluga 

mikrokredita. 

Pored Sektora, Podgrupa je kao značajne za prijetnju od pranja novca uočila sljedeće: 

- Interne pozajmice – između osnivača i pravnih lica, kao jedan od često korištenih 

vidova ubacivanja prljavog novca u legalne tokove. 

- Konsultantske usluge - u više predmeta je „izvlačenje“ prljavog novca izvršeno putem 

fakturisanja i plaćanja fiktivnih konsultantskih usluga.  

- Upotreba poslovnih subjekata – u više predmeta su pravna lica uptrebljena u svrhe 

pranja novca. Uglavnom se radi o različitim oblicima „fiktivnih firmi“5, koje se koriste za PDV 

utaje/prevare ili prijem novca iz prevara.  

Pored navedenog, od strane Podgrupe je konstatovano sljedeće: 

Istraživanje/krivično gonjenje/finansijske istrage 

- sedam tužilaštava u BiH u periodu od 2012. do 2016. nije zaprimilo ni jednan izvještaj 

o počinjenom krivičnom djelu za pranje novca, niti je samostalno otvorilo istragu za pranje 

novca,  

- mali broj istraga, optužnica i presuda za pranje novca iz krivičnih djela opšteg 

kriminala, sa izuzetkom par slučajeva u kojima su donijete presude u vezi krivičnog djela 

razbojništva,  

- generalno nije jasno i jednoobrazno propisana obaveza vođenja finansijskih istraga, 

odnosno ne postoji sistematičan pristup pokretanju i vođenju finansijskih istraga. 

Statistike 

- statističko praćenje predmeta u pravosudnom TCMS sistemu ne odražava u potpunosti 

stvarni broj krivičnih djela obuhvaćenih u pojedinim predmetima, niti adekvatno prikazuje 

mjere privremenog oduzimanja/zamrzavanja, odnosno trajnog oduzimanja; 

- u pogledu međunarodne saradnje se ne vode adekvatne i lako primjenjive statistike u 

pogledu međusobne pravne pomoći, razmjene podataka sa Interpolom i u vezi međunarodne 

razmjene poreskih informacija.  

Pranje novca 

Prema Procjeni oranizovanog kriminala, bavljenje svim pojavnim oblicima 

organiziranog kriminala za krajnji rezultat ima sticanje novčanih sredstava koja se ubacuju u 

legalne novčane tokove, tzv. „pranje novca“. Praćene novčane transakcije povezane sa 

djelovanjem organizovanih kriminalnih grupa otkrivaju da se finansijska dobit stečena 

nelegalnim putem najčešće legalizuje kupovinom nekretnina i participiranjem u izgradnji 

građevinskih i drugih objekata, a u nekim slučajevima novčanim transakcijama u inostranstvo. 

Također, više kriminalnih lica porijeklom sa prostora Bosne i Hercegovine stalno je nastanjeno 

u inostranstvu, gdje se bave nezakonitim aktivnostima koje donose visoku novčanu dobit, a dio 

tako stečenog novca ulažu u kupovinu nekretnina u našoj zemlji. 

                                                             
5 . Fiktivne firme su se u BiH pojavljivale u sljedećim oblicima: 

Nedostupne firme – najčešći oblik, pravna lica registrovana na ime lica sa lažnim identitetom ili na ime “mula”, 

lica iz kriminalnog miljea ili iz inostranstva, koji će u momentu otkrivanja nezakonitih aktivnosti ostati 

nedostupni organima za sprovođenje zakona. 

Paralelne firme - falsifikovanje dokumentacije postojeće firme i upotreba iste uz falsifikovane dokumente – 

radi se o pojavi koja je bila učestala prije desetak godina, uz povremeno pojavljivanje u posljednje vrijeme. 

Nepostojeće firme - lažna dokumentacija o registraciji pravnog lica (ovaj oblik je bio aktuelan prije 15 ili više 

godina) i isti nije uočavan proteklih nekoliko godina. 

 Najčešće zloupotrebljavane poslovne aktivnosti su osnivanje fiktivnih firmi koje 

učestvuju u, također, fiktivnim pravnim poslovima, a kroz zloupotrebu bankarskog sektora. 

Kroz bankarski sistem, novac se uglavnom ulaže u kupovinu nekretnina ili za otvaranje firmi i 

kupovinu opreme (rent-a-car preduzeća), plaćanje roba i usluga, a jedan dio se podiže u 

gotovini, a radi kupovine nekretnina ili trošenja tog novca na skupu garderobu, putovanja i sl. 

Može se zaključiti, da nelikvidnost velikog broja pravnih subjekata u BiH dovodi do blažeg 

gledanja na negativne efekte ulaska prljavog novca u privredu (gotovina se ubacuje putem 

pozajmica, fiktivnih poslovnih odnosa i sl.). Pored navedenog na ruke kriminalnih grupa koje 

se bave pranjem novca ide i veliki broj različitih propisa na raznim nivoima vlasti u BiH 

(državni, entitetski, kantonalni u Federaciji BiH) koji se vrlo često razlikuju odnosno nisu 

ujednačeni (zakoni u vezi direktnih poreza, zakoni u oblasti tržišta kapitala, u oblasti 

bankarskog poslovanja, zakoni u oblasti otkrivanja i tretiranja imovine stečene krivičnim 

djelom, zakon o deviznom poslovanju i sl.) kao i više nivoa državne organizacije BiH sa 

podjeljenim nadležnostima. Također, problem predstavlja liberalan bankarski sistem odnosno 

slaba kontrola identiteta stranaka koji učestvuju u pravnom poslu te slabe provjere 

vjerodostojnosti priložene dokumentacije prilikom ostvarivanja određenog pravnog posla. Novi 

neformalni na web-u bazirani bankarski sistemi nisu dovoljno pravno regulisani i kriminalnim 

bratstvima ostavljaju dovoljno prostora za prebacivanje gotovinskih novčanih sredstva u zonu 

e-bankarstva pomoću anonimnih kanala za ulaganje novca stečenog iz nelegalnih aktivnosti. 

Ovu vrstu trgovanja odlikuje nedostatak zakonske regulative i nadzora nad istim, a ona takođe 

korisniku nudi i visok stepen anonimnosti. 

Vrlo je česta pojava da sumnjiva novčana sredstva koja se peru u BiH potiču iz off shore 

zona, a takođe često se i novac stečen različitim oblicima kriminala u BiH transferiše prema 

računima u off shore zonama. Ne postoje kriminalne grupe specijalizovane za pranje novca, 

već članovi kriminalnih grupa koji čine predikatno krivično djelo su lica koja i vrše krivično 

djelo pranje novca, osmišljavajući način i metode pranja novca. Također, u posljednje vrijeme 

na značaju dobijaju i slučajevi krađe identiteta. Naime,  obavještajni podaci ukazuju da su za 

potrebe više kriminalnih lica iz regiona pribavljeni originalni identifikacioni dokumenti Bosne 

i Hercegovine sa imenima zakonitih nosilaca ličnih podataka, ali sa fotografijama kriminalnih 

lica. Na ovaj način se omogućava nesmetano kretanje, vršenje kriminalne djelatnosti i 

izbjegavanje krivičnog progona za navedena lica, dok je određeni broj ovih lica na osnovu 

takvih dokumenata otvorio račune u banakma, osnovao pravna lica i obavljao transakcije putem 

istih. 

BiH je kriminalcima privlačna zbog njenog strateškog geografskog položaja, koji je 

bitan ne samo u kontekstu predikatnih krivičnih djela, već i u svrhu sakrivanja i pomjeranja 

sredstava nedozvoljenog porijekla. Prekogranična priroda kriminaliteta u BiH je takođe djelom 

naglašena zbog bliskih istorijskih veza koje postoje sa zemljama u regiji. 

Pravosnažne presude 

U navedenom periodu, sudovi6 u Bosni i Hercegovini su donijeli ukupno 15 

pravosnažnih osuđujućih presuda za krivično djelo pranje novca. 

Predikatna krivična djela 

Prema izvještaju o stanju bezbjednosti u BiH u 2016. godini, ukupan broj registrovanih 

krivičnih djela u Bosni i Hercegovini u periodu 2012. godina, kada je registrovano 39.720 

krivičnih djela do 2016. godine, kada je registrovano 29.179 krivičnih djela, je u stalnom padu 

i u posmatranom periodu manji za -26,55%.  

Prema istom izvještaju, ukupan broj registrovanih krivičnih djela protiv imovine u Bosni 

i Hercegovini u periodu 2012.godin, kada je registovano 24.230 krivičnih djela do  2016. 

                                                             
6 Krajem 2016.g., pred Sudom BiH je u toku postupak u 14 predmeta (11 prvostepenih i 3 drugostepena 

predmeta) za krivično djelo Pranje novca, od kojih je određeni broj pravosnažno presuđen do maja 2018. godine. 

godine, kada je registrovano 15.627 krivičnih djela je u konstantnom padu i manji je za - 

35,50%. 

U prilog navedenim statističkim pokazateljima, idu podaci iz izvještaja o stanju 

bezbjednosti u BiH u 2016. godini, gdje se daje procjena da prema ukupnim podacima 

Obavještajno-sigurnosne agencije (OSA-e), na teritoriji Bosne i Hercegovine organizirani 

kriminal kontinuirano poprima nove forme. Sve više je u opadanju broj nasilnih krivičnih djela 

organiziranih kriminalnih grupacija, a u porastu su sofisticirana ili „white collar“ krivična djela 

koja su usko povezana sa korupcijom. Organizirano kriminalno djelovanje na području Bosne 

i Hercegovine u svim svojim pojavnim oblicima prožeto je koruptivnim ponašanjem i 

zloupotrebama službenog položaja predstavnika različitih oblika i nivoa vlasti (izvršna, sudska, 

zakonodavna, lokalna samouprava i slično), tako da je primarna aktivnost predvodnika 

kriminalnih grupacija stvaranje sprege sa istima. Na pomenuti način, predvodnik i pripadnici 

kriminalnih grupacije, preko svojih koruptivnih veza, sprečavaju provođenje zakona BiH i time 

direktno podrivaju sigurnost Bosne i Hercegovine. Visok stepen konspirativnosti, izražena 

organizaciona struktura, u kojoj je jasna podjela zadataka svih uključenih pojedinaca, kao i 

internacionalizacija, samo su neke od karakteristika kriminalnih grupacija koje djeluju na 

području Bosne i Hercegovine. 

Krivična djela ocijenjena visokom prijetnjom 

Koruptivna krivična djela ocijenjena za prijetnju kao „visoka“ i trendom „rastući“. 

Od strane podgrupe su posmatrana krivična djela: Zloupotreba službenog položaja ili 

ovlašćenja/Zloupotreba položaja ili ovlaštenja, Zaključenje štetnog ugovora, Sklapanje štetnog 

ugovora, Davanje poklona i drugih oblika koristi/Davanje dara i drugih oblika koristi/Davanje 

mita, Primanje poklona i drugih oblika koristi/Primanje dara i drugih oblika koristi, Primanje 

mita, Pronevjera u službi, Trgovina uticajem, Zloupotreba u postupku javne nabavke. Analizom 

broja zaprimljenih prijava na tužilaštvima i naređenih istraga uočava se da u periodu od 2013. 

do 2016. kontinuirano raste broj prijava i otvorenih istraga za ova krivična djela.  

Prema podacima iz Procjene organizovanog kriminala, međusobna interakcija korupcije 

i organizovanog kriminala predstavlja jedan od najdominantnijih faktora koji ugrožava razvoj 

i ekonomsku stabilnost Bosne i Hercegovine. Navodi se da bez obzira na sankcionisanje 

počinilaca, i dalje se uočava koruptivno ponašanje zaposlenika različitih instucija. Prikupljeni 

podaci apostrofiraju koruptivno ponašanje ovih zaposlenika koji određenim vidom zloupotrebe 

svog položaja, uz određenu materijalnu stimulaciju, omogućavaju pojedincima ili osobama iz 

organizovanog kriminalnog miljea, ostvarenje nekog prava ili vršenje nezakonitih radnji. Prema 

izvještaju o stanju bezbjednosti u BiH za 2016. godinu, najčešći pojavni oblici koruptivnih 

krivičnih djela su zloupotreba službenog položaja ili ovlaštenja, nesavjestan rad u službi i 

primanje mita od strane službenika. Organizovane kriminalne grupe nastoje koruptivnim 

metodama, u svim strukturama vlasti na svim nivoima vlasti u Bosni Hercegovini dobiti zaštitu 

od krivičnog progona i način da zadrže i u legalne tokove ubace nelegalno stečenu materijanu 

dobit. 

Prema Izvještaju o stanju bezbjednosti u BiH za 2016. godinu, s obzirom na to da se 

uglavnom radi o užim krugovima ljudi koji čine ova krivična djela za svoju korist ili u korist 

trećih lica, te da se oštećeni građani ili preduzeća rijetko odlučuju prijaviti počinitelje, 

otkrivanje krivičnih djela korupcije je otežano. Otkrivanje i dokazivanje usporeno je i zbog 

nespremnosti građana da prijave službenike koji od njih traže mito i da svjedoče protiv takvih 

lica. 

Prema podacima Udruženja za borbu protiv korupcije Transparecy International u BiH 

za 2016. godinu, BiH se prema Indeksu percepcije korupcije Transparency International nalazi 

na 83. mjestu, od ukupno 176 zemalja, sa ocjenom 39  na skali od 0 do 100, a rezultati pokazuju 

da posljednjih godina nije zabilježen nikakav napredak. 

TI BiH je naglasio da je ključni problem BiH ekstremna prisutnost političke korupcije, 

što zahtijeva rješenja na nivou političkog sistema, odnosno reformisanje načina na koji 

funkcionišu političke partije i nosioci javnih funkcija, a poseban prioritet mora biti reforma 

pravosuđa, koje se suočava ne samo sa pokušajima političke kontrole, već i sa sve većim brojem 

korupcijskih afera u svojim redovima. 

Veliki broj analiziranih predmeta se odnosi na izvlačenje novca iz pravnih lica u 

državnom vlasništvu u višemilionskim iznosima. Prema podacima iz upitnika tri optužnice i 12 

istraga se odnosi na pranje novca iz različitih oblika zloupotreba – u određenom broju u sticaju 

sa KD organizovani kriminal. Najčešće se radilo o zaključivanju ugovora o fiktivnim uslugama, 

kojima se novac izvlači povezanim fizičkim ili pravnim licima, odnosno plaćenjem stvarne 

nabavke roba, nekretnina ili usluga po višestruko uvećanim cijenama. Posmatrajući navedene 

predmete, kao i slučajeve pranja novca izvršenog u posmatranom periodu, koji su otkriveni u 

toku 2017. i 2018. godine, radi se o predmetima u kojima je „oprano“ više desetina miliona KM 

stečenih koruptivnim krivičnim djelima počinjenim od strane odgovornih lica u velikom broju 

pravnih lica, kao i od strane državnih službenika i čak sudija. 

Krivična djela poreske utaje i srodna krivična djela  

 Ocijenjena za prijetnju ocjenom „visoka“ i sa trendom „bez promjena“. 

Iako je teško napraviti potpuno razdvajanje zbog međusobne isprepletenosti i 

povezanosti, podgrupa je krivična djela protiv privrede i platnog prometa razdvojila na dvije 

grupe, i to krivična djela koja se primarno odnose na plaćanje poreza, carina, akciza i ostala 

krivična djela protiv privrede. U ovoj grupi su posmatrana krivična djela: Poreska utaja/Porezna 

utaja ili prevara/Utaja poreza i doprinosa, Nedozvoljen promet akciznih proizvoda, 

Krijumčarenje, Carinska prijevara, Organiziranje grupe ljudi ili udruženja za krijumčarenje ili 

rasturanje neocarinjene robe, Neplaćanje poreza. 

Prema procjeni organizovanog kriminala, jedan od izraženijih modaliteta je 

izbjegavanje plaćanja poreskih obaveza nastalih kao posljedica nezakonitih statusnih promjena 

preduzeća, koje prethode predstečajnim i stečajnim postupcima privrednih subjekata koji su 

višemilionski poreski dužnici. Veliki broj vlasnika firmi u privatnom vlasništvu, na području 

BiH, uključen je u fiktivno prijavljivanje poslovanja u cilju izbjegavanja plaćanja PDV-a, (što 

je naročito prisutno u građevinskom sektoru) i to tako što se prijavljuje godišnji promet u 

iznosima značajno manjim od stvarnih.  

Krijumčarenje/Nedozvoljen promet akciznih proizvoda 

Vezano za kontinuirano povećanje akciza za duvan, ovo krivično djelo je sve više 

aktuelno kao predikatno krivično djelo. Naime, tokom prethodne dvije godine na području BiH 

je sprovedeno više operativnih akcija koje su rezultirale zaplijenom velikog broja akciznih 

proizvoda, te procesuiranju osumnjičenih lica. Uočeno je da se u ovim predmetima za kratko 

vrijeme stiču značajni novčani iznosi. 

I dalje je veoma zastupljeno krijumčarenje akcizne robe putem ilegalnog prometa 

cigareta i duhana. Ilegalni transport se najčešće vrši privatnim automobilima koji imaju 

ugrađene bunkere i autobusima koji saobraćaju na redovnim međunarodnim linijama iz države 

sa nižom cijenom u državu sa višom cijenom cigareta. Cigarete se često krijumčare prema 

skandinavskim zemljama u kojima distribuciju organizira više BiH državljana stalno 

nastanjenih u državama tog regiona. Posebno je primjetno da je sve češća pojava ilegalnih 

pogona za proizvodnju, preradu i rezanje  duvana čime se izbjegava plaćanje predviđenih 

dadžbina.   

Kao novi trend pojavljuje se modus operandi da se dokumentacija o konkretnoj robi 

(cigarette, naftni derivati i dr.) uredno evidentira i obradi kao da je roba već ušla u zemlju a 

stvarno, roba nikada nije ušla u zemlju. Uredno se prijavljuje i plaćaju poreske obaveze, a 

predmetna roba se različitim kanalima prodaje u zemlji iz koje navodno dolazi. 



12 
 

Krivična djela sa procjenom prijetnje srednje/visoka 

Organizovani kriminal 

U toku rada na Procjeni rizika, uvidom u statističke podatke iz CMS/TCMS sistema 

uočeni su značajan broj krivičnih djela organizovanog kriminala Udruživanje radi činjenja 

krivičnih djela i Zločinačkog udruženja. 

Prema podacima iz Procjene prijetnje od organizovanog kriminala, najveći broj 

organizovanih kriminalnih grupa u Bosni i Hercegovini bavi se ilegalnom trgovinom 

narkoticima i krijumčarenjem ljudi, kao najunosnijim kriminalnim djelatnostima. Pored toga, 

prisutni su i krijumčarenje vatrenog oružja i municije i njegova prodaja na ilegalnom tržištu, 

naručena ubistva, ucjene, otmice, iznude i dr. Dalje, za organizovani kriminal, odnosno 

organizovane kriminalne grupe, se navodi da je karakteristično da se lako prilagođavaju 

promjenama u političkom, ekonomskom i društvenom okruženju, da upotrebljavaju 

najsavremenije tehnologije, da su dio međunarodnih lanaca, da imaju iskristaliziranu 

organizacijsku strukturu i interni hijerarhijski odnos i disciplinu.  

Krivična djela krijumčarenja ljudi, trgovina ljudima, trgovina narkoticima i trgovina 

vatrenim oružjem ocijenjeni su kao krivična djela sa prijetnjom srednje/visok, sa tendencijom 

„bez promjena. 

Krivična djela vezana za neovlašten promet i proizvodnju opojnih droga  

Ocijenjena za prijetnju ocjenom „srednje/visoka“ i sa trendom „bez promjena“. 

Prema podacima iz Procjene organizovanog kriminala, na ilegalnom tržištu u Bosni i 

Hercegovini prisutne su gotovo sve vrste opojnih droga, a dominiraju produkti kanabisa, heroin 

i sintetičke droge. Heroin se i dalje najčešće u BiH ilegalno transportira iz Turske, ali je 

povećano učešće državljana Srbije i Crne Gore u organizaciji ovih nezakonitih aktivnosti, 

budući da je jedan dio ovih lica bio stalno nastanjen i u našoj zemlji. Sve je veća zastupljenost 

državljana BiH u međunarodnim krijumčarskim kanalima kokaina, što pokazuje da se trend, 

započet u prethodnim godinama, nastavlja. Prema dostupnim saznanjima, BiH državljani u 

cjelosti ne vode neki od ovih kanala, ali se neki od njih  nalaze na većim nivoima hijerarhije. 

Analiza pojedinih slučajeva pokazala je da na području BiH postoje i grupe koje se bave 

krijumčarenjem kokaina koji se transportuje na područje zapadne Evrope i na taj način 

ostvaruju nelegalan profit. Prema podacima iz izvještaja o stanju bezbjednosti u BiH za 2016. 

godinu, kriminalne grupe međusobno sarađuju na području BiH, ali i sa kriminalnim grupama 

izvan granica BiH, posebno sa kriminalnim grupama koje su aktivne u zemljama bivše 

Jugoslavije. Saradnja se ostvaruje direktnom komunikacijom i sastancima, te putem 

sofisticirane opreme i komunikacionih sredstava, a sve češće i preko društvenih mreža. Prema 

podacima OSA-e navedenim u tom izvještaju, određeni broj kriminogenih lica sa područja BiH 

su tokom 2016. godine izdiferencirani kao učesnici u lancu međunarodnog krijumčarenja 

narkoticima. Riječ je o licima koja su stalno ili povremeno nastanjena na području Južne 

Amerike ili državama EU koje predstavljaju destinaciju za dalju distribuciju (Španija, 

Holandija, Belgija, Njemačka i dr.). Prema dostupnim podacima, većina državljana BiH u tom 

lancu međunarodnog krijumčarenja narkoticima ne zauzimaju ulogu „vođe“, ali ipak posjeduju 

značajnu hijerarhijsku poziciju koja se ogleda u direktnijem pristupu narkoticima, bliskim 

kontaktima s licima odgovornim za funkcioniranje pojedinih morskih luka preko kojih se 

krijumčare narkotici (kokain) iz Južne Amerike, pa čak i bliska saradnja sa vođama narko-

kartela u Južnoj Americi. Ipak, može se reći da se u ovom slučaju veći dio prokrijumčarenih 

narkotika distribuira na području EU, dok je manja količina namijenjena za distribuciju na 

području Balkana. Krijumčarenja narkotika se i dalje vrši preko legalnih, a često i ilegalnih, 

graničnih prelaza sa BiH od strane pojedinaca i organiziranih kriminalnih grupacija, pri čemu 

se najčešće koriste privatna putnička i vozila redovnog drumskog saobraćaja. Rute transporta 

pošiljki narkotika variraju od njihove vrste. Tako se transport marihuane i skanka najčešće 

odvija na relaciji Crna Gora – BiH (tačnije Hercegovina) – Evropska unija, uz povremena 

odstupanja poput krijumčarenja skanka na relaciji Holandija – BiH. Iz pravca zemalja Evropske 

unije prema zemljama regiona (Hrvatska, BiH, Srbija, Crna Gora, Kosovo, Makedonija) vrši se 

transport sintetičkih narkotika (spid i ekstazi), dok se pošiljke heroina krijumčare dobro znanom 

trasom preko Turske i zemalja jugoistočnog Balkana ka zemljama EU (tzv. balkanska ruta). 

Iako je teritorija BiH prije svega tranzitno područje za transport narkotika prema EU, u toku 

2016. godine je primjećen porast korištenja zemljišnih parcela za uzgajanje marihuane s ciljem 

da se ista dijelom transportuje van BiH, a određene količine preprodaju u BiH. 

U posmatranom periodu u BiH su donijete tri pravosnažne presude za pranje novca 

stečenog nedozvoljenim prometom droga. U jednom slučaju se radi o pranju više od 13.000.000 

KM novca stečenog nedozvoljenim prometom droga u inostranstvu. 

Krivična djela vezana za trgovinu ljudima i krijumčarenje ljudi 

Od strane podgrupe su posmatrana krivična djela: Organiziranje grupe ili udruženja za 

izvršenje krivičnog djela "krijumčarenje migranata"/Organiziranje grupe ili udruženja za 

izvršenje krivičnih djela trgovine ljudima i krijumčarenje migranata, Krijumčarenje ljudi, 

Trgovina ljudima, Međunarodna trgovina ljudima, Trgovina maloljetnim licima i Navođenje na 

prostituciju, gdje se kao najčešće pojavljuje krivično djelo krijumčarenja ljudi. Na osnovu više 

razmotrenih primjera, podgrupa nalazi da se ovim krivičnim djelima stiču značajni iznosi novca 

koji su predmet daljeg pranja, čemu u prilog ide određeni broj pravosnažnih presuda i optužnica. 

Prema podacima iz Procjene organizovanog kriminala, Bosna i Hercegovina je zemlja 

u procesu tranzicije, sa izraženim stepenom siromaštva i nezaposlenosti, te je prisustvo trgovine 

ljudima posebno karakteristično. Glavni pojavni oblik trgovine ljudima je seksualna 

eksplotacija ženskih osoba među kojim se nalaze i maloljetne djvojčice. Žrtve trgovine ljudima 

su uglavnom osobe koje pripadaju socijalno ugroženim kategorijama stanovništva. 

Organizovane kriminalne grupe se bave ovim kriminalnim radnjama zbog finansijske dobiti, te 

investiraju nezakonito stečenu dobit u nekretnine, skupocjene automobile i legalne poslove radi 

stavljanja stečenog novca u legalne tokove. 

Posmatrajući trenutno stanje kriminala u oblasti trgovine ljudima vidimo da problem 

trgovine ljudima u BiH nije na nivou na kojem je bio u proteklom periodu, odnosno da je u 

trendu opadanja. 

Ilegalna trgovina oružjem  

Prema Procjeni organizovanog kriminala za BiH, na području BiH je intenzivirana i 

nelegalna nabavka i prodaja naoružanja, u vezi sa organiziranim kriminalom, prvenstveno u 

cilju krijumčarenja, ali i kao sredstvo za izvršenje drugih krivičnih djela na području BiH. 

Registrovana je pojava ilegalne trgovine vatrenim naoružanjem, kao i eksplozivima, a 

uglavnom se radi vojnom naoružanju zaostalom iz proteklog rata, te različitim vojnim i 

privrednim eksplozivima. Predmet krijumčarenja su u najvećem broju slučajeva automatske 

puške, pištolji i eksploziv, koji se na crnom tržištu u EU ilegalno prodaju po višestruko većim 

cijenama, te je zarada veoma velika. Transport se vrši vozilima, kamionima, autobusima do 

krajnjeg odredišta u zemljama EU. 

 

Krivična djela sa procjenom prijetnje srednja 

Krivična djela opšteg kriminala 

Ocijenjena za prijetnju ocjenom „srednja“ i sa trendom „bez promjena“. 

Od strane podgrupe su posmatrana krivična djela: Razbojništvo, Razbojnička krađa, 

Teška krađa (više hiljada), Šumska krađa (više hiljada), Pronevjera, Iznuda, 

Zelenaštvo/Lihvarstvo, Prevara. 

Kada su u pitanju krivična djela opšteg kriminala, iako se radi o velikom broju krivičnih 

djela kojima se stiču prihodi, nakon kosultacija sa određenim brojem tužilaca sa iskustvom u 

radu na krivičnim djelima opšteg kriminala, može se konstatovati da se ovim krivičnim djelima 

uglavnom stiču prihodi, koji se koriste za neposrednu potrošnju od strane izvršilaca, dok se 

prihodi koji su dalje predmet pranja novca stiču u izvršenju ovih krivičnih djela u 

organizovanom obliku.  

Prevara 

Kada su u pitanju prevare, može se uočiti da se prevare sve češće pojavljuju kao 

predikatno krivično djelo pranju novca. Naime, prema podacima iz upitnika, pet istraga se 

odnosi na pranje novca iz različitih oblika prevara. 

Pored navedenog, bitno je istaći da je prema podacima iz međunarodne saradnje, 

odnosno na osnovu prijava sumnjivih transakcija  u periodu 2014- 2016. godine izvršeno više 

prevara na štetu fizičkih i pravnih lica u Zapadnoj Evropi, na način da nepoznata lica 

pokušavaju izvršiti nezakonite transfere novčanih sredstava sa računa više fizičkih i pravnih 

lica otvorenih u bankama SR Njemačke i Austrije, najčešće u iznosima od 9.000,00 EUR do 

10.000,00 EUR. 

Kao primaoci novčanih sredstava bili su naznačeni brojevi računa više desetina fizičkih 

i pravnih lica otvorenih u bankama Bosne i Hercegovine ili računi državljana Bosne i 

Hercegovine otvoreni u R. Hrvatskoj. Prema dostupnim podacima u navedenom periodu iz 

banaka Zapadne Evrope, prema fizičkim i pravnim licima je upućeno preko 1,5 miliona Eura, 

gdje su banke uspjele zaustaviti oko milion Eura i vratiti iste vlasnicima, dok je oko pola miliona 

podignuto sa računa „novčanih mula“ u BiH. 

Takođe, u posljednje vrijeme je sve učestalija pojava da su pravna lica iz BiH „žrtve“ 

prevara iz inostranstva. Naime, najčešće se radi o „hakovanju“ e-mail adresa dugogodišnjih 

dobavljača, gdje „prevaranti“ šalju predračun ili fakturu koju je potrebno platiti, sa izmjenjenim 

brojem računa (obično pripada fizičkom licu). Pravno lice „žrtva“ često puta, zbog 

dugogodišnje saradnje, povjeruje u ispravnost zaprimljene fakture sa novim brojem računa i 

vrši tu uplatu. U više ovakvih slučajeva, nakon informacije zaprimljene iz inostranstva uočeno 

je da pravna lica nisu prijavila prevaru uopšte. Radi se o iznosima od desetak hiljada do više 

stotina hiljada KM. 

Auto-kriminal 

Broj krađa motornih vozila ima tendenciju smanjenja. Bitno je istaći da se na području 

Federacije BiH, preko 60% krađa motornih vozila dešava na području Kantona Sarajevo. 

Prema raspoloživim podacima, organizovane kriminalne grupe, koje se bave krađama 

vozila, nakon krađe traže otkup. Ukoliko ne dođe do otkupa, vozila se krijumčare u susjedne 

zemlje i prodaju sa krivotvorenom dokumentacijom ili se sjeku u dijelove koji se prodaju širom 

BiH ili u zemljama okruženja.  

Krivična djela s elementima nasilja 

Krivična djela kao što su: otmice, iznude i ucjene su najrasprostranjeniji pojavni oblici 

i obilježja ove vrste krivičnih djela. Procesuiranje djela u oblasti kamatarenja i reketiranja 

ukazuju na najčešće prisutne manifestacije organizovanog kriminalnog djelovanja kojim se 

bave lokalne kriminalne grupe. Ovaj oblik kriminala ima određeni kontinutet djelovanja u 

Bosni i Hercegovini, ali pojavni oblici u nedavnoj prošlosti ukazuju na uvezivanja kriminalnih 

lica u cilju izvršavanja ovih djela koja su u prošlosti uglavnom vršili pojedinci. Informacije do 

kojih smo došli tokom istraživanja, ukazuju na to da u BiH sada postoje specijalizovane 

organizovane kriminalne grupe za vršenje ovih krivičnih djela koje broje između 5 i 8 članova, 

i veoma su hijerarhijski organizovane. Usložnjena i neperspektivna ekonomska situacija u 

zemlji stvara realne pretpostavke da se i u budućem periodu može očekivati porast ove vrste 

kriminalnih djela koja ostavljaju veoma snažne socijalne i psihičke posljedice po žrtve. 

Razbojništva 

Preme prema podacima Centra za sigurnosne studije, koji se odnosi na krivično djelo  

razbojništva, zajednička karakteristika svih ovih djela je da se pri izvršenju koristi vatreno 

oružje i druga sredstva prinude, te da se u većini slučajeva uvijek radi o dobro pripremljenim i 

organizovanim kriminalnim aktivnostima. Evidentirani slučajevi razbojništva ukazuju da se, 

uglavnom, radi o manjim grupama, koje još uvijek nemaju jake međusobne veze, široku 

organizaciju i vertikalnu hijerarhiju. Najčešći objekti napada su: privredni subjekti, osobe, 

kladionice, zatim benzinske pumpe. 

Šumske krađe 

Prema Izvještaju o procjeni organizovanog kriminala, saznanja pokazuju i na kontinuitet 

nezakonitosti pri eksploataciji šuma i šumskih bogatstava na području više općina BiH. Ova 

saznanja pokazuju da nezakonitosti u šumskim dobrima, kojima gazduju državna preduzeća, 

počinju od samog postupka ulaska u posao sječe šumskog dobra, koja je zakonskim propisima 

regulirana na principu licitacije. 

Kamatarenje ili zelenaštvo  

Prema podacima iz Procjene organizovanog kriminala, neovlašteno pozajmljivanje 

novca uz enormne kamate (tzv. kamatarenje) i dalje je jedan od načina koji kriminalne grupacije 

koriste za dodano sticanje nelegalne dobiti. Novac koji se pozajmljuje je, uglavnom, u ranijem 

periodu stečen nekim od oblika nezakonitih djelatnosti ili se radi o novcu čije porijeklo nije 

tačno utvrđeno. 

Promet ukradenog zlata 

Prema podacima iz Procjene organizovanog kriminala, intenziviran je i ilegalni promet 

ukradenog zlata koje se uglavnom krade na području Bosne i Hercegovine, te se krijumčari u 

zemlje Evropske unije - uglavnom Hrvatsku i Mađarsku, ali su uočeni i slučajevi kupovine zlata 

na ilegalnom tržištu od strane krupnijih trgovaca iz naše zemlje. 

Krivična djela protiv privrede, platnog prometa i jedinstva tržišta (osim poreskih 

krivičnih djela)  

Ocijenjena za prijetnju ocjenom „Srednja“ i sa trendom „Bez promjena“. 

Pored procjene prijetnje za „poreska krivična djela“, koja su u različitim oblicima 

ocijenjena visokom prijetnjom, od strane podgrupe su posmatrana i sljedeća krivična djela iz 

ove oblasti: Nedozvoljena trgovina/Nedopuštena trgovina, Nesavjesno privredno poslovanje, 

Protivzakonito posredovanje, Prevara u privrednom poslovanju, Zloupotreba ovlasti u 

privrednom poslovanju/Zloupotreba ovlašćenja u privredi. 

Prema Procjeni organizovanog kriminala u BiH, kao modus operandi pojavljuje se, 

prelijevanje kapitala koje se uobičajeno vrši u multinacionalnim kompanijama koje krajnju 

dobit upućuju u tzv. poreske oaze, odnosno off-shore kompanije, čime se profit ostvaren u 

Bosni i Hercegovini prikazuje u državama u kojima se ne mora plaćati porez, što predstavlja 

direktan gubitak za budžet. Direktno izvlačenje novca iz naše zemlje se vrši i na taj način što 

inostrane firme koje apliciraju na međunarodnim tenderima nakon dobijanja poslova, po znatno 

nižim cijenama, prepuštaju poslove domaćim firmama koristeći tako jeftinu radnu snagu, a 

dobit zadržavaju za sebe. Također su prisutne pojave poslovanja preko povezanih preduzeća u 

kojem se različitim manipulacijama, koje se u osnovi svode na plaćanje ulaznih faktura po 

nerealno visokim cijenama, a ispostavljanje izlaznih faktura po nerealno niskim cijenama, u 

firmi - kćerki registrovanoj u BiH stvaraju gubici, dok osnivačka firma iz inostranstva ostvaruje 

dodatni profit. 

U javnim preduzećima su izdiferencirani slučajevi lažnog prikazivanja pozitivnog 

rezultata poslovanja u cilju zadržavanja postojećeg menadžmenta, privatiziranja dijelova 

preduzeća po cijenama neuporedivo nižim od stvarne vrijednosti, prodaje koncesija po cijenama 

također neuporedivo nižim od uloženog novca za njeno dobijanje od strane javnog preduzeća, 

nabavke roba i usluga putem pozivnih tendera pri čemu se iste plaćaju po nerealno visokim 

cijenama, uslovljavanja pružanja usluga iz redovnog poslovanja materijalnom naknadom 

(podmićivanjem), izvođenja radova umjesto privatnih firmi koje su posao dobile na tenderu i 

kasnijim plaćanjem faktura tim privatnim firmama, izvođenja radova bez naplate na privatnim 

objektima i firmama u vlasništvu rukovodećih lica tog javnog preduzeća, nepokretanja sudskog 

postupka naplate usluga dok ne nastupi zastara potraživanja, nezakonitog primanja većeg broja 

radnika i drugih nezakonitih aktivnosti. 

Rudna bogatstva 

Preme Izvještaju o procjeni organizovanog kriminala na području Bosne i Hercegovine 

i dalje su prisutne nezakonitosti u oblasti eksploatacije i korištenja rudnog bogatstva - 

mineralnih sirovina (keramička glina, kvarcni pijesak, pijesak, šljunak) od strane pojedinih 

privrednih subjekata. Navedene nezakonite aktivnosti ogledaju se u tome da pojedini privredni 

subjekti, bez zaključivanja ugovora o koncesijama (shodno zakonskim propisima o 

koncesijama entiteta), kršenjem odredbi sklopljenih ugovora ili nastavkom rada i po njihovom 

isteku, krše važeće propise. 

Prijetnja od pranja novca u vezi s inostranstvom 

U svrhu sveobuhvatne Procjene prijetnje od pranja novca vezanog za strane jurisdikcije 

podgrupa je, na osnovu podataka iz prikupljenih upitnika, podataka FOO, odnosno saznanja i 

iskustva članova podgrupe, u svrhu analize odredila ukupno 35 zemalja, podijeljenih u tri grupe 

zemalja koje se na različite načine pojavljuju u predmetima. U prvu grupu su uvrštene 

zemlje/teritorije koje se pojavljuju u predmetima ili su na drugi način značajne i koje nemaju 

karakter finansijskih centara, i sačinjavaju ih uglavnom zemlje/teritorije iz okruženja. U drugu 

grupu su uvrštene zemlje/teritorije sa statusom finansijskih centara ili off shore zemalja, koje 

se pojavljuju u predmetima pranja novca. Treća grupa zemalja se odnosi na zemlje čiji 

državljani u proteklih nekoliko godina učestalo osnivaju pravna lica u BiH, daju pozajmice tim 

pravnim licima u višemilionskim iznosima, te iz tih sredsava vrše kupovinu zemljišta ili 

izgradnju nekretnina, gdje još uvijek nije u potpunosti razjašnjena pozadina navedenih 

dešavanja.  

Detaljno su analizirani pokazatelji u vezi  gdje su bliže obrađene: Slovenija, Hrvatska, 

Srbija, Crna Gora, Austrija, Njemačka, Italija, Turska, Rusija, Švajcarska, Sjedinjene američke 

države, NR Kina. Dodatno je za grupu zemalja: Saudijska Arabija, Ujedinjeni Arapski Emirati, 

Katar, Kuvajt, Sirija, Libija, konstatovano da je potrebno izvršti stratešku analizu u pogledu 

razjašnjavanja povećanog obima ulaganja u nekretnine u iznosu od više desetina miliona 

konvertibilnih maraka u proteklih nekoliko godina, od strane pravnih lica u vlasništvu njihovih 

državljana, novcem doznačinim iz istih, uglavnom po osnovu pozajmica. 

 U pogledu procjene prekogranične prijetnje ocjenom srednje/visok su ocijenjeni 

Hrvatska i Srbija, ocjenom srednje, ocijenjeni su: Kina, Austrija, Švajcarska, Slovenija, 

Njemačka, Italija, ocjenom srednje/nizak, ocijenjeni su: Crna Gora, Turska, dok su ocjenom 

nizak ocijenjeni: Rusija i SAD. Zemlje finansijski centri, odnosno off-shore zemlje kao 

grupacije predstavljaju prijetnju i pojavljuju se u velikom broju predmeta pranja novca. 

Međutim, više off shore zemalja obrađenih u prvoj verziji nacrta izvještaja, zbog malog broja 

predmeta u kojima se pojedinačne zemlje pojavljuju i relativno niskog nivoa robne razmjene i 

transakcija, sa pojedinačnim zemljama i prometa iste su kao pojedinačne izuzete iz daljeg 

razmatranja. Tako, kada se iste posmatraju kao grupacija, poslovanje sa off shore kompanijama 

i transakcije prema/iz finansijskih centara predstavljaju visoku prijetnju. Podgrupa je 

konstatovala da je za sljedeću grupu zemalja: Saudijska Arabija, Ujedinjeni Arapski Emirati, 

Katar, Kuvajt, Sirija, Libija, potrebno izvršti stratešku analizu u pogledu razjašnjavanja 

povećanog obima ulaganja u nekretnine od strane pravnih lica u vlasništvu njihovih državljana, 

novcem doznačinim iz istih, uglavnom po osnovu pozajmica.  

 Kada su u pitanju pojedinačne zemlje može se istaći: 

NR Kina. Više predmeta se odnosi na poreske utaje izvršene od strane kineskih 

državljana u BiH, kojima su stečeni višemilionski iznosi, koji su bili predmet daljeg pranja. 

Takođe u određenom broju predmeta je uočeno da su kineski državljani, inače vlasnici pravnih 

lica u BiH angažovali BiH državljane da ilegalno iznose gotov novac u zemlje okruženja, gdje 

ga polažu na vlastite račune i transferišu u Kinu. 

Hrvatska, Srbija i druge zemlje okruženja su zbog međusobnih veza pojavljuju u 

velikom broju predmeta pranja novca, gdje se iste pojavljuju i kao destinacija, odnosno 

porijeklo novca koji je predmet pranja. Hrvatska se pored navedenog pojavljuje kao zemlja u 

koju se ulaže novac stečen krivičnim djelima u BiH u nekretnine u primorju. 

Turska je interesantna u vezi predmeta koji se odnose na poreske utaje koje se odnose 

na nabavku tekstila iz Turske, kao i iz razloga što se Turska nalazi na takozvanoj balkanskoj 

ruti krijumčarenja narkotika. 

Kada je u pitanju Njemačka, više predmeta se odnosi na pranje novca u BiH za koji se 

sumnja da je stečeno poreskom utajom u Njemačkoj. 

 Kada je u pitanju trend pranja novca u vezi sa inostranstvom značajni su i podacim 

prema kojima u kontinuitetu raste broj razmjena podataka FOO-a sa inostranim FOJ. 

 Procjena prijetnje u vezi sektora 

- Sektor banaka. Banke su nezaobilazne u izvršenju krivčnog djela pranje novca, što je između 

ostalog posljedica veličine i razvijenosti bankarskog sektora u odnosu na ostale finansijske 

institucije u BiH. 

- Sektor nekretnina, odnosno promet, izgradnje i prodaja istih se ocijenjuje kao jedan od 

najčešćih sektora korištenih za pranje novca u BiH. Ovaj sektor je usko vezan za sektor notara 

koji u sklopu svojih redovnih aktivnosti vrše ovjeru svih ugovora o prometu nekretnina na 

teritoriji BiH. Podgrupa ima jasan stav da je u vezi ovog sektora potrebno pojačati aktivnosti 

nadzora istih pomoću propisa i efikasnijeg djelovanja nadzornih organa. 

- Notari. Svi ugovori iz oblasti prometa nepokretnosti, te ugovori u vezi davanja pozajmica, 

koje su ocijenjene kao visoko rizični sektori se ovjeravaju kod notara. Kao što smo već naveli, 

u vezi ovog sektora je potrebno uspostaviti efikasan sistem nadzora. 

- Novčane doznake su učestale u predmetima koji se odnose na krijumčarenje ljudi, kao i u 

predmetima vezanim za prostituciju i trgovinu ljudima, gdje su karakteristične doznake putem 

brzih transfera novca putem Western Union-a, Moneygram-a i slično. 

- Advokati – Jedan od sektora koji se takođe koristi za pranje novca. U vezi ovog sektora je 

potrebno uspostaviti efikasan sistem nadzora, a po potrebi i promijeniti organe zadužene za 

nadzor. 

- Interne pozajmice – između osnivača i pravnih lica, gdje je podgrupa mišljenja da su 

pozajmice jedan od često korištenih vidova pranja novca, te da bi ovu oblast trebalo bliže urediti 

kroz uvođenje obaveze da se svi ugovori o pozajmicama notarski ovjeravaju i uvođenje obaveze 

da notari FOO-u prijavljuju sve pozajmice u iznosu od 10.000,00 KM i više. 

- Konsultantske usluge - U više predmeta je „izvlačenje“ prljavog novca izvršeno putem 

fakturisanja i plaćanja konsultantskih usluga. Podgrupa smatra da je potrebno preispitati ovu 

oblast, te je regulisati putem propisa i kontrole. Za početak je bitno uspostaviti sistem otkrivanja 

„konsultantskih usluga“ sa sumnjom na pranje novca od strane poreskih organa, koji su u 

mogućnosti to uočiti u redovnim kontrolama. 

- Registracija poslovnih subjekata - Podgrupa je stava da je potrebno pojačati kontrole prilikom 

osnivanja firme u smislu da se onemogući osnivanje fikivnih firmi. 

 Tipologije pranja novca 

 Prema podacima iz Procjene organizovanog kriminala u BiH, sačinjenim na osnovu 

podataka kojima raspolažu agencije za provođenje zakona u Bosni u Hercegovini, odnosno na 

osnovou podataka FOO-a, najčešće tipologije pranja novca su: 

 kupovina nekretnina od strane fizičkih lica, 

 korištenje sumnjivih novčanih sredstava za izmirenje obaveza po osnovu kreditnih 

zaduženja pri čemu je kreditno zaduženje samo paravan i često se kredit prijevremeno 

otplaćuje, davanje pozajmica fizičkim i pravim licima, 

 novčani transferi koji se vrše u korst računa off shore kompanija kao navodno plaćanje 

obaveza nastalih po osnovu poslovnih odnosa, a računom off shore kompanije direktno 

ili indirektno raspolaže lice koje je steklo novac koji je predmet pranja,  

 transferi novca stečenog počinjenjem krivičnih djela u inostranstvu na račune fizičkih 

lica u BiH, koja taj novac podižu i predaju ga licima iz inostranstva,  

 transferi novca stečenog počinjenjem krivičnih djela u inostranstvu na račune pravnih 

lica u BiH, koja taj novac najvećim dijelom dalje transferišu u inostranstvo, 

 transferi novca iz BiH u inostranstvo žiralno na račune pravnih lica, po osnovu fiktivnih 

poslova kupovine tekstila, podizanje novca u gotovini i unos istog u BiH, 

 zloupotrebe tržišta kapitala, odnosno kupoprodaje hartija od vrijednosti, 

 iznošenje gotovine preko granice sa ciljem kupovine drugih vidova imovine u 

inostranstvu, 

 transferi preko računa off shore kompanija, 

 kupovina vlasničkih udjela u pravnim subjektima, 

 ubacivanje gotovine u legalne tokove kroz pozajmice koje fizička lica (najčešće vlasnici 

preduzeća) daju preduzeću i obrnuto, 

 zloupotrebe bankarskog sektora, radi se o ubacivanju novčanih sredstava sumnjivog 

porijekla u bankarski sistem otvaranjem računa na ime fizičkih lica (politički 

eksponiranih lica) mimo propisane procedure uz pomoć odgovornih lica banke, te se na 

takve račune vrše uplate gotovinskih sredstava i njihovi dalji transferi u inostranstvo. 

 dodjeljivanje nekvalitetnih kredita povezanim pravnim licima u cilju izvlačenja novca 

iz bankarskog sistema BiH, nakon čega se novac prebacuje u inostranstvo na račune 

povezanih fizičkih i pravnih lica a dodjeljeni krediti se ne vraćaju, 

 korištenje gotovine, 

 veliki broj novčanih transfera u finansijskom sektoru unutar BiH, kao iz BiH prema 

drugim zemljama i prema BiH iz drugih zemalja, na osnovu fiktivnih pravnih poslova, 

 osnivanje lažnih preduzeća (koja učestvuju u pravnom poslu npr. kupovina i isporuka 

robe na osnovu fiktivnih profaktura, a koja roba nikad nije isporučena, a sve sa ciljem 

legalizovanja novca stečenog kriminalnim aktivnostima), 

 korištenje fizičkih lica kao prividnih partnera za potrebe osnivanja  fiktivnih preduzeća, 

otvaranja bankovnih računa (radi prebacivanja novca sa jednog na više drugih računa 

na ime vršenja rаzličitih fiktivnih usluga, a s ciljem prikrivanja stvarnog porijekla 

novca) i kupovinu imovine,  

 ulaganje novca stečenog kriminalnim aktivnostima u nekretnine, osnivanje preduzeća i 

kupovinu opreme i sredstava za rad preduzeća. 

 upotreba novčanih „mula“ – fizičkih lica koja primaju novac iz prevara u inostranstvu 

na svoje račune ili na račune u tu svrhu osnovanih pravnih lica u njihovom vlasništvu, 

ili primaju novac u ima lica koja su poznata po izvršenju krivičnih djela i kao takva 

prepoznatljiva obveznicima, 

 upotreba računa pravnih lica za prijem i dalji transfer sredstava koja potiču iz prevara,  

 veći broj fizičkih lica iz inostranstva učestalo uplaćuje novčana sredstva u manjim 

iznosima putem “MONEYGRAM”-a ili Western uniona na ime fizičkog lica iz BiH, 

 preusmjeravanje naplate potraživanja od inostranih firmi prema drugim firmama u 

inostranstvu, a da se to ne  iskaže u poslovnoj dokumentaciji domaće firme, 

 upotreba „brzih transfera novca“ u svrhe prevara vezanih za „namještanje“ utakmica, 

 zloupotreba pravnih lica registrovanih za posredovanje u zapoštljavanju, kroz fiktivno 

fakturisanje usluga radne snage. 

  Analiza postupanja tužilaštava i organa za provođenje zakona 

 Podaci preuzeti iz TCMS sistema VSTS-A  

 Prema podacima iz TCMS-a u određenom broju predmeta u vezi sa krivičnim djelom 

Pranje novca, iz perioda 2012.-2016.g., evidentirano je jedno ili više predikatnih krivičnih djela 

dok u jednom broju predmeta za Pranje novca nisu evidentirana predikatna krivična djela. U 

nastavku su prikazani podaci o evidentiranim predikatnim krivičnim djelima po pojedinim 

fazama rada na predmetima u tužilaštvima. 

1. Zaprimljene prijave/izvještaji o počinjenom krivičnom djelu 

 U periodu od 2012. do 2016. godine od strane različitih organa za provođenje zakona u 

Bosni i Hercegovini, tužilaštvima u Bosni i Hercegovini je podnijeto 176 izvještaja o 

počinjenom krivičnom djelu za krivično djelo pranja novca, i to 66 Tužilaštvu BiH, 58 

tužilaštvima u FBiH, 52 tužilaštvima u Republici Srpskoj, dok Tužilaštvu Brčko distrikta BiH 

u navedenom periodu nije dostavljen ni jedan. 

2. Neprovođenje istrage 

 U istom periodu tužilaštva su donijela 58 naredbi o neprovođenju istrage i to 19 

Tužilaštvo BiH, 19 tužilaštva u FBiH, 20 tužilaštva u Republici Srpskoj, dok Tužilaštvo Brčko 

distrikta BiH u navedenom periodu nije donijelo ni jednu naredbu o neprovođenju istrage. 

3. Naredba o provođenju istrage 

 U navedenom periodu, tužilaštva su donijela 84 naredbe o provođenju istrage, i to 37 

Tužilaštvo BiH, 23 tužilaštva u FBiH, 24 tužilaštva u RS i 1 Tužilaštvo BDBiH. 

4. Obustave istrage 

 U istom periodu tužilaštva su donijela 45 naredbi o  obustavi istrage i to 24 Tužilaštvo 

BiH, 9 tužilaštva u FBiH, 10 tužilaštva u Republici Srpskoj i 2 Tužilaštvo Brčko distrikta BiH. 

5. Podignute optužnice 

 U periodu od 2012 do 2016. godine tužilaštva u Bosni i Hercegovini su podigla ukupno 

34 optužnice za krivično djelo pranja novca, i to 18 Tužilaštvo BiH, 10 tužilaštva u FBiH, i 6 

tužilaštva u RS. Tužilaštvo BDBiH nije podiglo ni jednu optužnicu za ovo krivično djelo. 

 Upitnici 

 Ukupno je zaprimljeno 129 upitnika popunjenih podacima za 143 predmeta. Međutim 

iz razloga što je jedan od upitnika sadržavao podatke za 15 predmeta, isti nije bilo moguće 

raščlaniti na pojedinačne upitnike, zbog čega analizom nije obuhvaćeno tih 15 predmeta. 

Podaci iz 128 upitnika su prenijeti u jedan exel dokument u kom je izvršeno sortiranje na 

predmete sa osuđujućom presudom – 10, podignutom optužnicom – 19, predmete u istrazi – 

36. U ostalih 63 upitnika predmeti su okončani nesprovođenjem istrage, obustavom istrage ili 

su okončani na način da su proslijeđeni drugim nadležnim tužilaštvima. 

 Nedostaci konstatovani prilikom prikupljanje podataka 

 U toku prikupljanja podataka, konstatovano je više nedostataka, koje je potrebno 

otkloniti do naredne procjene rizika od pranja novca i finasiranja terorizma u BiH, gdje se mogu 

istaći sljedeći: 

 Statistike 

- ne vode se adekvatne statistike u pogledu praćanja mjera privremenog i trajnog oduzimanja 

imovine stečene krivičnim djelima. Naime, iz CMS/TCMS nije bilo moguće pribaviti podatke 

o privremeno oduzetoj/zamrznutoj imovini, kao ni o trajno oduzetoj imovini. 

- u pogledu međunarodne saradnje ne vode se adekvatne i lako primjenjive statistike u pogledu 

međusobne pravne pomoći, razmjene podataka sa Interpolom i u vezi međunarodne razmjene 

poreskih informacija. 

- statističko praćenje predmeta u pravosudnom TCMS sistemu treba doraditi u pogledu jasnijeg 

prikazivanja krivičnih djela obuhvaćenih u pojedinim predmetima. 

 Kada je u pitanju rad pravosuđa, nedostaci su obrađeni i u Analizi sistema oduzimanja 

imovine pribavljene vršenjem krivičnih djela u BiH sačinjena u okviru USAID-ovog Projekta 

pravosuđa u BiH iz jula 2017. godine, gdje predstavljamo sljedeće: 

• Finansijske istrage predstavljaju novinu u radu jer se, prema riječima nekih, policija 

istraživanjem imovine do sada bavila samo na nivou operativnog i obavještajnog rada. 

• Nedostatak zakonskih rješenja u FBiH i BD-u u odnosu na nivo BiH i RS-a jeste 

nepostojanje specijalizovanih policijskih jedinica koje bi se bavile isključivo prikupljanjem 

dokaza u toku finansijske istrage. 

• Sistem ocjenjivanja je potrebno uspostaviti na način da se objektivno vrednuje rad na 

finansijskim istragama.  

• Stoga bi obavezu utvrđivanja, blagovremenog osiguranja i oduzimanja ove imovine 

morali pratiti mehanizmi umanjenog vrednovanja ili negativnog ocjenjivanja rada, a po nekima 

čak i disciplinske odgovornosti onih nosilaca pravosudne funkcije koji se oglušuju na ovu 

zakonsku obavezu. 

• S tim u vezi, podjednako je važno da se u kriterije za ocjenjivanje rukovodilaca 

pravosudnih institucija uvrste i oni koji se odnose na uspješnost oduzimanja imovinske koristi 

ostvarene krivičnim djelima na nivou čitave institucije kojom rukovode. 

• U ovom smislu, bit će neophodno osigurati redovno, pravilno i istinito bilježenje ovih 

parametara od strane korisnika T/CMS-a kako bi se omogućila uspostava efektivnog i 

vjerodostojnog sistema za praćenje i mjerenje postignutih rezultata na planu oduzimanja 

nezakonito stečene imovine.  

• Upošljavanje stručnjaka za forenzičko računovodstvo u tužilaštvima bi bilo od 

posebnog značaja za unapređenje efikasnosti rada na predmetima s finansijskim elementima. 

• Povećanje učestalosti prakse predlaganja i određivanja mjera osiguranja na zakonito 

stečenoj imovini osumnjičenog tokom krivičnog postupka bilo bi pozitivan i logičan iskorak 

koji bi vodio ka uspješnijem oduzimanju imovine od osuđenih lica i punom ostvarenju principa 

da niko ne može zadržati korist pribavljenu krivičnim djelom. 

• Zbog svega navedenog potrebno je da sporne odredbe krivičnih, odnosno posebnih 

zakona u FBiH, BH i BD-u, budu precizirane na način, kada je riječ o proširenom oduzimanju, 

umjesto korištenja formulacija da je imovina ili imovinska korist „proistekla iz krivičnog djela“ 

koriste formulacije poput „proistekla iz kriminalnih aktivnosti“ ili „kriminala“, što bi bilo u 

potpunosti u duhu prirode ovog instituta kako ga poznaje komparativno pravo. 

• Neophodno je uspostaviti efikasniju saradnju tužioca s pravobranilaštvom, u cilju 

pravovremenog osiguranja i povrata u državni budžet imovine otuđene krivičnim djelima. 

PODGRUPA ZA PROCJENU RANJIVOSTI PRANJA NOVCA  

Uvod 

Prema podacima koji su dobijeni od različitih nadležnih organa uključenih u sistem 

sprječavanja pranja novca, uzimajući u obzir saznanja iz prakse, kao i na osnovu  izvještaja 

MONEYVAL-a o četvrtoj posjeti u svrhu procjene, Evropske komisije i izvještaja i analiza 

datih od nadležnih državnih organa BiH, podgrupa je utvrdila da je “Srednje visok” stepen 

ranjivosti cjelokupnog sistema za sprječavanje pranja novca u BiH. Navedena ocjena 

predstavlja rezultat kombinacije procjene sposobnosti za odupiranje rizicima od pranja novca 

na nacionalnom nivou i sektorske ranjivosti kako slijedi: 

- Sposobnost za odupiranje rizicima od pranja novca na nacionalnom nivou – srednja;  

- Ranjivost bankarskog sektora – srednja; 

- Ranjivost sektora osiguranja - srednje niska; 

- Ranjivost sektora hartija od vrijednosti - srednje niska; 

- Ranjivost finansijskog i nefinansijskog sektora - srednje visoka. 

Ključne ranjivosti u sposobnosti zemlje da se odupre rizicima od pranja novca i 

finansiranja terorističkih aktivnosti identifikovane su kroz mali broj predmeta pokrenutih za 

krivično djelo pranje novca odnosno malo broj pokrenutih istraga, optužnica i presuda, 

nedostatke sistema oduzimanja imovine stečene vršenjem krivičnog djela, te kroz nedostatke 

povezane sa tehničkim i administrativnim nedostacima u radu istražitelja finansijskog kriminala 

odnosno Finansijsko-obavještajnog odjeljenja u BiH.  

Ulazne varijable  

-Kvalitet politike i strategije za sprječavanje pranja novca 

Na osnovu ponuđenih kriterija za ocjenjivanje koliko efikasno funkcioniše sistem za  

borbu protiv pranja novca u Bosni i Hercegovini, budući da  je BiH kroz realizaciju FATF-ovog 

Akcionog plana, u posljednje dvije godine ostvarila značajan napredak u oblasti borbe protiv 

pranja novca, ocjenom „Visoka” (0,7) ocijenjen je kvalitet politike i strategije za sprječavanje 

pranja novca u BiH. 

Imajući u vidu potpunu opredjeljenost Bosne i Hercegovine za borbu protiv pranja 

novca i finansiranja terorizma, jasno iskazanu kroz provedbu FATF Akcionog plana, te 

provođenje dodatnih, Bosna i Hercegovina je u februaru 2018. godine na Plenarnoj sjednici 

FATF-a održanoj u Parizu “delistirana” odnoson skinuta sa FATF-ove tzv. “sive” liste i 

stavljena u redovan sistem izvještavanja, čime je iskazana opredjeljenost za dalju kontinuiranu 

borbu protiv finansiranja terorizma i rad na sprječavanju svih oblika pranja novca djelujući u 

skladu sa međunarodnim standardima i preporukama.   

-Efektivnost definicije krivičnog djela pranja novca  

Na osnovu ponuđenih kriterija za procjenu efektivnosti krivičnog djela Pranje novca, 

imajući u vidu da su bosansko-hercegovačke vlasti iskazale značajan napredak u oblasti borbe 

protiv sprječavanja pranja novca, usklađivanjem domaćeg zakonodavstva sa međunarodnim 

standardima, navedenoj varijabli dodijeljena je „ Visoka” ocjena 0,7. 

Cjelokupno gledajući, pravni okvir za kriminalizaciju pranja novca u BiH nakon 

usklađivanja kriminalizacije pranja novca u sva četiri Krivična zakona, ispunjava međunarodni 

standard. Na osnovu navedenog se može reći da su otklonjene ranije prepoznate poteškoće koje 

se tiču nadležnosti za pranje novca u zakonodavstvu. Međutim, činjenica što uključuje četiri 

zasebna pravna sistema znači da je nužno prilično složen i jasno je da bi bilo dobro uvesti više 

jasnoće i harmonizacije u interesu učinkovitosti. 

-Sveobuhvatnost zakona o oduzimanju imovine 

Na osnovu kriterija za procjenu ocjenom „Niska“ 0,3 ocijenjena je sveobuhvatnost 

zakona na državnom nivou, nivou entiteta i nivou Brčko Distrikta koji omogućavaju zapljenu, 

blokadu i oduzimanje prihoda i sredstava stečenih kriminalom. 

Bosna i Hercegovina kroz zakonske propise ima pravnu osnovu za oduzimanje 

imovinske koristi stečene krivičnim djelima ali najveći izazov ostaje provedba u praksi. 

Problem postoji oko osiguranja i raspolaganja privremeno oduzetom imovinom stečenom 

krivičnim djelom, odnosno raspolaganja imovinom stečenom krivičnim djelima nakon njenog 

trajnog oduzimanja po pravosnažnoj presudi Suda. Na državnom nivou nije uspostavljen 

mehanizam za osiguranje i raspolaganje privremeno i trajno oduzetom imovinom stečenom 

krivičnim djelom. Institut proširenog oduzimanja imovinske koristi pribavljene krivičnim 

djelom u praksi se gotovo i ne primjenjuje.  

Posmatrajući odgovarajuće propise tijela za upravljanje oduzetom imovinom imaju 

nadležnosti koje odgovaraju zahtjevima Konvencije UNCAC, ali nije u potpunosti moguće 

ocjeniti da li imaju odgovarajuće kapacitete za provođenje svojih nadležnost 

-Kvalitet prikupljanja i obrade informacija od strane Finansijsko-obavještajnog 

odjeljenja  

Analizirajući kriterije kojima je određen kvalitet prikupljanja i obrade informacija 

Finansijsko-obavještajnog odjeljenja, a koji se odnose na vještine, iskustvo i nadležnosti 

neophodne za vršenje istrage u slučaju krivičnih djela pranja novca, uzevši u obzir određene 

nedostatke u radu Finansijsko-obavještajog odjeljenja,  navedenoj varijabli je dodijeljenja 

vrijednost „Srednja” (0,5). 

Finansijsko obavještajno odjeljenje godišnje primi nekoliko stotina izvještaja o 

sumnjivim transakcijama. Najveći broj tih transakcija dolazi iz bankarskog sektora dok ostali 

obveznici  zaostaju u prijavljivanju. Povećan broj izvještaja o sumnjivim transakcijama u 

konačnici za posljedicu ima nizak odnos između prispjelih izvještaja o sumnjivim 

transakcijama koji su predmet analize FOO-a i dostavljanja obavještenja nadležnim 

tužilaštvima zbog toga što u izvještajima o sumnjivim transakcijama nisu sadržani elementi koji 

upućuju na počinjenje krivičnog djela Pranje novca. 

U narednim godinama (2015. i 2016.), BiH je uložila značajne napore u podizanju 

svijesti svih obveznika o tipologijama pranja novca i sistemu uopšte i implementirala preporuke 

vezane za povratne informacije (feedback) obveznicima te od 2015. godine dostavlja feedback 

obveznicima koji se odnosi na izvještaje o sumnjivim transakcijama. Takođe, Finansijsko-

obavještajno odjeljenje od 2015. godine na web portalu SIPA-e objavljuje statističke izvještaje 

o tipologijama i trendovima pranja novca. FOO-u je omogućen pristup Registru kredita fizičkim 

osobama u BiH putem Središnjeg registra transakcijskih računa koji se vode u Centralnoj banci 

BiH. Registar Agencije za poslovanje i financije u RS je u potpunosti operativan od februara 

2015. godine, FID ima pristup ovoj bazi podataka. 

-Kapaciteti i resursi istražitelja za vođenje finansijskih istraga (uključujući i oduzimanje 

imovine)  

Kapaciteti i resursi koji omogućavaju efektivno vršenje istraga kada je u pitanju krivično 

djelo Pranje novca, povezanih predikatnih krivičnih djela i imovinske koristi stečene 

predikatnim krivičnim djelima ocijenjeni su ocjenom „Srednja“ 0,5. 

Kontinuirano obrazovanje i osposobljavanje istražitelja koji rade na otkrivanju i istrazi 

krivičnih djela iz oblasti finansijskog kriminala (uključujući i pranje novca), adekvatna 

kadrovska struktura i popunjenost osigurava njihovu informisanost i učinkovitost. 

Takođe, međuinstitucionalna saradnja u vezi sa finansijskim istragama, kao i 

sveobuhvatan program obuke u oblasti pranja novca i finansiranja terorizma za policijske 

službenike koji se bave istragama finansijskog kriminala, te blagovremen pristup 

informacijama organa za sprovođenje zakona od značajne su važnosti za unaprjeđenje 

efikasnosti u radu istražitelja finansijskog kriminala. Identifikacija i ulaženje u trag prihodu 

stečenom krivičnim djelom i osiguravanje imovine za konačno oduzimanje predstavlja 

zahtjevan zadatak koji treba ostvarivati istovremeno sa istragom krivičnog djela kojim je 

pribavljena imovinska korist. Za to je potrebna intenzivna saradnja specijalizovanih policijskih 

snaga (i drugih agencija za provođenje zakona) i tužioca. 

-Integritet i nezavisnost organa za istraživanje finansijskog kriminala (uključujući i 

oduzimanje imovine) 

Uzimajući u obzir kriterije za procjenu, ocjenom „Srednja” (0,5) ocijenjen je stepen u 

kom su istražitelji finansijskog kriminala oslobođeni od spoljnih uticaja, bez obzira da li potiču 

iz straha, zastrašivanja, korupcije ili političkih pritisaka. 

Iako javnost ocjenjuje rad policije kao vrlo slab, a njihove napore u borbi protiv 

korupcije kao nedovoljne, u periodu obuhvaćenom procjenom nije bilo zabilježenih slučajeva 

zloupotrebe položaja niti kršenja integriteta od strane istražitelja finansijskog kriminala što bi 

uticalo na njihovu operativnu nezavisnost, odnosno navedeno osoblje odaje utisak visokog 

integriteta i pokazuje motivisanost za obavljanje svojih dužnosti i nadležnosti. 

-Kapaciteti i resursi tužilaca za procesuiranje finansijskog kriminala (uključujući i 

oduzimanje imovine)  

Analizirajući kriterije za procjenu kapaciteta i resursa za procesuiranje finansijskog 

kriminala uključujući i oduzimanje imovine, navedenoj varijabli je dodijeljena vrijednost 

„Srednja“ (0,5). 

Tužilaštva u BiH vrše svoju funkciju u skladu sa ustavima i zakonima u BiH, a osnivaju 

se zakonima o tužilaštvima kojima su propisani opća nadležnost i ovlaštenja, organizacija i rad, 

unutrašnja organizacija kao i finansiranje tužilaštava.  

U tužilaštvima sa većim brojem tužilaca postoje odjeljenja u kojima se njihov rad 

organizuje po principu specijalizacije. Naime, godišnjim rasporedom, utvrđenim od strane 

glavnog tužioca, vrši se interni raspored koji se utvrđuje u skladu sa dinamikom rješavanja 

starih, prilivom novih predmeta i raspoloživim resursima u tužilaštvima. Na ovaj način izvjestan 

broj tužilaca u BiH stekli su značajno iskustvo u radu na predmetima privrednog, finansijskog 

i organizovanog kriminala, uključujući i rad na predmetima u vezi sa krivičnim djelom Pranje 

novca. Finansijske istrage provode se prema naredbi tužioca u skladu sa zakonom u okviru rada 

na predmetima u vezi sa krivičnim djelima kojima se stiče protivpravna imovinska korist kao 

što su: organizovani kriminal u vezi sa drugim krivičnim djelima, krivična djela privrednog 

kriminala, koruptivna krivična djela, krivično djelo Pranje novca itd.  

Prema godišnjim programima rada nadležnih institucija (CEST RS i CEST FBiH) vrše 

se obuke tužilaca u cilju unaprijeđenja znanja koja su im potrebna za rad na predmetima 

privrednog, finansijskog i organizovanog kriminala, provođenju finansijskih istraga i primjeni 

zakonskog okvira o oduzimanju protivpravno stečene imovinske koristi.  

Tužilaštva svake godine podižu optužnice protiv značajnog broj lica za organizovani, 

finansijski i privredni kriminal. U određenom broju ovih predmeta sudovi donose osuđujuće 

presude i izriču oduzimanje protivprano stečene imovinske koristi od osuđenih lica. 

U vezi sa tim u izvještajnom periodu 2012.-2016. godina, naročito  u periodu od 2014. 

godine, došlo je do određenog porasta broja naredbi o otvaranju istrage uključujući i finansijske 

istrage, podignutih optužnica i pravosnažnih osuđujućih presuda u predmetima u kojim se, 

samostalno ili u vezi sa drugim krivičnim djelima, procesuira krivično djelo Pranje novca. 

Ovakav trend je nastavljen i u 2017. godini. 

U budućnosti je potrebno da se stvore materijalni i tehnički uslovi za početak rada 

Posebnog odjela Federalnog tužilaštva FBiH za suzbijanje korupcije, organizovanog i 

međukantonalnog kriminala i da se unaprijedi rad novouspostavljenog Posebnog odjeljenja 

Republičkog tužilaštva za suzbijanje korupcije, organizovanog i najtežih oblika privrednog 

kriminala. Takođe, neophodno je u određenom broju kantonalnih i okružnih tužilaštava 

popuniti dio sistematizovanih tužilačkih pozicija koje do sada nisu popunjene zbog nedostatka 

sredstava. Potrebno je posvetiti posebnu pažnju vođenju finansijskih istraga u tužilaštvima u 

cilju njihovog unaprijeđenja. 

-Integritet i nezavisnost tužilaca za procesuiranje finansijskog kriminala  (uključujući i 

oduzimanje imovine)  

Na osnovu kriterija za procjenu koliko organi za procesuiranje slučajeva pranja novca 

postupaju bez neprikladnog uticaja ako uživaju dovoljnu operativnu nezavisnost i samostalnost, 

iskazuju visoke profesionalne standarde i postupaju sa integritetom dodijeljenja je ocjena 

„Srednja“ (0,5). 

U tužilačkom sistemu u BiH uspostavljeni su odgovarajući zakonodavni, institucionalni 

i organizacioni mehanizmi za osiguranje integriteta institucija i pojedinaca i prevencije 

nastanka korupcije ili neetičnog ponašanja u tužilaštvima. Statistički podaci o broju tužilaštava 

prema kojima su pokrenuti disciplinski postupci i kojima su izrečene disciplinske sankcije u 

periodu 2012-2016. godine upućuju da nadležne institucije doslijedno primjenuju 

zakodnodavni okvir kojim se regulišu disciplinski prekršaji tužilaca. Takođe, zabilježeno je da 

su u izvještajnom periodu protiv manjeg broja tužilaca podignute optužnice ili donijete 

osuđujuće presude za počinjena krivična djela.  

Potrebno je da VSTV počne provoditi nadzor nad provođenjem pojedinačnih planova 

integriteta u tužilaštvima. 

-Kapaciteti i resursi sudija za procesuiranje finansijskog kriminala  (uključujući i 

oduzimanje imovine)  

Analizirajući kriterije na osnovu kojih je moguće procijeniti koliko su sudije koje 

upravljaju predmetima krivičnih djela pranja novca i povezanih predikatnih krivičnih djela, te 

predmetima u vezi sa oduzimanjem imovine u stanju su da funkcionišu na efektivan način en 

dovoljnim finansijskim, tehničkim i drugim resursima za vršenje svojih dužnosti navedenoj 

varijabli je dodijeljena vrijednost „Srednja“ (0,5). 

Sudovi u BiH vrše svoju funkciju u skladu sa ustavima i zakonima u BiH, a osnivaju se 

zakonima o sudovima kojima su propisani nadležnost i ovlaštenja, organizacija i rad, unutrašnja 

organizacija kao i finansiranje sudova.  

U većim sudovima osnivaju se krivična, građanska ili upravna odjeljenja u kojima se 

njihov rad organizuje po principu specijalizacije. Naime, godišnjim rasporedom, utvrđenim od 

strane predsjednika suda, vrši se interni raspored koji se utvrđuje u skladu sa dinamikom 

rješavanja starih, prilivom novih predmeta i raspoloživim resursima u sudovima. Na ovaj način 

izvjestan broj sudija u BiH stekli su značajno iskustvo u radu na krivičnim predmetima 

organizovanog, privrednog ili koruptivnog kriminala što uključuje i rad na predmetima za 

krivično djelo Pranje novca i primjenu zakonskog okvira za oduzimanje protivpravno stečene 

imovinske koristi.   

Prema godišnjim programima rada nadležnih institucija (CEST RS i CEST FBiH) vrše 

se obuke sudija u cilju unaprijeđenja znanja koja su im potrebna za rad na predmetima 

privrednog, finansijskog i organizovanog kriminala i primjene zakonskog okvira o oduzimanju 

protivpravno stečene imovinske koristi. 

Sudovi svake godine sude u određenom broju predmeta  za organizovani, finansijski i 

privredni kriminal. U određenom broju ovih predmeta sudovi donose osuđujuće presude i izriču 

oduzimanje protivpravno stečene imovinske koristi od osuđenih lica. 

U vezi sa tim, u izvještajnom periodu 2012.-2016. godina, naročito  u periodu od 2014. 

godine, shodno optužnicama koje su podigla tužilaštva došlo je do određenog porasta broja 

predmeta i pravosnažnih osuđujućih presuda u predmetima u kojim se procesuira krivično djelo 

Pranje novca i predikatna krivična djela. Ovakav trend je nastavljen i u 2017. godini. 

U budućnosti je potrebno da se stvore materijalni i tehnički uslovi za početak rada 

Posebnog odjela Vrhovnog suda FBiH za suzbijanje korupcije, organizovanog i 

međukantonalnog kriminala. Takođe, neophodno je u određenom broju kantonalnih i okružnih 

sudova popuniti dio sistematizovanih tužilačkih pozicija koje do sada nisu popunjene zbog 

nedostatka sredstava.  

-Integritet i nezavisnost sudija za procesuiranje finansijskog kriminala  (uključujući i 

oduzimanje imovine)  

Na osnovu kriterija za procjenu koliko sudije postupaju bez neprikladnog uticaja ako 

uživaju dovoljnu sudsku nezavisnost i samostalnost, iskazuju visoke profesionalne standarde i 

postupaju sa integritetom dodijeljena je vrijednost „Srednja“ (0,5). 

U sudskom sistemu u BiH uspostavljeni su odgovarajući zakonodavni, institucionalni i 

organizacioni mehanizmi za osiguranje integriteta institucija i pojedinaca i prevencije nastanka 

korupcije ili neetičnog ponašanja u pravosuđu. Statistički podaci o broju sudija   prema kojima 

su pokrenuti disciplinski postupci i kojima su izrečene disciplinske sankcije u periodu 2012-

2016. godine upućuju da nadležne institucije doslijedno primjenuju zakodnodavni okvir kojim 

se regulišu disciplinski prekršaji sudija. Takođe, zabilježeno je da su u izvještajnom periodu 

protiv manjeg broja sudija podignute optužnice ili donijete osuđujuće presude za počinjena 

krivična djela.  

U budućnosti je potrebno unaprijediti mehanizme za osiguranje integriteta kroz 

poboljšanja zakonodavnog okvira u skladu sa preporukama iz stručnih analiza (peer review) 

eksperata iz država Evropske Unije za unaprijeđenja postupka imenovanja, kriterija za 

ocjenjivanje rada i disciplinskog postupka. Potrebno je da VSTV počne provoditi nadzor nad 

provođenjem pojedinačnih planova integriteta u sudovima. 

-Kvalitet mehanizama za kontrolu granica  

Na osnovu kriterija za procjenu koliko mehanizmi za kontrolu granica u državi čine 

državu sigurnom od pokušaja krijumčarenja iz države i u državu dodijeljenja je vrijednost 

„Niska“ 0,3. 

Ono što se u konačnici odražava na sveukupno stanje bezbijednosti u BiH i što otežava 

kontrolu na graničnim prelazima jeste loša infrastruktura na graničnim prelazima kao i 

nedovoljna kadrovska popunjenost. 

-Sveobuhvatnost carinskog sistema po pitanju novca i sličnih instrumenata 

Analizirajući kriterije da li država ima sveobuhvatan i kvalitetno sačinjen zakonski i 

regulatorni okvir koji na efektivan način obavještava sve putnike koji ulaze i izlaze iz države o 

njihovoj obavezi da prijave ili prikažu predmete koji podliježu sprečavanju pranja novca i 

finansiranja terorizma, kao i o posljedicama bilo kakvog prekršaja, i koji omogućuje organima 

vlasti da na efektivan način ustanove i spriječe svaki neovlašćen fizički prekogranični prenos 

novca, instrumenata koji glase na donosioca i plemenitih metala i dragog kamenja dodijeljena 

je vrijednost „Srednje niska” 0,4. 

Usklađivanjem propisa omogućeno je jedinstveno postupanje u praksi prilikom kontrole 

prenosa gotovine. To praktično znači da kada UIO prilikom obavljanja poslova devizno-valutne 

kontrole utvrdi i otkrije da je izvršen prenos gotovog novca i ekvivalenata iznad propisanog 

iznosa postupa na jedan od slijedećih načina:  

- ukoliko je prenos izvršen na carinskim prijelazima koji se nalaze na teritoriji Republike 

Srpske dostavlja potrebna obavještenja Deviznom inspektoratu koji podnosi zahtjev za 

pokretanje prekršajnog postupka kod nadležnog suda u skladu sa odredbama Zakona o 

deviznom poslovanju („Službeni glasnik Republike Srpske“, broj: 96/03, 123/06, 92/09 

i 20/14),  

- ukoliko je prijenos  izvršen na carinskim prijelazima koji se nalaze na teritoriji 

Federacije BIH direktno kod nadležnih sudova podnosi zahtjev za pokretanje 

prekršajnog postupka  u skladu sa odredbama Zakona o deviznom poslovanju 

(„Službene novine Federacije BiH“, broj: 47/10).  

-Efektivnost carinskih kontrolnih mehanizama po pitanju novca i sličnih instrumenata  

Na osnovu kriterija kojima se procjenjuje da li država na efektivan način sprovodi 

carinske zakone i propise, te da li je zapravo u stanju da ustanovi i spriječi pokušaje 

neovlašćenog prenosa novca, instrumenata koji glase na donosioca i plemenitih metala i dragog 

kamenja dodijeljena je „Srednje niska“ vrijednost 0,4. 

Nakon usklađivanja propisa omogućeno je jedinstveno postupanje u praksi prilikom 

kontrole prenosa gotovine a što će dodatno doprinijeti većoj učinkovitosti. 

-Efektivnost domaće saradnje  

 Na osnovu kriterija za procjenu, ocjenom “Visoka” 0,7 ocijenjena je efikasnost saradnje 

između relevantnih državnih, entitetskih institucija i institucija Brčko Distrikta koje su 

uključene u aktivnosti sprječavanja pranja novca. 

U Izvještaju MONEYVAL-a o 4. krugu evaluacije u odnosu na preporuke 31 

međuinstitucionalna saradnja i koordinacija ocijenjena je kao djelimično usklađena PC  i 

evaluatori su dali preporuke koje se ogledaju u unaprjeđenju postojećih mehanizama saradnje, 

usklađivanju zakonodavstva,  u uspostavljanju mehanizma dostavljanja povratnih podataka o 

ishodu i kvalitetu obavještenja dostavljenih od  FOO-a.  

U međuvremenu potpisano je nekoliko Sporazuma o saradnji kako je prethodno 

navedeno. Radna grupa za usklađivanje odredbi krivičnih djela pranja novca i finansiranja 

terorizma u krivičnim zakonima u Bosni i Hercegovini osnovana je Odlukom ministra pravde 

u decembru 2015. godine. Rezultati rada Radne grupe ogledaju se kroz  o izmjene i dopune 

Krivičnog zakona entiteta i Brčko Distrikta, kojim su se uskladila krivična  djela pranja novca 

i finansiranja terorizma. 

-Efektivnost međunarodne saradnje 

Aktivno i efektivno ostvarivanje i iniciranje međunarodne saradnje države u vezi sa 

pranjem novca, povezanim predikatnim krivičnim djelima, povezanim istragama i 

procesuiranjem finansijskih krivičnih djela i pitanjima oduzimanja imovine ocijenjeno je 

ocjenom “Vrlo visoka” 0,8.  Pokazatelji navedenog  su sljedeći: 

Bosna i Hercegovina je zaključila ukupno 40 ugovora o pravosudnoj saradnji sa 13 

zemalja. Navedenim ugovorima regulisana je bilateralna saradnja u oblasti pružanja pravne 

pomoći u građanskim i krivičnim stvarima (koji obuhvataju i krivična djela pranja novca). 

Ugovori o pravnoj pomoći koje je Bosna i Hercegovina zaključila uglavnom sadrže odredbe 

kojim se između ostalog reguliše i pitanje priznanja i izvršenja presuda kako u građanskim tako 

i u krivičnim stvarima, dostavljanju sudskih naloga i drugih pismena. 

Ocjena je da je, kroz postojeće bilateralne i multilateralne ugovore koji obavezuju Bosnu 

i Hercegovinu, Zakon o međunarodnoj pravnoj pomoći u krivičnim stvarima i primjenu 

reciprociteta, obezbijeđen najširi mogući opseg uzajamne pravne pomoći te je ova oblast na 

zadovoljavajući način uređena, jer prema podacima koji se vode u Ministarstvu pravde Bosne 

i Hercegovine nije evidentirana nijedna strana zamolnica koja je odbijena zbog nedostatka 

pravnog osnova. 

Država blagovremeno obezbjeđuje osnovne informacije i informacije o stvarnom 

vlasništvu pravnih lica i pravnih aranžmana ustanovljenih i upravljanih u državi ili iz države, 

kao odgovor na zahtjeve stranih supervizora i organa za sprovođenje zakona, uključujući i 

poreske organe. 

Centralni organ vlasti na efektivan način koordinira rad domaćih agencija kako bi bilo 

osigurano da se na zahtjeve za uzajamnom pravnom pomoći blagovremeno odgovara. 

Država koristi međunarodne mreže za sprovođenje zakona, kao što su Egmont, Interpol 

itd. radi razmjene informacija i podataka. 

-Dostupnost nezavisne revizije 

Analizirajući kriterije za procjenu, kvalitet revizije u BiH ocijenjen je ocjenom 0,7 “ 

Visoka.” 

Nezavisna revizija finansijskih izveštaja predstavlja jednu vrstu angažovanja 

nezavisnog revizora na osnovu kojeg on pruža uvjeravanje u vezi sa finansijskim izveštajima 

koji su bili predmet revizije. Višestruki su efekti nezavisne revizije na kvalitet finansijskih 

izveštaja: 

1. preventivni uticaj se ogleda u: 

- davanju sugestija u vezi sa izborom kvalitetnih računovodstvenih politika i 

načina procjene stavki u finansijskim izveštajima i 

- otkrivanju grešaka i njihovom ispravljanju tokom postupka predrevizije; 

2. na osnovu grešaka otkrivenih tokom postupka revizije može se pristupiti ispravci 

finansijskih izvještaja. 

Zakonom o računovodstvu i reviziji BiH, Federacije BiH, Republike Srpske i Brčko 

Distrikta propisuju se oblast računovodstva i revizije, sticanje zvanja i licenciranja u 

računovodstvenoj i revizorskoj profesiji, organizacija i funkcionisanje sistema knjigovodstva i 

računovodstva, priprema i prezentacija finansijskih izvještaja i revizija finansijskih izvještaja. 

Ured za reviziju institucija bih je vanjski, nezavisni revizor koji revidira poslovanje 

institucija Bosne i Hercegovine. Ured za reviziju vrši finansijske revizije provjeravajući pri 

tome finansijske izvještaje i pripadajuće račune institucija, s ciljem procjene da li su finansijski 

izvještaji pouzdani i da li bilansi u potpunosti odražavaju rezultate izvršenja budžeta. Ured 

procjenjuje i da li rukovodstvo institucije slijedi sve važeće propise, da li se sredstva koriste za 

odgovarajuće namjene i ocjenjuje finansijsko upravljanje, funkcije interne revizije i sisteme 

interne kontrole. Izvještaji o reviziji svih institucija BiH dostupni su na web stranici Ureda za 

reviziju institucija BiH. 

-Nivo finansijskog integriteta 

Analizom ponuđenih kriterija ocjenom „Srednja“ 0,5 ocijenjen je nivo poreske 

transparentnosti u Bosni i Hercegovini. 

Poreski sistem Bosne i Hercegovine je veoma složen što se prvenstveno ogleda u 

zasnovanosti na propisima koji se donose na različitim nivoima vlasti (državni, entitetski, 

kantonalni, općinski, Distrikt Brčko). Glavno obilježje poreznog sistema BiH je da se indirektni 

porezi prikupljaju na nivou države i za iste je nadležna Uprava za indirektno oporezivanje BiH, 

dok se direktni porezi prikupljaju na nivou entiteta i Distrikta Brčko i za iste su nadležne 

entitetske porezne uprave te Porezna uprava Brčko distrikta. 

Porezne administracije u BiH imaju dobru saradnju između sebe, a ista je znatno 

unaprijeđena programom razmjene podataka. 

Osnovni problemi sa kojim se porezne administracije u BiH generalno suočavaju u 

svome radu jesu nedostatak ljudstva (posebno u poreznim ispostavama što rezultira 

neblagovremenim unosom poreznih prijava, netačnošću i neažurnošću baza podataka i 

nekvalitetnim konačnim odlukama u poduzimanju aktivnosti kontrole, obračuna i naplate 

poreznih obaveza), stručna osposobljenost poreskih organa, zakonski propisi, informatička 

podrška te loše korporativno upravljanje poslovnih subjekata i siva ekonomija. 

-Efektivnost sprovođenja poreskih zakona 

Uzevši u obzir kriterije za procjenu, efektivnost i efikasnost poreskog sistema u državi 

ocijenjena je ocjenom “Srednja” 0,5. 

Glavni nedostatak je neadekvatan pravni okvir rada poreskih organa. Takođe, za 

adekvatan program poreske kontrole potrebna je adekvatna struktura, finansiranje i osoblje sa 

odgovarajućim vještinama i obukom, uz podršku dovoljnih finansijskih, tehničkih i drugih 

resursa kako bi bili u mogućnosti obavljati svoje funkcije. 

-Nivo formalizacije ekonomije 

Na osnovu kriterija za procjenu i prikupljenih informacija i podataka odgovarajuća 

procijenjena vrijednost za ovu varijablu (nivo formalizacije ekonomije) je „Srednje niska“ 

(0.4). 

Naime, prema svim dostupnim informacijama i podacima (statističkim podacima koji 

su rezultat provedenih istraživanja, kao i raznih ekspertskih procjena – Svjetska banka, 

Ekonomski institut Sarajevo, Zavod za programiranje i razvoj) udio neformalne ekonomije u 

BDP-u Bosne i Hercegovine procjenjuje se da se kreće između 30 i 35%. 

Da bi se postiglo poboljšanje, odnosno održivost raznih intervencija u oblasti 

formalizovanja ekonomije, glavni fokus treba usmjeriti ka jačanju institucionalnih kapaciteta 

direktnih primaoca, tj. aktera koji će biti angažirani u borbi protiv neformalne ekonomije: 

socijalnih partnera, resornih ministarstava, javnih službi za zapošljavanje, agencija za stručno 

obrazovanje i obuku, inspekcija rada, zavoda i fondova socijalnog osiguranja. Pažnja se, 

također treba posvetiti zavodima za statistiku koji mogu pomoći u praćenju trendova 

neformalnosti u okviru ukupnih ekonomskih i socijalnih pokazatelja.  

Međutim, za efiksanu borbu protiv sive ekonomije potrebno je zajedničko djelovanje 

svih kontrolnih organa čiji je zadatak borba protiv sive ekonomije (uprave za inspekcijske 

poslove i drugi državni i entitetski kontrolni organi). Porezna uprava FBiH je omogućila 

građanima da potpuno anonimno prijave sve oblike kršenja poreznih propisa putem telefonske 

linije, sms broja i email adresa za prijavu sive ekonomije. 

-Dostupnost pouzdane infrastrukture za identifikaciju 

Analizirajući kriterije kojima je određen kvalitet odnosno dostupnost pouzdane 

identifikacione infrastrukture u Bosni i Hercegovini, uzevši u obzir i određene „manjkavosti” 

kao što su zabilježeni slučajevi korištenja lažnih identiteta u BiH, navedenoj varijabli je 

dodijeljenja vrijednost „Visoka” (0,7). 

Uspostavljanjem Agencije za identifikaciona dokumenta, evidenciju i razmjenu 

podataka-IDDEEA, na nivou BiH 2008. godine osnovana je institucija koja prati, koordinira i 

institucionalno reguliše oblast identifikacionih dokumenata. Vlasnik pohranjenih ličnih 

podataka u evidencijama nije IDDEEA već izvori organ (kantonalni i entitetski MUP-ovi i 

MUP  BD). 

U cilju otklanjanja utvrđenih nedostataka neophodno je uspostaviti sistem za prevenciju 

korupcije u svim strukturama javnih institucija u BiH, kako bi se minimizirao rizik od korupcije 

i pokretali odgovarajući postupci protiv počinilaca koruptivnih krivičnih djela. 

-Raspoloživost nezavisnih izvora informacija 

Raspoloživosti nezavisnih i pouzdanih izvora informacija u cilju utvrđivanja 

transakcionih obrazaca kod klijenata ocijenjena je ocjenom „Visoka“ 0,7. 

Informacija o klijentima u Bosni i Hercegovini mogu se provjeriti na osnovu: 

- podataka sa sajtova bizreg.pravosudje.ba i www.apif.net u kojim se vode podaci o 

registrovanim privrednim subjektima i oni su javno dostupni podaci.  

- podataka o računima pravnih lica koja se vode u Jedinstvenom registru transakcijskih 

računa kod Centralne banke, gdje se mogu dobiti podaci o istoriji računa nekog pravnog lica 

(datum otvaranja računa, u kojoj banci je otvoren račun, te status računa). 

- podataka o kreditnoj zaduženosti kod finansijskih institucija koja se vode u 

Centralnom registru kredita kod Centralne banke BiH. Međutim, korisnici (obveznici) mogu 

podatke iz Centralnog registra kredita koristiti isključivo uz pisanu suglasnost poslovnih 

subjekata i fizičkih osoba.  

-Dostupnost i pristup informacijama o stvarnom vlasništvu 

Analizirajući kriterije na osnovu kojih se utvrđuje efikasnost mehanizama koje Bosna i 

Hercegovina koristi u cilju prikupljanja informacija i podataka o stvarnom vlasništvu pravnih 

lica osnovanih ili registrovanih u državi odnosno kojima se upravlja u državi ili iz države, 

navedenoj varijabli je dodijeljena vrijednost „Niska” (0,3). 

Registracija pravnih lica regulisana je Zakonima o registraciji poslovnih subjekata 

FBiH, RS-a i BD. 

Takođe, u Bosni i Hercegovini postoje i drugi javni registri koji su javno dostupni i koji sadrže 

informacije o vlasnicima svih oblika pravnih lica: 

 www.crhovrs.org Centralni registar hartija od vrijednosti RS/Registar hartija od 

vrijednosti;  

 www.rvp.ba Registar vrijednosnih papira u Federaciji BiH; 

 www.secbdbih.org Komisija za hartije od vrijednosti Brčko Distrikta BiH; 

 www.zbirniregistri.gov.ba  Ministarstvo pravde BiH. 

Problem koji je je evidentiran u Bosni i Hercegovini u pogledu utvrđivanja stvarnog 

vlasništva pravnih lica jeste nepotpunost informacija za utvrđivanje stvarnog vlasništva kod 

pravnih lica koja imaju složeniju vlasničku i kontrolnu strukturu imajući u vidu da je vlasničku 

strukturu lako utvrditi kada su fizička lica osnivači domaćih pravnih lica. Međutim, problem 

postoji kada su osnivači domaćih pravnih lica strana pravna lica, trust i sl. čiji podaci 

obveznicima Zakona o sprječavanju pranja novca i finansiranja terorističkih aktivnosti nisu 

javno dostupni, te je jedini način prikupljanja tih podataka dokumentacija dostavljena od strane 

klijenta. Takođe, nedostatak javno dostupnih baza podataka za provjeru vlasničke strukture je 

što se ne može utvrditi istorijski pregled promjene vlasnika, nego samo posljednja (aktuelna) 

promjena.   

PODGRUPA ZA PROCJENU RANJIVOSTI BANKARSKOG SEKTORA 

OD PRANJA NOVCA  

 Uvod 

Podgrupa za procjenu ranjivosti bankarskog sektora od pranja novca procjenila je 

ranjivost bankarskog sektora na zloupotrebu u svrhu pranja novca. Procjena je izvršena prvo u 

smislu procjene sveukupne podložnosti bankarskog sektora, a zatim u smislu procjene 

podložnosti bankarskih proizvoda i usluga pranju novca. 

U finansijskom sistemu u Bosni i Hercegovini dominira bankarski sektor koji čini oko 

84 % finansijskog tržišta, a nadzor, superviziju i licenciranje vrše entitetske agencije za 

bankarstvo i to Agencija za bankarstvo FBiH koja je nadležna za banke registrovane u 

Federaciji BiH i Agencija za bankarstvo RS, nadležna za banke osnovane u Republici Srpskoj. 

U Brčko distriktu nema registrovanih banaka, već samo filijale banaka iz FBIH i RS koje 

nadziru pomenute agencije, zavisno od toga gdje je matična banka registrovana. Osim za banke, 

agencije za bankarstvo su nadležne i za mikrokreditne organizacije i lizing društva. Agencije 

za bankarstvo imaju osnovane jedinice za nadzor sprečavanja pranja novca i finansiranja 

terorističkih aktivnosti i izdale su odgovarajuće priručnike zavisno od sektora koje nadziru, te 

primjenjuju princip zasnovan na riziku i kombinuju nadzor na terenu i van terena kao i ad- hoc 

inspekcije koje se pokreću na zahtjev drugih ovlaštenih organa. 

Centralna banka Bosne i Hercegovine zadužena je za monetarnu stabilnost zasnovanu 

na principu currency board, što znači da izdaje domaću valutu uz puno pokriće u slobodnim 

konvertibilnim sredstvima po fiksnom kursu. Osim navedenog Centralna banka je zadužena i 

za koordinaciju rada entitetskih agencija za bankarstvo i sa njima ima zaključen Memorandum 

o razumijevanju. Centralna banka takođe pomaže radnje koje se odnose na sprečavanje pranja 

novca i finansiranje terorističkih aktivnosti i održava Centralni registar računa svih pravnih lica. 

http://www.crhovrs.org/
http://www.rvp.ba/
http://www.secbdbih.org/
http://www.zbirniregistri.gov.ba/

Banke u Bosni i Hercegovini predstavljaju glavni izvor finansiranja i trenutno 26 banaka 

ima dozvolu za rad, od čega 17 u Federaciji BiH i 9 u Republici Srpskoj. Banke su nakon 

provedene reforme bankarskog sektora generalno dobro kapitalizirane, tržišno orjentisane i 

oslonjene na međunarodne standarde poslovanja i supervizije.  

Što se tiče prisustva bh. banaka na inostranim tržištima, treba napomenuti da bh. banke 

nemaju supsidijarne banke van teritorije Bosne i Hercegovine. 

Na osnovu stanja banaka u predhodnom supervizorskom ciklusu, izvršenih kontrola 

usklađenosti poslovanja i izvještaja koje banke dostavljaju FBA, može se zaključiti da ne 

postoje razlozi za supervizorsku zabrinutost u pogledu upravljanja rizicima od pranja novca i 

finansiranja terorističkih aktivnosti. Kvalitet upravljanja rizicima koji se u poslovanju banaka 

mogu pojaviti kao posljedica pranja novca i finansiranja terorističkih aktivnosti (rizik 

reputacije, operativni rizik, pravni rizik, rizici koncentracija u aktivi i depozitima), u 

bankarskom sektoru  Bosne i Hercegovine i dalje je zadovoljavajući i nastavlja rastući trend. 

Konačna ocjena ranjivosti bankarskog sektora od pranja novca, prema tome, uzima u 

obzir procjenu opštih ulaznih varijabli i procjenu ranjivosti po pojedinačnim proizvodima ili 

uslugama. 

Procjena opštih ulaznih varijabli 

Prema primjenjenoj metodologiji, okruženje za kontrolu kvaliteta karakteriše 13 

ključnih elemenata. Neke od njih su više opšte prirode (npr. zakoni i propisi kojima se uređuje 

borba pritiv pranja novca, oragnizacija i funkcionisanje nadzora nad provođenjem mjera 

sprečavanja pranja novca, stručnost i iskustvo osoblja, adekvatna organizacija funkcije 

usklađenosti, korporativno upravljanje), dok su drugi elementi specifičniji i odnose se na 

implementaciju usvojenih mjera sprečavanja pranja novca (npr. obezbeđivanje odgovarajućih 

uslova za identifikaciju kilijenata i verifikaciju identifikacije klijenata, transparentnost 

podataka o stvarnim vlasnicima, osiguravanje nezavisnih izvora informacija o klijentima i 

njihovom radu). 

Prethodno predstavljeni ključni elementi su direktno ocijenjeni. Metodologija uvodi 

sedam dodatnih elemenata koji nisu bili direktno ocijenjeni, ali su evaluirani na osnovu 

relevantnih ključnih elemenata. 

Opredjeljenje rukovodstva banaka za pravilno upravljanje rizikom pranja novca je 

primjer dodatnog elementa koji nije bio direktno ocijenjen. Primjenjena metodologija pokazuje 

da na posvećenost rukovodstva pravilnom upravljanju rizicima pranja novca utiču sljedeći 

ključni elementi: kvalitet nadzora sprečavanja pranja novca u bankarskom sektoru, pritisak 

drugih učesnika na tržištu u smislu ispunjavanja standarda, kvalitet korporativnog upravljanja 

i adekvatna akcija u slučajevima utvrđenih prekršaja. 

-Sveobuhvatnost pravne mreže za sprečavanje pranja novca  

Dodijeljena vrijednost: 0,4 (srednje niska).  

Bosna i Hercegovina ima sveobuhvatne zakone i propise po pitanju preventivnih mjera 

za sprečavanje pranja novca i finansiranje terorističkih aktivnosti u bankarskom sektoru. 

Preventivne mjere za bankarski sektor su propisane Zakonom o sprečavanju pranja novca i 

finansiranja terorističkih aktivnosti, Pravilnikom o provođenju Zakona o sprečavanju pranja 

novca i finansiranja terorističkih aktivnosti te Odluke o minimalnim standardima aktivnosti 

banaka na sprečavanju pranja novca i finansiranja terorističkih aktivnosti: u Federacija BiH i u 

Republici Srpskoj. 

Međutim, prisutni su određeni problemi koji se odnose na: nepostojenje registara 

stvarnog  vlasništva klijenata, nepostojenje registara klijenata koji su PIL (politički izložena 

lica), određeni zakoni i propisi koji se donose na svim nivoima bi se trebali harmonizovati, 

način donošenja zakona u parlamentarnoj proceduri koji usporava njihovo donošenje i 

onemogućava blagovremeno usaglašavanje sa međunarodnim standardima, nalozima i 

preporukama relevantnih međunarodnih organizacija (Moneyval i FATF). 

-Efektivnost nadzornih procedura i prakse 

Dodijeljena vrijednost: 0,7 (visoko).  

Bosna i Hercegovina ima definisan nadzorni režim sprečavanja pranja novca u 

bankarskom sektoru. Ovaj režim se zasniva na pravnom i regulatornom okviru koji je propisan 

Zakonom o Agenciji za bankarstvo Federacije BIH, Zakonom o Agenciji za bankarstvo RS, 

Zakonom o sprečavanju pranja novca i finansiranja terorističkih aktivnosti, zakonima o 

bankama te Odlukom o superviziji banaka i postupcima Agencije za banakrstvo Fedracije BiH 

i Odlukom o superviziji banaka i postupcima Agencije za banakrstvo. 

Ovim zakonima i propisima definisane su supervizorske i regulatorne ovlasti koje su 

podržane resursima koji su locirani unutar dvaju agencija. Supervizorsko regulatorni okvir je 

zasnovan na prudencijalnom (opreznosnom) pristupu koji je u stvari pristup zasnovan na analizi 

rizika i ostvaruje se kroz definisanje regulatornog okvira i nadzor koji može biti: 

- off site (na temelju izvještaja koje dostavljaju banke) i  

- on site (nadzor na licu mjesta – terenske posjete). 

Međutim, prisutni su određeni problemi koji se odnose na: određeni nedostatak u ovom 

dijelu odnosi se na uopštenost smjernica, odnosno normi iz Odluka koje se tiču Procjene rizika, 

poslije usvajanja Procjene rizika, izvršiti izmjene Odluka kojima bi se konkretnije definisao 

način Procjene rizika i dali kriteriji sa procjenu, nedostatak je i neprimjena čl. 82 Zakona o 

SPNIFTA, odnosno dobivanje povratnih i drugih  informacija, koje je FOO po Zakonu dužan 

dostaviti nadzornim agencijama, a kojima bi se unaprijedila suradnja na području supervizije, 

kao i sama efikasnost i efektivnost. 

-Raspoloživost i provedba upravnih sankcija 

Dodijeljena vrijednost:  0,3 niska. 

Bosna i Hercegovina je Zakonom o SPNiFTA propisala sankcije za prekršaje normi iz 

Zakona o sprečavanju pranja novca. Sankcije su propisane i Zakonom o bankama u FBiH. U 

RS Zakonom o bankama je propisana sankcija samo za nedostavljanje propisanih mjesečnih 

izvještaja. Pored izricanja novčanih kazni u prekršajnom postupku, banci se mogu izreći i druge 

mjere: suspendovati zaposlenika, člana uprave, člana nadzornog odbora, člana skupštine, kao i 

ukinuti banci bankarsku dozvolu. 

Nedostaci u režimu izricanja upravnih sankcija su nejasnoće u primjeni Zakona o 

SPNiFTA i Zakona o bankama u dijelu izricanja sankcija. Kao nedostatak i prijedlog za 

ispravljanje istog je da treba propisati ili urediti unificiran način vođenja i dostupnost svih 

statistika u ovom segmentu. 

-Raspoloživost i provedba krivičnih sankcija 

Dodijeljena vrijednost:  0,3 niska. 

Bosna i Hercegovina je Krivičnim zakonima (državni i entiteski Krivični zakoni) 

izvršila kriminilizaciju pranja novca i finansiranja terorističkih aktivnosti. Krivične sankcije su 

uspostavljenje za djelo pranja novca i i za krivična djela koja predhode djelu pranja novca. 

Konstatovano je da je prisutan problem neobjavljivanja podataka o istragama i 

donesenim presudama. Sve podatke o istragama i presudama bi trebalo obznaniti kako bi se 

postigao pozitivan uticaj na preventivno postupanje banaka.  

Propisati obavezu dostavljanja ovih podataka, preko Finansijko obavještajnog odjela, 

obveznicima i nadzornim organima koji imaju nadležnosti u borbi protiv pranja novca i 

finansiranja terorističkih aktivnosti. 

-Raspoloživost i efektivnost ulaznih kontrolnih mehanizama 

Dodijeljena vrijednost:  0,7 visoka. 

Poglavljima  – Izdavanje bankarske dozvole i ovlaštenja, propisane su radnje i aktivnosti 

koje poduzimaju agencije prilikom osnivanja banke i izdavanja bakarske dozvole. U Poglavlju 

III – Kapital i vlasništvo banke definisano je da fizičko ili pravno lice ne može steći ili povećati 

značajno galasačko pravo bez odobrenja Agencije. 

Agencije za posao licenciranja imaju obučeno osoblje. Poslovi licenciranja se obavljaju 

unutar posebnih organizacionih dijelova. 

Međutim, u slučajevima licenciranja postoje slučajevi u kojima se odstupilo od 

insistiranja na svim formalnim uslovima ali pri tome nije narušen princip  “čistog dosijea”. 

-Integritet osoblja banaka 

Dodijeljena vrijednost:  0,5 srednja. 

Zakonima o bankama je definisano da banka ne smije sticati, vršiti konverzije ili 

transfere, niti posredovati prilikopm sticanja, konverzije ili transfera novca ili druge imovine 

za koju zna ili bi mogla osnovano predpostaviti da je stečena vršenjem krivičnog djela. Banka 

se takođe ne smije upustiti u transakciju za koju zna ili za koju može osnovano predpostaviti da 

je namijenjena pranju novca u skaldu sa Zakonom o SPNIFTA. U Odlukama o minimalnim 

standardima aktivnosti banaka na sprečavanju pranja novca i finansiranja terorističkih 

aktivnosti je propisana obaveza banaka da osiguraju visoke etičke i profesionalne standarde 

odgovornih zaposlenika i efikasno sprečavanje mogućnosti da kriminalni elementi 

zloupotrebljavaju banku u svrhu pranja novca i finansiranja terorizma, bila ona toga svjesna ili 

ne, što podrazumijeva sprečavanje, otkrivanje i izvejštavanje nadležnih institucija o propisanim 

i sumnjivim transakcijama, sredstvima i aktivnostima. Poglavljem V. Ovlašteno lice, stručno 

osposobljavanje, lista pokazatelja i interna kontrola, Zakona o SPNiFTA, propisana je obaveza 

imenovanja ovlaštenih lica, uslovi za njihovo imenovanje kao i njihovi zadaci. Ova obaveza je 

propisana i Odlukama,kao i profil koji ova osoba treba da ispunjava, odnosno njena prava, 

obaveze i odgovornosti. 

Banke za svoje osoblje, shodno odredbama Zakona o SPNiFTA, primjenjuju princip 

„čistog dosijea“. Zakonom o SPNiFTA je propisana obaveza banaka da se ovlaštena osoba 

provjeri da li je osuđivana za krivična djela kojima se pribavlja protivpravna imovinska korist 

ili za djela povezana sa terorizmom. 

-Poznavanje SPN i FTA od strane osoblja banaka 

Dodijeljena vrijednost:  0,5 srednja. 

Osoblje banaka poznaje i razumije svoje dužnosti i odgovornosti po pitanju SPNiFTA. 

Banke su donijele Programe sa politikama i procedurama za SPNiFTA. Sastavni dijelovi 

Programa su politike o: prihvatljivosti klijenata; identifikaciji klijenata i verifikaciji klijentovog 

identiteta; stalnom praćenju računa i transakcija klijenata; i upravljanju rizikom od PNiFTA. 

Sastavni dijelovi Programa su i procedure kojima je opisan način implementiranja pojedenih 

politika. Pored politika i procedura, Programi sadrže relevantne zakone i podzakonske propise: 

Zakon o SPNiFTA, Zakon o bankama, Pravilnik o provođenju Zakona o SPNiFTA, Odluku o 

minimalnim standardima aktivnosti banaka na SPNiFTA; međunarodne standarde SPNiFTA: 

Preporuke FATF  i EU Direktive o SPNiFTA te tipologije PN koje je objavio FOO. 

Banke donose programe redovne obuke na godišnjem nivou. Ovi programi obuke su 

kreirani tako da su obuke posebno definisane za zaposlenike koji predstavljaju: 

- Prvu liniju odbrane od PNiFT (zaposlenici koji u svom redovnom radu 

svakodnevno dolaze u kontakt sa klijentima), 

- Drugu liniju odbrane od PNiFT (Glavni službenici za SPNiFTA sa adekvatnim 

ljudskim resursima i IT tehnologijom) i 

- Treću liniju odbrane (funkcija interne revizije), 

u skladu sa dokumentom Bazelskog odbora za bankarsku superviziju: Dobre prakse 

upravljanja rizikom vezanim za PNiFTA. 

Pored obuke za zaposlenike ovih linija odbrane od PNiFTA, banke organizuju obuke za 

upravu. Obuke se organizuju interno i eksterno. Eksterne obuke su izvan banke i njih organizuju 

različita konsultantsko revizorska društva, a posjećuju ih uglavnom zaposlenici druge i treće 

linije odbrane. Interne obuke organizuju zaposlenici druge i treće linije odbrane za zaposlenike 

prve linije odbrane. Na ovim treninzima se zaposlenici prve linije odbrane upoznaju sa 

politikama i procedurama, obavezama vezanim za SPNiFTA, posebno o obavezama 

identifikacije i verifikacije identifikacije (provođenju CDD mjera) te linijama internog i 

eksternog izvještavanja o transakcijama klijenata. 

Međutim, praktično postoji problem čestih izmjena vodećeg osoblja koje nije 

osposobljeno za rad na poslovima ovlaštenih osoba, te u kontaktu sa istima prilikom rješavanja 

praktičnih slučajeva navodi se kako su oni „novi“ i istima se mora objašnjavati šta je „njihova 

obveza“ i šta su dužni dostaviti FOO po Zakonu itd. U slučaju „spajanja“ banaka ovo osoblje 

često trpi posljedice u smislu izmjene postojećih uređenih praksi, procedura i informatičkih 

alata, smanjenjem broja osoblja i sl. Sve navedeno odražava se na kvalitetu i kvantitetu u radu 

sa prijavama sumnjivih transakcija i općenito primjeni zakonskog okvira od strane ovog 

osoblja. 

U cilju podizanja svijesti i znanja zaposlenika u vezi SPNiFTA u narednom periodu bi 

trebalo da se Zakonom o SPNiFTA, propiše obaveza certificiranja (licenciranja) Glavnog 

službenika i ostalih zaposlenika iz druge linije odbrane. Ovu aktivnost bi vodio FOO u sardnji 

sa supervizorima banaka. U okviru ove procedure izvršiti i sigurnosne provjere sukladno 

Zakonu o zaštiti tajnih podataka. 

-Efikasnost funkcije usklađenosti (organizacija) 

Dodijeljena vrijednost:  0,5 srednja. 

Banke imaju efektivnu funkciju usklađenosti. Posjeduju programe usklađenosti koji su 

utemeljni na riziku. Ovaj rizik je specifičan odnos eksternih prijetnji i unutarnjih mehanizama 

zaštite odnosno unutarnjih slabosti. Banke su dužne izraditi procjene rizika i sukladno tomu 

kreirati adekvatne programe usklađenosti. Procjenu rizika rade na bazi analiza i procjena rizika 

od PNiFTA i na osnovu ovih analiza i procjena svoje klijente i proizvode svrstavaju u kategorije 

koje predstavljaju: nizak, srednji ili visok rizik. U procjenama rizika banke polaze od najčešćih 

kriterija rizika: rizik klijenta, rizik proizvoda (transakcije, odnosno poslovnog odnosa) i 

geografskog, odnosno rizika zemlje.  

Sve banke imaju imenovane Glavne službenike za usklađenost sa standardima 

SPNiFTA. Većina banaka je organizovala posebne odjele u kojima je smještena (nezavisna) 

funkcija uskalđenosti sa standardima SPNiFTA dok je jedan dio banaka ovu funkciju 

organizovao na nivou opće funkcije usklađenosti. Nijedna banka ovu funkciju nije organizova 

unutar funkcije za rizike. I u svim bankama Glavni službenik podrazumijeva više od jednog 

zaposlenika na ovim aktivnostima. 

Odjeli interne revizije u bankama vrše redovne preglede usklađenosti funkcije 

uskalađenosti sa stanadrdima SPNiFTA a sa eksternimm revizorima dogovara (zaključuje 

ugovore) o vršenju redovne godišnje revizije ovog segmenta. 

U cilju podizanja kvaliteta eksterne revizije odredbu o provođenju eksterne revizije bi 

trebalo dodatno razraditi i donijeti odgovarajući podzakonski propis o načinu provođenja 

eksterne revizije sa smjernicama za ovu procjenu. 

-Efikasnost praćenja i izvještavanja o sumnjivim aktivnostima 

Dodijeljena vrijednost:  0,2 vrlo niska. 

BiH je propisala adekvatan zakonodavno regulatorni okvir za praćenja i izvještavanje o 

sumnjivim transakcijama. Izvještavanje se vrši o svakom pokušaju ili obavljenoj sumnjivoj 

transakciji, sumnjivim sredstvima nezavisno od transakcije i o svakom sumnjivom klijentu ili 

licu. U ovim slučajevima banka je dužna FOO dostaviti informacije, podatke i dokumentaciju 

odmah nakon javljanja sumnje, a po mogućnosti i prije izvršenja transakcije, navodeći period 

u kojem se očekuje obavljanje transakcije.  

Međutim, pored broja upitan je i kvalitet prijava sumnjivih transakcija, jer samo u 12% 

slučajeva svih primljenih izvještaja o sumnjivoj transakciji dovode do obavještavanja 

nadležnog tužilaštva u cilju provođenja istrage.  

Pored izvještavanja FOO banke izvještavaju i Agencije za bankarstvo. Ovo 

izvještavanje je na mjesečnom nivou, izvještavanje statističkih podataka o izvještajima prema 

FOO (broj i vrijednost) po različitim transakcijama i načinima izvještaja.  

Kvalitet prijava sumnjivih transakcija i način prijava istih od strane banaka FOO-u 

ogleda se u sledećim nedostacima: 

-kod prijava sumnjivih transakcija FOO-u u opisu sumnje neke banke ne unesu sve 

relevantne podatke i ne opišu stvarno stanje vezano za sumnju kojom raspolažu, što otežava 

analizu zaprimljenih podataka u izvještaju o prijavljenoj sumnjivoj transakciji u FOO-u, te kod 

izrade preliminarnih analiza može odvesti zaključak u suprotnom smjeru, što se uoči kada se 

zaprimi  prateća dokumentacija vezana za navedene sumnjive transakcije; 

-takođe kod prijava sumnjivih transakcija neke banke u kontinuitetu vrše prijave gdje u 

opisu sumnje navode prekršaje, te krivična djela za koja nije nadležan FOO, odnosno djela za 

koja su nadležni drugi organi na nivou BiH i na nižim instancama, što dovodi do toga da 

statistički gledano postoji značajan kvantum sumnjivih prijava, ali iste nisu kvalitetne, tj. ne 

dovode se u vezu sa k.d. pranje novca i k.d. finasiranje terorističkih aktivnosti;  

-FOO-u se nerijetko vrši i prijava sumnjivih transakcija koje su obavljene odnosno 

realizovane vremenski gledano dosta ranije prije datuma prijave, a da banka nije ništa preduzela 

po istim u skladu sa odredbama Zakona o sprečavanju pranja novca i finasiranja terorističkih 

aktivnosti i nastavlja dalji poslovni odnos sa sumnjivim komitentom;      

-kod prijava gotovinskih transakcija od strane banaka u dosta slučajeva ne popunjavaju 

se sva polja ili ne popune se pravilno u AMLS aplikaciji pomoću koje se elektronski vrši prijava 

transakcija od strane obveznika FOO-u, što otežava provjere u FOO-u, jer se raspolaže sa  

podacima koji nisu potpuni, a koji su pohranjeni u sistemu AMLS aplikacije što utiče na 

relativnu tačnost i efikasno korišćenje podataka u daljem radu FOO-a kroz analizu istih, 

provjere, korišćenje kao statističkih pokazatelja  i dr. 

Za unapređenje rada i otklanjanje navedenih nedostataka potrebno je da sve banke u 

BiH postupaju u skladu sa postojećim zakonskim okvirom vezanim za SPN I FTA, a da FOO i  

agencije za bankarstvo iz domena svojih nadležnosti posvete veću pažnju i napore na 

otklanjanju navedenih, kao i drugih nedostataka u izvještavanju od strane bankarskog sektora.      

Također, potrebno je razviti suvremen AMLS aplikativni sistem za izvještavanje, koji 

bi uvezivao bankarski sektor, agencije za bankarstvo i FOO, svakog u njegovoj domeni rada, a 

u cilju unapređenja kvalitete prijave transakcija, pravodobnosti i relevantne statističkih 

podataka. 

-Nivo tržišnog pritiska u cilju ispunjavanja standarda SPNiFTA 

Dodijeljena vrijednost:  0,5 srednja. 

Slijedom uspostavljanja i održavanja prekograničnih (ko)respondentnih i 

kontokorentnih poslovnih odnosa banke su dužne, sukladno preporuci FATF-a, EU direktivi i 

državnim propisima izvršitri pojačane CDD mjere. U slučajevima utvrđene neusklađenosti 

mogu zahtijevati potpunu usklađenost i time uslovljavati uspostavu i održavanje poslovnog 

odnosa. Međutim, ovi pritisci, u slučaju bh. banaka, od strane korespondentnih i kontokorentnih 

banaka nisuutemeljeni niti zasnovani na činjenicama o usklađenosti bh. banaka. Naime, zbog 

slabosti u primjeni standarda SPNiFTA FATF je BiH uvrstio na listu zemalja sa konstatovanim 

nedostatcima u režumu sprečavanja pranja novca i finansiranja terorističkih aktivnosti. 

Prema ovome, tržišni pritisci u cilju ispunjavanja standarda SPNiFTA su prisutni.  

Međutim, ustaljenim načinom vršenja pritiska oni nisu u funkciji postizanja zadnih ciljeva. 

Zbog čega banke trpe dodatne probleme u svom poslovanju u prekograničnim poslovnim 

odnosima. Da situacija bude gora, tržišni pritisci ove vrste, realizovani na ovakav način ne 

mogu izvršiti presudni uticaj ni na državu da poduzme potrebne mjere i donese potrebne zakone 

i propise u cilju definitivnog usklađivanja države sa standardima SPNiFTA. 

-Raspoloživost i pristup informacijama o beneficijarnom vlasništvu 

Dodijeljena vrijednost:  srednja 0,5 

U Bosni i Hercegovini obaveza, određivanja i utvrđivanja identiteta  beneficiranog 

/stvarnog vlasnika, propisana je Zakonom o sprečavanju pranja novca i finansiranja 

terorističkih aktivnosti. Navedenim zaknom propisano je da se utvrđivanja identiteta 

stvarnog/beneficijarnog vlasnika klijenta vrši uvidom originale i ovjerenu dokumentaciju iz 

sudskog registra ili drugog javnog registra, kao i direktnim uvidom u sudske ili druge javne 

registre. U slučaju nemogućnosti utvrđivanja identiteta stvarnog/beneficijarnog vlasnika,  

propisana je obaveza za banke da odbiju poslovni odnos ili obavljanje transakcije, kao i 

izvještavanja Finansijsko obavještajnog odjela o sumnjivoj transakciji. U zakonodavstvu Bosne 

i Hercegovine nije dozvoljeno anonimno vasništvo nad privrednim društvima ili drugim 

pravnim licima. 

Evidentan je nedostatak u dijelu dostupnosti javnog registra za utvrđivanja 

stvarnog/beneficiranog vlasnika kod udruženja i fondacija, koje se registriraju kod nadležnih 

ministarstava pravde na nivou BIH, entiteta, kantona/županija i BD. 

-Raspoloživost pouzdane identifikacione insfrastrukture 

Dodijeljena vrijednost:  srednja  0,5 

Pouzdanost identifikacione strukture zasnovana je na donesenim standardima iz oblasti 

identifikacionih dokumenata, administraciji i održavanju informatičke baze na kojima se nalaze 

podaci iz centralnih evidencija, a koje vodi i održava Agencija za identifikacione dokumente, 

evidencije i razmjenu podataka (IDDEEA). Banke u svom poslovanju sa fizičkim licima koriste 

identifikacione dokumente sa slikom (lične karte) koje su zaštićene savremenim elementima 

zaštite. Ova dokumentaciona struktura je pouzdana, sigurna i sveobuhvatna i nije podložna 

falsifikovanju.  

Glavni nedostaci su korištenje ličnih dokumenata umrlih osoba i korištenje nepostojećih 

osoba za registraciju firme. 

-Raspoloživost nezavisnih izvora informacija 

Dodijeljena vrijednost:  srednja 0,5 

Nezavisne izvore informacija koriste banke radi dubinske analize finansijkog profila 

klijenta i isti su dostupni u BiH. Korišćenjem navedenim izvora banke mogu doći do podataka 

na osnovu kojih mogu dobiti jasnije finansijske pokazatelje i na osnovu istih determinisati 

naredne radnje u poslovnim odnosima sa postojećim i potencijalnim klijentima. Uvidom u 

podatke koji su pohranjeni u pomenute izvore i analizom istih banke mogu doći do niza  

podataka, kao što su: bonitet klijenta, njegova kreditna istorija, podaci o tome da li se kod 

pravosudnih organa vode postupci ili su se vodili, aktivni računi,  uvidom u Jedinstveni registar 

transakcijskih računa kod Centralne banke BiH mogu doći do podataka da li pravna lica imaju 

otvorenih računa kod drugih banaka i da li su računi aktvni, odnosno neaktvni, poslovne 

aktivnosti i sl.  Koriste se sljedeći nezavisni izvori informacija: jedinstveni registar 

transakcijskih računa kod Centralne banke BiH, agencija za posredničke, informatičke i 

finansijske usluge (APIF), agencija za finansijske, informatičke i posredničke usluge (AFIP), 

registar kredita, registar privrednih subjekata i drugi komercijalni registri, google pretraživač.       

Nedostatak raspoloživih registara: predstavlja njihovo neredovno ažuriranje  što utiče 

na njihovu tačnost, upitna tačnost samih podataka  prezentovanih na internetu jer se može pisati 



36 
 

„svašta“ sadržaj upitne istinitosti, od strane banaka ne korišćenje postojećih  komercijalnih 

registara zbog visine cijene usluge ili drugih faktora i sl. 

Procjena podložnosti pojedinačnih bankarskih proizvoda i usluga pranju novca 

Što se tiče odabranih proizvoda ili usluga i u skladu sa primjenom metodologije, 

procijenjena je inherentna ranjivost pojedinačnog proizvoda ili usluge, uzimajući u obzir 

različite parametre za poslovanje s proizvodom (npr. Obim poslovanja, profil rizika klijenta, 

učešća gotovinskih transakcija itd.). Metodologija predviđa procjenu odabranih proizvoda ili 

usluga u smislu njihove ranjivosti na zloupotrebu u svrhe pranja novca. U tom cilju izabrano je 

18 proizvoda, nakon primjene sljedećih kriterijuma: a) individualni proizvod ili usluga 

predstavlja značajan dio bankarskog poslovanja i b) proizvod ili usluga nosi određeni (veći) 

rizik od pranja novca.  

Predmet ove procjene su slijedeći proizvodi:  

1. Privatno bankarstvo  

2. Računi fizičkih lica  

3. Računi pravnih lica (uključujući i preduzetnike) 

4. Depoziti fizičkih lica 

5. Depoziti pravnih lica 

6. Krediti fizičkih lica osim stambenih kredita 

7. Stambeni krediti fizičkih lica 

8. Krediti pravnih lica (mala i srednja pravna lica) 

9. Krediti pravnih lica (velika pravna lica) 

10. Elektronski transferi 

11. Fizički prenosiva sredstva plaćanja (ne gotovina) 

12. Usluge upravljanja sredstvima/skrbnički poslovi 

13. Dokumentarni poslovi 

14. Korespodentni računi 

15. Elektronsko bankarstvo 

16. Brokerski poslovi 

17. Poslovi posredovanja u osiguranju 

18. Elektronski transfer novca male vrijednosti (brzi transfer) 

Svaki proizvod je procijenjen na osnovu deset sljedećih specifičnosti: 

1. Obim proizvoda/usluga  

2. Prosječna veličina transakcije proizvoda/usluge    

3. Profil klijenta proizvoda/usluge 

4. Dostupnost opcije investiranja/plasiranja u proizvodu/usluzi    

5. Nivo gotovinskih aktivnosti povezanih sa proizvodom/uslugom  

6. Dostupnost opcije transfera novca u zemlji u proizvodu/usluzi  

7. Dostupnost opcije međunarodnog transfera novca u proizvodu/usluzi  

8. Učestalost međunarodnih transfera u vezi sa proizvodom/uslugom  

9. Druge karakteristike proizvoda/usluge koje ih čine ranjivim 

10. Postojanje odgovarajućih specifičnih kontrola SPNFT za proizvod/uslugu. 

Zaključak 

Na osnovu procjene opštih ulaznih varijabli i procjene ranjivosti po pojedinačnim 

proizvodima ili uslugama, podgrupa je ranjivost bankarskog sektora u odnosu na rizike koji su 

povezani sa  pranjem novca ocjenila kao „Srednju“. 

PODGRUPA ZA PROCJENU RANJIVOSTI SEKTORA TRŽIŠTA 

VRIJEDNOSNIH PAPIRA/HARTIJA OD VRIJEDNOSTI OD PRANJA 

NOVCA 

Uvod 

Budući da berza na tržištu hartija od vrijednosti/vrijednosnih papira (u daljem tekstu: 

VP/HOV), obavlja poslove organizovanja trgovanja VP/HOV i finansijskim derivatima, 

odnosno organizuje sučeljavanje ponude i  tražnje i kao takva nema direktnog niti indirektnog 

kontakta sa klijentima, učešće predstavnika berzi u Podgrupi 4. nije bilo potrebno. Takođe, 

predstavnik Brčko distrikta BiH (u daljem tekstu D. Brčko) je učestvovao samo u dijelu 

procjene varijable vezane za zakonsku regulative. Nime, D. Brčko nema obveznika iz Zakona 

o SPN/FTA (u daljem tekstu: ZSPN/FTA) nad kojima vrše nadzor. 

Podgrupa je radila procjenu na bazi anketa, upitnika, razgovara sa obveznicima, 

statistike u vezi nazora nad obveznicima prema Zakonu o sprečavanju pranja novca i 

finansiranja terorizma, razgovor i konsultacije sa drugim supervizorima finansijskog sektora, 

prikupljanje podataka iz medija i drugih javno dostupnih izvora podataka i informacija iz drugih 

izvora. Svi statistički podaci i analize su rađene za period 2013. godina do 2016. godine. 

Na osnovu unijetih parametara, a po metodologiji Svjetske banke, ranjivost sektora 

vrijednosnih papira/hartije od vrijednosti u BiH ocijenjena je kao “Niska”, što znači da je rizik 

od pranja novca u ovom sektoru prisutan, ali u manjem obimu.  

Ovakva ocjena je rezultat činjenica da je: 

- Tržište kapitala nedovoljno razvijeno, plitko, sa slabom likvidnošću papira/hartija 

kojima se trguje, kao i da se poštuju svi medjunarodni standardi i konvencije prilikom 

donošenja propisa te je dosljednja primjena istih od strane regulatora i obveznika. 

- Bosna i Hercegovina ima sveobuhvatne zakone i podzakonsku regulativu po pitanju 

preventivnih mjera  koje se tiču SPN i nadzora nad SPN u sektoru tržišta VP/HOV sa 

ciljem smanjenja rizika od pranja novca. 

- Komisije imaju, zakonima i propisima, jasno utvrđena ovlašćenja  i mandat za vođenje 

nadzora nad usklađenošću u domenu SPN. Imaju dovoljno obučenog osoblja i 

neophodne resurse te obezbjeđuju svom osoblju neophodne vještine i ažurirana znanja 

za preglede usklađenosti u domenu SPN. Komisije sprovode sveobuhvatan program 

nadzora zasnovan na rizicima. 

- Komisije kreiraju izvještaje i evidentiraju rezultate pregleda na sistematski način te iste 

dostavljaju nadležnom tijelu.  

- Komisije imaju raspoložive i efikasne ulazne kontrolne mehanizme (uključujući tu 

licenciranje, registraciju i druge oblike odobrenja za poslovanje obveznika). 

- Obzirom na vrstu finansijskih insturmenata na tržištu VP/HOV BiH nadzor 

prometovanja tim proizvodima je jednostavan za praćenje i otkrivanje eventulanih 

pokušaja zloupotrebe. 

- U sektoru VP/HOV u BiH nije predviđena mogućnost korištenja namjenskog računa za 

trgovanje VP/HOV umjesto depozitnog računa radi vršenja elektronskog transfera 

sredstava na međunarodnom nivou. 

- Dozvoljeno je anonimno/zbirno korištenje proizvoda, s tim da je kod transakcija 

poravnanja za zbirni kastodi račun, skrbničke/kastodi banke raspolažu informacijama o 

krajnjem vlasniku koji kupuje VP/HOV. 

- Transakcije međunarodnog platnog prometa se izvršavaju isključivo preko banaka, u 

skladu sa zakonskim propisima. 

- Činjenica da se u BiH  trguje samo sa dionicama/akcijama, obveznicama i trezorskim 

zapisima odnosno raznolikost portfelja i jednostavnost instrumenata koje obveznici 

mogu da ponude je oskudna, čime je nadziranje prometovanja tim proizvodima 

jednostavnije za praćenje i otkrivanje eventulanih pokušaja zloupotrebe. Vrsta i broj 

klijenata koje koriste usluge obveznika na tržištu VP/HOV kao i obim njihovog 

poslovanja VP/HOV predstavlja nizak rizik (Low) od zloupotrebe s ciljem pranja novca 

unutar ovog sektora. 

- Poslovi profesionalnih/berzanskih posrednika (naročito odjeljenja u okviru banaka) 

predstavljaju tek mali dio poslova i usluga koje nude/vrše banke. Obzirom na navedeno 

procjenjeno je da nivo ranjivost profesionalnih/berzanskih posrednika nije značajna te 

se dodijeljuje niska vrijednost (Low). Slična je konstatacija i sa učešćem 

skrbničkih/kastodi banaka (u odnosu na ostale usluge banaka). Međutim, kako se 

poslovanje skrbničkih/kastodi banaka procijenjuje važnijim – većim po značaju u 

odnosu na poslovanje profesionalnih/berzanskih posrednika, to se i ranjivost - 

vrijednost/veličina kastodi banaka procijenjena kao srednje niska (Medium low). 

- Na tržištu VP/HOV u BiH je ograničena mogućnost skrivanja identiteta klijenata. Vrlo 

visok je nivo pouzdanosti u državnu infrastrukturu na osnovu koje obveznici vriše 

identifikaciju klijenata. Sve forme pravnih lica ne omogućavaju registraciju privrednog 

subjekta bez identifikacije vlasnika/osnivača, kao i organa upravljanja. Strano pravno 

lice je obavezno podnijeti dokumente iz kojih se može identifikovati ko je njegov krajnji 

odnosno stvarni vlasnik – fizičko lice, a dokumentacija mora biti ovjerena od strane 

nadležnog organa i apostile pečatom. 

- Dostupnost nezavisnih i pouzdanih izvora informacija za utvrđivanje uobičajenog 

načina vršenja transakcija klijenata u BIH ocijenjena je visokom ocjenom. 

- Nivo raspoloživosti i primjene efektivnih, proporcionalnih i odvraćajućih 

administrativnih sankcija (ocjenjene kao dovoljne da pozitivno utiču na ponašanje 

uprave i osoblja) koje se primjenjuju na fizička i pravna lica obveznika u slučajevima 

neusklađenosti sa zakonima i propisima o SPN u sektoru THOV/VP BIH ocjenjen je 

kao visok. Postoji i vodi se ažurna evidencija preduzetih administrativnih mjera. 

- Utvrđen je vrlo visok nivo raspoloživosti i provedbe efektivnih, srazmjernih i 

odgovarajućih krivičnih sankcija koje se primjenjuju u slučajevima nepridržavanja 

zakona i propisa o SPN u sektoru VP/HOV u BiH. Komisije ne raspolažu sa navedenim 

podacima, iste podatke posjeduju organi koji su nadležni za vođenje krivičnih postupaka 

i izricanje sankcija (nadležna tužilaštva i sudovi).  

 

 Struktura finansijskog tržišta u BiH 

 Finansijsko tržište u Bosni i Hercegovini je bankocentrično, plitko, siromašno, i 

nedovoljno razvijeno. Tržište kapitala Bosne i Hercegovine organizovano je i podijeljeno na tri 

tržišta kapitala, koji su regulisani na entitetskom nivou i na području D. Brčko (Komisiju za 

vrijednosne papire Federacije BiH, Komisiju za hartije od vrijednosti Republike Srpske, 

Komisiju za hartije od vrijednosti Brčko ditrikta BiH - Povjerenstvo za papire od vrijednosti 

Brčko ditrikta BiH). 

 Na području D. Brčko nema registrovanih investicionih društava, investicionih fondova 

i društava za upravljanje investicionim fondovima, a za emitente vrijednosnih papira/hartija od 

vrijednosti (u daljem tekstu: VP/HOV) u D. Brčko, sve poslove prometovanja obavljaju 

ovlašteni učesnici/obveznici registrovani u entitetima. Nadzor nad ovlaštenim učesnicima 

vazan za prometovanje VP/HOV emitenata iz D. Brčko obavljaju Komisije u entitetima u 

saradnji sa Komisijom BD.  

 VP/HOV u BiH se trguje na dvije berze, prema entitetskom sjedištu emitenta ili izboru 

emitenata VP/HOV (u slučaju D. Brčko) odnosno na: 

- Banjalučkoj berzi (u daljem tekstu: BLSE). 

- Sarajevskoj berzi-burzi (u daljem tekstu: SASE) i  

 U skladu sa sjedištem emitenta odnosno izborom berze, VP/HOV su registrovane u: 

- Centralnom registru hartije od vrijednosti u Banjoj Luci ili u 

- Registru vrijednosnih papira u Federaciji BiH u  Sarajevu. 

 Postoji značajna usklađenost regulative između dva entiteta i D. Brčko, kao i dobra 

međusobna saradnja nadležnih tijela. 

 Obveznici ZSPN/FTA 

 Obveznici po ZSPN/FTA koje nadziru Komisije FBiH i Komisije RS u BiH su:  

- profesionalni/berzanski posrednici,  

- skrbničke/kastodi banke,  

- društva za upravljanje otvorenim investicionim fondovima koji upravljaju otvorenim 

investicionim fondovima i  

- Centralni registar hartija od vrijednosti / Registar vrijednosnih papira (u daljem tekstu: 

Registri). 

 Ukupan broj obveznika ZSPN/FTA u BiH, u periodu 2013.- 2016. godine je 30 od čega 

u Federaciji BIH 18, dok je u Republici Srpskoj 12. 

 U Federaciji BiH, u vremenkom razdoblju 2013.-2016. godine broj učesnika koji su 

obavljali poslove sa VP je smanjivan: 

- Sa 10 profesionalnih posrednika (sedam oblika d.o.o. i tri u okviru banke) koliko ih je 

bilo na 31.12. u 2013. i 2014. godini na 7 (2015.-2016.). U podatke o prometu koji su povučeni 

sa SASE je promet i tri profesionalna posrednika kojima je ukinuta dozvola (po vlastitom 

zahtjevu), a trgovali su u početnom periodu razdoblja 2013-2016. 

- Broj banaka koje su obavljale skrbničke poslove je umanjen sa 9 (na 31.12.2014.) na 8 

u  (31.12.2015.) te na 7 (31.12.2016.). 

 Kod obrade podataka za Republiku Srpsku nisu u obzir uzeti podaci o 4 obveznika i to: 

- Tri (3) berzanska posrednika koja su poslovala u 2013. i dijelu 2014. godine (2 

odjeljenja banaka i 1 brokersko-dilersko društvo). Brokersko-dilerskom društvu je izrečena 

mjera oduzimanja dozvole za rad, a odeljenjima banaka oduzeta dozvola za rad obzirom da je 

u tim bankama uvedena prinudna uprava (u periodu 2014. i 2015. godine).  

- Jedna (1) kastodi banka koja je dobila dozvolu za rad 2012. godine, ali nikada nije 

započela obavljati djelatnost premda je produžila dozvolu 2015. godine, te je Komisija RS 

konačno konstatovala da prestaje da važi dozvola za obavljanje kastodi poslova. 

 Zakonski okvir 

 Regulatori/supervizori odnosno entitetske Komisije su donijele akt o primjeni 

ZSPN/FTA i to: 

- Smjernice za procjenu rizika i provođenje Zakona o sprečavanju pranja novca i 

finansiranja terorističkih aktivnosti za obveznike u nadležnosti Komisije za hartije od 

vrijednosti  Republike Srpske, od 01.09.2015. godine, 

- Smjernice za procjenu rizika i provođenje Zakona o sprečavanju pranja novca i 

finansiranja terorističkih aktivnosti za obveznike u nadležnosti Komisije za vrijednosne papire 

Federacije BiH, od 01.02.2015.  godine. 

 Pored navedene regulative svi obveznici utvrđeni ZSPN/FTA, a koji su pod nadzorom 

entitetskih Komisija, su donijeli svoje interne akte o sprovođenju regulative u vezi sa SPN/FTA. 

Veličina tržišta VP/HOV BiH u odnosu na zemlje u okruženju 

 Tržište VP/HOV u BiH svrstava se u grupu malih, manje razvijenih tržišta, koju definiše 

relativna otvorenost i pristupačnost za sve (uključujući i strane) investitore.  

 Poređenjem tržišta VP/HOV Bosne i Hercegovine sa tržištima ostalih zemljama u 

regiji/zemljama u okruženju pokazuje koliko je to tržište malo. 

 Proizvodi/instrumenti tržišta VP/HOV BiH 

 Premda su različiti instrumenti tržišta VP/HOV predviđeni i regulisani zakonskim i 

podzakonskim propisima, obveznici, u posmatranom periodu, nisu imali mogućnosti za 

raznolikost portfelja sa kompleksnim instrumentima. Broj i vrsta proizvoda/instrumenata koji 

se koriste na tržištu su poprilično ograničeni i to na: 

- dionice/akcije,  

- obveznice i  

- trezorske zapise.  

 Svi instrumenti tržišta VP/HOV su dematerijalizovani i glase na ime, čime je značajno 

smanjena mogućnost prikrivanja vlasništva, što je značajno sa aspekta sprečavanja pranja 

novca. 

 S obzirom na činjenicu da se na tržištu VP/HOV u BiH  trguje samo sa 

dionicama/akcijama emitenata sa sjedištem u Federaciji BiH/Republici Srpskoj te obveznicama 

i trezorskim zapisima koje emituje Federacija BiH/Republika Srpska, odnosno da nije bilo 

izvedenih financijskih instrumenata, to je nadziranje trgovanja tim proizvodima jednostavnije 

za praćenje i otkrivanje eventulanih pokušaja zloupotrebe vezane za SPN I FTA. 

 Na trezorske zapise i obveznice koje je emitirala Federacija BiH, uz neznatan iznos 

emisija društava (jedna općina i tri društva) se odnosi 60,19 % od ukupne vrijednosti prometa 

u Federaciji BiH, dok se na vrijednost prometa dionicama odnosi 39,81% vrijednosti ukupnog 

prometa u posmatranom vremenskom razdoblju. U 2015. godini je došlo do skoka prometa  

dionica zbog pregrupisanja vlasništva unutar jednog broja emitenata i preuzimanja nekoliko 

dioničkih društava. 

 Obveznice i trezorski zapisi postaju sve značajniji tržišni materijal na tržištu HOV 

Republike Srpske. Od 2013. godine kada je njihovo učešće u ukupnom ostvarenom prometu na 

BLSE bilo 75% (2014. godine 80%, 2015. godine 84%) u 2016. godini promet sa obveznicama 

i trezorskim zapisima dostigao oko 91% ukupno ostvarenog prometa na BLSE. 

Trgovanje VP/HOV u BiH se u najvećem dijelu obavlja na berzi/burzi (90,29% od ukupnog 

ostvarenog prometa, dok je svega 9,71% ukupnog prometa izvršeno izvan berze/burze. 

Kupoprodaja izvan berze/burze u BiH odvija se isključivo za proizvod akcije/dionice i to preko 

profesionalnih/berzanskih posrednika.   

 Promet izvan berze u Republici Srpskoj čini tek 6,05% ukupnog prometa na BLSE u 

posmatranom periodu. Kupoprodaja izvan burze u Federaciji BiH čini 12,47% ukupnog 

prometa u posmatranom periodu, s tim da je propisom određeno ograničenje prometa za 

otvorena (veća) dionička društva čije dionice su uvrštene u burzovno trgovanje. 

 Kada se iz obima ukupnog prometa u Federaciji BiH izuzme rast prometa dionicama u 

2015. godini, (a iste godine je povećan i broj emisija obveznica FBiH) primjetan je rast ukupnog 

prometa kao i tržišne kapitalizacije na SASE do 2016. godine, kada iznosi 5.458 milion KM i 

malo je niža u odnosu na 2015. godinu. Bez obzira na navedeno, vrijednosti indeksa BIFX 

(SASE) kontinuirano pada ukazujući na veću zastupljenost obveznica i trezorskih zapisa u 

ukupnom prometu na SASE. 

 Premda obim ukupnog prometa u Republici Srpskoj posmatranom periodu raste, od 

ukupnog prometa na BLSE, najveći obim se ostrvaruje kroz javnu ponudu, gdje su predmet 

trgovanja uglavnom obveznice i trezorski zapisi. Zastupljenost akcija u ukupnom učešću u 

trgovanju sa HOV na BLSE je sve manja. Izrazit indikator pada aktivnosti u prometu akcijama 

je i trend pada vrijednosti indeksa BIRS. Ukupna tržišna kapitalizacija na BLSE na dan 

31.12.2016. godine je iznosila 3,962 miliona KM, pokazujući kontinirani pad u odnosu na 

prethodne godine. 

 Profesionalni/berzanski posrednici i kastodi banke   

 Jedine dvije vrste institucija koje se bave poslovima sa VP/HOV unutar sektora 

VP/HOV u Bosni i Hercegovini su: 

- profesionalni/berzanski posrednici i  

- kastodi/skrbničke banke. 

 Profesionalni/berzanski posrednici u Bosni i Hercegovini obavljaju poslove sa VP/HOV 

koji obuhvataju brokerske poslove, dilerske poslove, market making, poslove upravljanja 

portfeljem, poslove agenta emisije, poslove preuzimanja/pokrovitelj emisije – underwriting i 

poslove investicionog savjetovanja, a uz prethodno dobijanje dozvole entitetskih Komisija 

mogu ih obavljati:  

- brokersko-dilerska društva (organizaconog oblika društvo sa ograničenom odgovornosti 

u FBiH, a u Republici Srpskoj isključivo organizovana kao akcionarska društva) i  

- banke koje imaju poseban organizacioni dio registrovan za obavljanje poslova sa 

HOV/posredovanje sa VP (u daljem tekstu: odjeljenje banaka). 

 Uz dozvolu Komisija, kastodi/skrbničke poslove mogu obavljati banke koje imaju 

poseban organizacioni dio registrovan za obavljanje kastodi poslova. 

 Profesionalni/berzanski posrednici su članovi berzi, a zajedno sa kastodi/skrbničkim 

bankama su članovi sistema obračuna i poravnanja (clearing and settlement) u Registrima, gdje 

se obračun i poravnanje izvršenih transakcija obavlja na multilateralnom nivou (multilateral 

netting).  

 Ukupan broj učesnika za posredovanje sa VP u Federaciji BiH (na datum 31.12.2016. 

godine), je slijedeći:  

- Sedam (7) učesnika (profesionalni posrednici) od kojih su četiri (4) društva oblika 

“d.o.o.”, te tri (3) banke koje u organizacionim cjelinama u banci obavljaju poslove 

posredovanja sa VP; 

- Sedam (7) banaka koje u organizacijskom dijelu banke obavljaju poslove skrbnika.  

 Ukupan broj pravnih lica za poslovanje sa HOV, unutar sektora HOV Republike Srpske, 

u periodu 2013.-2016. godine je 10, od čega: 

- Sedam (7) berzanskih posrednika (i to 3 brokerska odjeljenja u okviru banaka i 4 

brokersko-dilerska društva) i  

- 3 kastodi odjeljenja u okviru banaka (kastodi banke). 

 Nešto veći dio berzanskog trgovanja u RS izvrše 4 brokersko-dilerska društva (57%) u 

odnosu na 3 odjeljenja banaka (43%), dok je obim prometa na vanberzanskom trgovanju skoro 

ravnomjerno podijeljen.   

 Od ukupnog prometa kojeg ostvare berzanski posrednici 23% prometa se izvrši u ime i 

za račun berzanskog posrednika (dilerski poslovi), dok je najveći dio prometa izvršen u ime i 

za račun klijenata (i to najviše kroz brokerske poslove - 70% od ukupnog prometa). Predmet 

trgovanja su uglavnom obveznice i trezorski zapisi.  

 Kastodi banke koje posluju u Republici Srpskoj su u periodu 2013.-2016. godina 

ostvarile 17% od ukupnog prometa putem berzanskih posrednika, na BLSE, dok je 79% 

ukupnog prometa izvršeno preko profesionalnih posrednika u Federaciji BiH, odnosno na 

SASE, a 2% ukupnog prometa je ostvareno na inostranim tržištima. Iz navedenog slijedi da od 

ukupnog broja transakcija koje izvršavaju profesionalni/berzanski posrednici oko 60% se 

odnose na transakcije klijenata kastodi banaka, a 40% transakcija ostalih klijenata 

profesionalnih berzanskih posrednika. 

 Poslovi preuzimanja dioničkih društava u Federaciji BiH su poslovi koji se obavljaju 

izvan burze,  po, posebno propisanom postupku. Provjeru klijenata  u ovom postupku su u 

2013., 2014. i najvećim dijelom 2015. godine vršili profesionalni posrednici. Ukupna vrijednost 

prometa u ovom segmentu, u vremenskom razdoblju 2013-2016. godine, iznosila je  

72.967.202,41 KM za 1.862 poslova (kupoprodaja). 

 Investicioni fondovi/DUIF u RS 

 Kod izrade Procjene rizika Komisija RS nije u obveznike uključila društva  za 

upravljanje investicionim fondovima i zatvorene investicione fondove sa javnom ponudom, iz 

sljedećih razloga: 

- zatvoreni investicioni fondovi sa javnom ponudom (u daljem tekstu: ZIF) su pravna lica 

- akcionarska društva koja se od ostalih akcionarskih društava razlikuju po tome što nemaju 

zaposlenih i za njihov račun i u njihovo ime sve poslove obavljaju društva za upravljanje 

investicionim fondovima (u daljem tekstu: DUIF). 

- akcionari ZIF-ova svoje akcije stiču/otuđuju kupoprodajom na berzi te samim tim ni 

DUIF-i nemaju kontakt s tim licima, jer se sve vezano za taj proces obavlja van društava za 

upravljanje. Samim tim, DUIF-i u svom poslovanju ne vrše identifikaciju klijenata niti imaju 

ikakvog dodira sa gotovim novcem, jer sve kupoprodaje transakcije sa akcijama se obavljaju 

putem berze i berzanskih posrednika. 

 Otvoreni investicioni fond sa javnom ponudom (u daljem tekstu: OIF) je posebna 

imovina, bez svojstva pravnog lica, koju, uz dozvolu Komisije, osniva DUIF, sa ciljem 

prikupljanja novčanih sredstava javnom ponudom udjela u fondu. Kako se prodaje udjela vrše 

u DUIF-u, to će društva morati da sprovode identifikaciju klijenata (ulagača) i samim tim da 

sprovode sve propisane postupke u skladu sa odredbama ZSPN/FTA. 

 Budući da u Republici Srpskoj, u period 2012. do 2016. godini, nije bilo OIF-a, koji su 

u ZSPN/FTA prepoznati kao obveznici, isti nisu bili obuhvaćeni Procjenom rizika. Do dana 

izrade Procjene rizika odnosno u 2017. godini transformacijom tri ZIF-a osnovano je četiri OIF-

a kojim upravljaju dva DUIF-a. 

 Otvoreni investicijski fondovi u FBiH 

 U Federaciji BIH, pored jedanaest ZIF-ova sa javnom ponudom koji su iz 

privatizacijskih investicijskih fondova prerasli u investicijske fondove, utemeljeno je ukupno 8 

(osam) OIF-a sa javnom ponudom, koji rade i djeluju po osnovu Zakona o investicijskim 

fondovima. U vremenskom razdoblju 2012-2014. (na dan 31.12.) djelovalo je 7 OIF-a, u 2015 

(31.12.) ih je bilo 6, zbog ukidanja jedne dozvole i likvidacije fonda te je u 2016. godini došlo 

do osnivanja novog OIF-a tako da ih je na 31.12.2016. godine bilo sedam.  

 Imajući u vidu da ZIF-ovi promet vrše preko burzi u BIH to će isti biti sastavnim dijelom 

iskazanoga prometa u okvirima trgovanja na burzi.  

 OIF-ima u FBIH upravljaju DUIF-i koji upravljaju i ZIF-ovima osnovanim u Federaciji 

BiH. 

 Vrijednost udjela i broj udjela udjeličara u Federaciji BiH ima trend kontinuiranog rasta. 

Tako  vrijednosti udjela u 2013. (31.12.) čine svega 19% vrijednosti u 2016. (31.12.), te broj 

udjeličara u 2013. (31.12.) čini 24% od broja udjeličara u 2016. (31.12). Vrijednost domaćih 

udjeličara, kroz vremensko razdoblje 2013-2016. je dominantna i čini preko 90% vrijednosti 

uplata. Broj domaćih udjeličara čini, također, preko 90% učešća u ukupnom broju u odnosu na 

ino-udjeličare. Odnos udjela fizičkih spram pravnih osoba (domaće i ino) je takav da dominiraju 

udjeli fizičkih osoba. Promatrajući odnos vrijednosti udjela (u BiH i ino) podaci pokazuju da je 

znatno veća vrijednost udjela iz BiH.   

 Imajući u vidu činjenicu da udjeličari u OIF čine osobe iz Bosne I Hercegovine, te da 

iste mogu u cjelosti podlijegati nadzoru Komisije FBiH (po pitanje provjera stvarnoga vlasnika) 

to je rizik ovakvih klijenata nizak. Osim toga udjeličare čine uglavom fizičke osobe (preko 

90%) koje je u biti lakše kontrolirati tako da i ta okolnost doprinosi ocjeni niskoga rizika. 

 Registri 

 Registri su pravna lica sa (javnim) ovlašćenjima da vode bazu podataka u kojoj se 

upisuju, vode i čuvaju podaci o VP/HOV, vlasnicima, pravima i ograničenjima prava na 

hartijama od vrijednosti, u skladu sa zakonima, propisima Komisija i opštim aktima Registara.  

Registri u BiH su, shodno zakonskim propisima, obveznici ZSPN/FTA, a naročito obzirom na 

važnost poslova registracije i čuvanje podataka o VP/HOV, i njihovim vlasnicima i svim 

transakcijama u pogledu prenosa vlasništva ili promjene statusa hartija od vrijednosti kao i 

poslove obračuna, poravnanja i prenosa VP/HOV na osnovu poslova sa VP/HOV zaključenim 

na berzi i drugom uređenom javnom tržištu. 

 Procedurama Registara onemogućeno je skrivanje identiteta vlasnika računa VP/HOV. 

Pri otvaranju vlasničkih računa VP/HOV (bez obzira da li se račun otvara za domaće ili strano, 

fizičko ili pravno lice, čiji je osnivač neko pravno ili pravna lica) obavezno je dostavljanje 

dokumentacije iz koje je moguće identifikovati konačnog vlasnika – fizičko lice, a 

dokumentacija mora biti ovjerena od strane nadležnog organa i apostile pečatom (u slučaju da 

se račun otvara sa strano fizičko ili pravno lice). Dokumentacija za prenos VP/HOV takođe 

podrazumijeva priloge (u zavisnosti od osnova prenosa) kojima se dokazuje identitet postojećeg 

i novog vlasnika VP/HOV. Svi računi VP/HOV (npr. klijent račun, skrbnički/kastodi račun) su 

vezani za vlasnički račun na VP/HOV tako da je i prikrivanje vlasništva nad dijelom VP/HOV 

onemogućeno.  

 Obračun (multilateralni netting) i poravnanje transakcija zaključenih na berzi ili drugom 

uređenom javnom tržištu vrše se na T+2, na principu delivery vs payment. Raspoložive količine 

VP/HOV (u prodajnim nalozima) i novčana sredstva (za kupovne transakcije) podlijezu 

provjeri prije unosa u sistem trgovanja, tako da ne postoji mogućnost da neka transakcija ne 

bude saldirana odnosno da VP/HOV ne budu prenesene na kupca. 

 Klijenti 

 Pravne osobe za poslove sa VP/HOV procjenjuju osnovni profil klijenata. 

 U skladu sa zakonskom i podzakonskom regulativom, banke su obavezne i imaju 

uspostavaljene odgovarajuće mehanizme za utvrđivanje i nadzor nad visokorizičnim 

pojedincima (uključujući i politički eksponirana lica) te su i brokerska odjeljenja u okviru 

banaka i kastodi/skrbničkih odjeljenja obavezne da koriste baze podataka u bankama pri 

procjeni osnovnog profila klijenta. Brokersko-dilerska društva procjenjuju osnovni profil 

klijenta u skladu sa svojim internim procedurama, ali nemaju pristup bazama podataka kao 

brokerska i kastodi/skrbnička odjeljenja u okviru banaka. 

 Najveći broj klijenata profesionalnih posrednika je niskog rizika. Ovo iz razloga što 

dominiraju domaći klijenti koje je jednostavnije procjeniti. Kod banaka skrbnika (koje su 

kćerke evropskih globalnih banaka) je više ino klijenata čija kontrola nije izostavljena (zbog 

mogućnosti uvida u stvarnog vlasnika), ali je otežana što je razlogom većeg (visokog) rizika 

(22,27% u ukupnom broju klijenata). Treba naglasiti da tri banke skrbici u posmatranom 

vremenskom razdoblju od 7 banaka na 31.12.2016. njih 2 nisu imale posla. Također nisu imale 

posla ni dvije koje su prestale sa radom.   

 Berzanski posrednici u RS imaju mali broj klijenata koje prema kategoriji rizičnosti 

klasifikuju u veći (visoki) rizik. Najveći broj klijenata svih berzanski posrednika (94%) su 

klijenti koje prema kategoriji rizičnosti klasifikuju u nizak (neznatan) rizik.  

 Po obimu ukupno ostvarenog prosječnog, godišnjeg prometa, oko 12% ukupnog 

ostvarenog prometa se odnosi na transakcije izvršene za klijente klasifikovane prema kategoriji 

rizičnosti u veći (visoki) i srednji rizik, dok je oko 88% prometa koje izvrše berzanski 

posrednici obavljeno za klijente koje prema kategoriji rizičnosti klasifikuju u nizak (neznatan) 

rizik. Od ukupnog broja klijenata svih berzanskih posrednika, koji su klasifikovani kao klijenti 

niskog (neznatnog) rizika, 98% su rezidenti, fizička lica, a svega 2% klijenti rezidenti, pravna 

lica.  

 Od 3 kastodi banke u RS, 2 kastodi banke imaju za klijente samo globalne kastodi banke, 

od čega jedna kastodi banka praktično ima samo jednog klijenta, za kojeg u posmatranom 

periodu nije vršila poslove saldiranja transakcija i klasifikuje ga u nizak rizik. Broj klijenata 

druge kastodi banke, od (najviše) 8 klijenata (u 2013. godini), je smanjen na 4 klijenta u 2016. 

godini. Ova kastodi banka sve klijente klasifikuje prema kategoriji rizičnosti u veći (visoki) 

rizik. Za svoje klijente obavlja poslove saldiranja uglavnom na tržištu VP Federacije BiH. Treća 

kastodi banka ima veći broj klijenata (ukupno 91, prema podacima za 2016. godinu), od čega 

54 klijenta klasifikovanih prema kategoriji rizičnosti u srednji (prosječni) rizik, 15 klijenata 

koje klasifikuje u veći (visoki) rizik i 22 klijenta klasifikovanih u nizak (neznatan) rizik. Najveći 

obim prometa (80%) kastodi banka obavlja za klijente klasifikovene u grupu niskog 

(neznatnog) rizika. 

 Podaci pokazuju da ni jedan profesionalni/berzanski posrednik u BiH, u posmatranom 

periodu nije imao klijente koji su strani državljani i politički i javno eksponirana lica. Broj 

klijenata profesionalnih/berzanskih posrednika koji su BiH politički i javno eksponirana lica je 

veoma mali. Samo je jedno brokersko odjeljenje imalo za klijente BiH politički i javno 

eksponirana lica i to samo u 2013. i u 2014. godini (3 odnosno 2 klijenta). Ostali berzanski 

posrednici (brokersko-dilerska društva) imaju najviše 2 klijenta godišnje koji su BiH politički 

i javno eksponirana lica. Izuzetno je mala vrijednost transakcija koje berzanski posrednici 

izvrše za ove klijente (u prosjeku godišnje, svi berzanski posrednici, oko 70.000 KM).    

 Klijenti kastodi banke su uglavnom pravna lica (rezidenti i nerezidenti) i manji broj 

fizičkih lica (rezidenti i nerezidenti). Samo treća pomenuta kastodi banka ima jednog klijenta, 

pravno lice, u kojem je ovlaštena osoba BiH politički i javno eksponirano lice. Ni jedna kastodi 

banka, u posmatranom periodu, nije imala klijente koji su strani državljani i politički i javno 

eksponirana lica. 

 Kao značajnu konstataciju u ocjeni rizika i ranjivosti sektora VP/HOV u BiH treba 

naglasiti da je ograničena mogućnost korištenja računa putem kojih može da se sakrije identitet. 

Klijenti profesionalnih/berzanskih posrednika moraju imati otvoren vlasnički račun VP/HOV 

u Registrima, a vlasništvo nad VP/HOV za klijente skrbničkih/kastodi banaka, se vodi na 

skrbničkom/kastodi računu, takođe otvorenom kod Registara. 

 U posmatranom periodu, a na osnovu prikupljenih podataka, utvrđeno je da je za jednog 

klijenta, jedne brokerske kuće u Republici Srpskoj, ovlašteno lice sačinilo izvještaj da se za tog 

klijenta ne može utvrditi stvarni vlasnik ili se ne mogu dobiti podaci o stvarnoj namjeni i 

predviđenoj prirodi poslovnog odnosa ili transakcija. Izvještaj je proslijeđen relevantnim 

organima. Ostala pravna lica za poslovanje sa HOV nisu prijavljivali ovakve slučajeve 

relevantnim organima. 

 Procedura sticanja statusa klijenta kod skrbničkih/kastodi banaka je slična, ali donekle 

kompleksnija. Klijenti mogu da koriste skrbnički/kastodi račun na ime i zbirni skrbnički/kastodi 

račun, ali je i korištenje zbirnih skrbničkih/kastodi računa ograničeno. Kod transakcija 

saldiranja za zbirni skrbnički/kastodi račun banke zahtijevaju podatke od svojih klijenata, o 

krajnjem vlasniku – fizičkom licu, koji kupuje VP/HOV. 

 U toku on-site nadzora Komisije RS i FBIH, ovlaštenim licima je prezentovano 

trgovanje za zbirni kastodi račun i verifikacija krajnjeg vlasnika HOV/VP za kojeg je vršena 

transakcija saldiranja. 

 U razgovorima sa rukovodećim osobljem i zaposlenima u profesionalnim/berzanskim 

posrednicima i skrbničkim/kastodi bankama utvrđeno je da se svaka transakcija provjerava, za 

svaku transakciju mora postojati dvostruka kontrola i ovjera transakcije prije njenog izvršenja. 

Prema izjavama navedenih lica veoma je mala vjerovatnoća da kriminalci zloupotrebe obe vrste 

institucija za transakcije hartijama od vrijednosti radi pranja novca ili finansiranja terorističkih 

aktivnosti. 

 Transakcije koje se izvršavaju za klijente, nerezidente, sredstva šalju putem 

međunarodnog platnog prometa. Transakcije se izvršavaju isključivo preko banaka, u skladu sa 

propisima koji regulišu devizno poslovanje i unutrašnji platni promet u entitetima.  

 Prema dostavljenim podacima profesionalni/berzanski posrednici i skrbničke/kastodi 

banke nisu imali razloga za sumnju da u transakcije koje su klijenti zaključili ili pokušali da 

zaključe u posmatranom peroidu vršene radi pranja novca i finansiranja terotističkih aktivnosti 

(izuzev u slučaju jednog klijenta, za kojeg je sačinjen izvještaj i proslijeđen relevantnim 

organima). 

 Struktura portfelja obveznika 

 Najznačajniji učesnici u transakcijama na primarnom tržištu trezorskih zapisa i 

obveznica čiji su emitenti Federacija BiH i Republika Srpska su banke i osiguravajuća društva. 

Budući da je značajno učešće ovih instumenata to je i likvidnost portfelja 

profesionalnih/berzanskih posrednika velika, a samim tim i inherentni rizik nizak. 

Akcije/dionice emitenata i investicionih fondova imaju veoma nisku likvidnost. Poslovi sa 

VP/HOV čine mali dio poslovnih prihoda finansijskih institucija u BiH. 

 U strukturi financijskih instrumenata u Federaciji BiH se više od 50% prometa odnosi 

na trzorske zapise i obveznice koje emitira Federacija BiH. Većina transakcija izvršenih na 

SASE je realizirana kroz brokerske poslove, dok se na dilerske transakcije se odnosi svega 

219.206.900 KM u 916 transakcija. Ovo iz razloga što samo dva ovlaštena učesnika imaju 

dilersku dozvolu.  

 Najlikvidniji instrumenti koje u Republici Srpskoj mogu da ponude obveznici 

ZSPN/FTA su obveznice i trezorski zapisi Republike Srpske, uz napomenu da se najveći obim 

prometa (preko 70%) od ukupnog obima ostvarenog prometa obavlja kroz javne ponude ovih 

instrumenata. 

 U FBiH na emisije javnom ponudom (primarni promet) se odnosi 1.630.993,684 KM 

što čini 57,45% ukupnog prometa u FBiH. 

 Nadzor nad obveznicima Zakona o SPN/FTA 

 U skladu sa zakonom i podzakonskom regulativom Komisija RS/Komisija FBiH 

provodi nadzor nad radom obveznika i preduzima mjere predviđene Zakonom SPN/FTA, a 

posebno u smislu kontrole procjene rizika od strane obveznika, određivanja i utvrđivanja 

identiteta klijenta, provjere identiteta klijenta, praćenja klijenta odnosno njegovih poslovnih 

aktivnosti, uspostavljanja zabrane ostvarivanja poslovnog odnosa sa klijentom, sprovođenje 

internih kontrola, prikupljanje i dostavljanje podataka nadležnim organima, čuvanje podataka, 

obavještavanje nadležnog organa odnosno FOO i druge aktivnosti u skladu sa zakonom.    

 Prilikom  sačinjavanja  plana redovnih kontrola Komisija RS/Komisija FBiH koristi 

pristup zasnovan na riziku. Kod utvrđivanja rasporeda redovnih kontrola prioriteti se utvrđuju 

na osnovu analiza koje obuhvataju ukupan promet u posmatranom periodu (jedna ili dvije 

godine), broj obavljenih transakcija u vezi sa VP/HOV, broj klijenata nerezidenata, broj 

klijenata fizičkih lica, broj klijenata pravnih lica i drugi parametri. 

 Komisija RS/Komisija FBiH nema posebno odjeljenje za kontrolu upravljanja rizikom 

od SPN u sektoru THOV/TVP. Ove poslove obavljaju lica zaposlena u Sektoru za nadzor. Sva 

lica su posebno obučena, imaju visoku stručnu spremu pravnog ili ekonomskog smjera i 

redovno pohađaju seminare, radionice i druge vrste obuka u zemlji i inostranstvu. 

 Zadaci zaposlenih vezano za SPN/FTA su: 

− Kontinuirani nadzor nad izvještavanjem obveznika, 

− Provođenje on-site kontrola, 

− Učešće u izradi zakonskih i podzakonskih akata, 

− Učešće u izradi metodologije/planova nadzora,  

− Učešće u izradi liste indikatora za prepoznavanje sumnjivih transakcija, 

− Saradnja sa domaćim i međunarodnim tijelima, 

− Učešće u radnim grupama. 

 Komisija RS vodi evidenciju i posjeduje dokaze o svim kontrolama vezanim za 

primjenu propisa o SPN/FTA izvršenim u 2015-2016. godini. 

Godina 

Ukupan 

broj 

subjekata 

Ukupan broj 

provedenih posjeta 

na licu mjesta 

Broj posjeta na licu 

mjesta u vezi 

SPN/FTA-a 

Broj posjeta na licu mjesta za 

SPN/FTA kombinovano s 

opštom supervizijom 

2015 15 23 2 2 

2016 15 21 6 0 

Pregled izvršenih kontrola u periodu 2015-2016. godina od strane Komisije RS. 

 U toku 2017. godine je Komisija za vrijednosne papire Federacije izvršila je nadzor u 

vezi sa pranjem novca, tom prilikom je proveden redovni nadzor u 3 (tri) društava za upravljanje 

investicijskim fondovima i 7 (sedam) otvorenih investicijskih fondova. U predmetnom nadzoru 

jednom društvu je dostavljen pismeni akt – upozorenje, te jednom društvu dat nalog za 

postupanje. Sačinjeni su zapisnici o nadzoru i isti dostavljeni  FOO.  

 Također, u Federaciji BiH, obavljen je neposredni redovni nadzor 8 (osam) 

profesionalnih posrednika. U toku redovnih nadzora izdato je 8 (osam) zapisnika, uručena 4 

naloga za postupanje, dostavljeni dopisi FOO i Ministarstvu sigurnosti. 

 U 2013, 2014 i 2015. godine nije bilo redovnih nadzora namjenjenih samo sprečavanju 

pranja novca nego se to vršilo kroz posredni nadzor (redovitim praćenjem učesnika) i kroz 

izvandredni nadzor. 

 Sankcije 

 Na osnovu provedenog istraživanja koje je podgrupa pribavila putem odgovora na 

postavljena pitanja u upitniku koji je dostavljen obveznicima SPN, potvrđuju da su 

administrativne sankcije adekvatne i imaju pozitivan uticaj na ponašanje odgovornih i 

ovlašćenih lica. Zbog vrste i visine sankcija predviđenih zakonom, a na osnovu provedenih 

nadzora prema obveznicima, može se zaključiti da su iste u prethodnom periodu imale 

preventivan uticaj na obveznike, kako uprave tako i lica zaduženih za primjenu SPN/FTA. Ova 

tvrdnja je potkrepljena i činjenicom da Komisija RS/Komisija FBIH nisu u kontrolisanom 

periodu izricale mjere.   

 U periodu od 2015. do 05.04.2017. godine Komisija RS je donijela osam rješenja sa 

nalogom ovlašćenim učesnicima za otklanjanje utvrđenih nepravilnosti u sklopu redovnog 

nadzora po predmetu SPN/FTA. 

 U Federaciji BiH Komisija za vrijednosne papire je nadziranjem učesnika, u redovnom 

i vanrednim nadzorima, izricala mjere i sankcije koje se odnose, između ostalih povreda, i na 

povrede propisa iz oblasti sprečavanja pranja novca.    

 

God. Tip akta Komisije FBiH 

2013 Informacija FOO veza za pranje nova  

2014 Javna opomena - mjera Komisije  

2015 Informacija FOO - dopuna trgovanje dionicama više emitenata 

  Kaznena prijava (čl. 272 ZSP-FTA ) 

2016 Oduzimanje dozvole DUF-u  

  Nalozi Komisije za otklanjanje nedostataka  

Tabela: Mjere Komisije FBIH u nadzoru (2013-2016)   

 Zaključak 

- Ocjena integriteta osoblja pravnih lica koji obavljaju poslove sa VP/HOV ukazuje na 

srednji nivo (Medium low) integriteta osoblja koji se odnosi na postupanje zaposlenih kod 

profesionalnih/berzanskih posrednika i skrbničkih/kastodi banaka za slučaj da uoče pokušaj 

pranja novca.  

- Za sve obveznike u sektoru VP/HOV BIH iskazana je potreba za većim stepenom 

praktične obuke zaposlenih kod obveznika, sa posebnim naglaskom na praktične primjere koji 

imaju elemente predikativnih krivičnih djela iz kojih proizilazi mogućnost pranja novca. 

- Potrebno je unaprijeđenje unutrašnjih kontrola (posebno u brokersko-dilerskim 

duštvima koja nisu u okviru banaka odnosno posebno ovlaštene pravne osobe za poslove sa 

vrijednosnim papirima oblika d.o.o.) i eksterne revizije, kao i daljeg stručnog osposobljavanja 

zaposlenih  odgovornih za SPN/FTA. 

- Nedostatak u javno dostupnim bazama za provjeru vlasničke strukture pravnih lica je 

nemogućnost provjere istorijskog pregleda promjene vlasništva. Iste omogućavaju samo  uvid 

u posljednje (aktuelne) podatke.  

- U cilju kvalitetnije dubinske analize klijenata potrebno je poboljšati mehanizam 

provjere klijenata brokersko-dilerskih društava koja posluju samostalno (odnosno ne nalaze se 

u okviru banke), obzirom na različite baze podatka/izvore informacija kojima raspolažu banke. 

- Trgovanje VP/HOV vrši se za klijente, bez upotrebe gotovog novca, pa se rizik pranja 

novca može javiti u 3. fazi (fazi integracije ranije opranog/maskiranog/novca). Obveznici (niti 

Komisije) nemaju uvid u porijeklo novca pri polaganju gotovine u bankarski sektor ili transfer 

sredstava preko različitih računa ili banaka. 

- Nadzornim aktivnostima je utvrđeno da postoji, ali je limitirano korištenje obveznika sa 

ciljem tržišne manipulacije, insajderskog trgovanja ili prevare sa vrijednosnim papirima. 

Nadležne Komisije su podnosile nadležnim organima zahtjeve za pokretanje prekršajih 

postupaka vezanih za manipulacije i trgovanje na osnovu povlaštenih (inside) informacija. 

Pomenuti zahtjevi podneseni od strane Komisije RS nisu bili vezani za pranje novca. Određene 

prekršajne prijave za manipulacije cijenama i trgovanje na osnovu inside informacija vezane za 

zlouptrebe sa ciljem pranja novca, koje je podnijela Komisija FBIH, su i realizovane, ali nema 

niti jedne ishodovane odluke nadležnih organa po pitanju pranja novca. Potrebna je bolja 

saradnja između svih nadležnih organa u pogledu edukacije i razmjene informacija po pitanju 

krivičnog djela pranja novca. 

- Radi lakše identifikacije politički i javno eksponiranih lica potrebno je da se nakon 

izbora, formira i objavi lista politički i javno eksponiranih lica na svim nivoima vlasti u BiH 

(na nivou lokalnih zajednica, kantona, entiteta, D. Brčko i nivou BiH), kao i ažuriranje tih lista, 

koje bi bile javno dostupne.  

- Omogućiti regulatorima tržišta VP/HOV automatsko preuzimanje ažuriranih lista 

država koje su na crnoj/sivoj listi i off-shore zonama, radi javnog objavljivanja na web 

stranicama reguatora. 

PODGRUPA ZA PROCJENU RANJIVOSTI SEKTORA OSIGURANJA 

OD PRANJA NOVCA  

Uvod 

Učesnici na tržištu osiguranja u BiH su društva za osiguranje, brokeri u osiguranju, 

zastupnici u osiguranju i društva za upravljanje dobrovoljnim penzijskim fondovima, koji su 

putem svojih kanala prodaje izloženi riziku pranja novca i finansiranja terorističkih aktivnosti 

(u daljem tekstu: PN/FTA). 

Tržište osiguranja u BiH čine dva entitetska tržišta osiguranja: tržište RS i tržište FBiH, 

koja su regulisana entitetskim zakonskim propisima iz oblasti osiguranja, dok je oblast 

sprječavanja pranja novca i finansiranja terorističkih aktivnosti (u daljem tekstu: SPN/FTA) 

regulisana jedinstvenim zakonskim propisima na nivou BiH.  

Podgrupa je izvršila analizu i procjenu ranjivosti sektora osiguranja od pranja novca i 

finansiranja terorizma u pogledu pravnog okvira, obveznika na tržištu osiguranja, obima i 

strukture tržišta osiguranja, efikasnosti procedura, praksi nadzora, načina organizovanja i 

provođenja nadzora u domenu sprečavanja pranja novca i finansiranja terorizma (on site i off 

site nadzor), provođenja mjera za otkrivanje i sprječavanje pranja novca i finansiranja terorizma 

u sektoru osiguranja BiH (mjera identifikacije klijenta, indikatora za prepoznavanje sumnjivih 

tranksakcija, praćenja klijenata, vođenje evidencija i izvještavanje o sumnjivim klijentima i 

transakcijama).  

Analiza i procjena ranjivosti sektora osiguranja izvršena je na osnovu postojeće 

zakonske regulative iz oblasti sprečavanja pranja novca i finansiranja terorizma, prikupljenih 

podataka i informacija sa tržišta osiguranja BiH putem javno dostupnih podataka, namjenski 

prikupljenih informacija i podataka od obveznika o provođenju mjera sprečavanja pranja novca 

i finansiranja terorizma putem upitnika pripremljenog za potrebe izrade Procjene rizika u Bosni 

i Hercegovini, te nadzornih i statističkih izvještaja, prikupljenih informacija i podataka iz 

nadzora Agencije za osiguranje Republike Srpske i Agencije za nadzor osiguranja Federacije 

Bosne i Hercegovine.  

U svom radu, podgrupa je utvrdila sljedeće činjenice vezane za sektor osiguranja u 

Bosni i Hercegovini: 

 sektor osiguranja ima adekvatne zakonske i podzakonske propise, te provedbene 

smjernice po pitanju preventivnih mjera i nadzora za sprječavanje pranja novca koji je 

usaglašen sa međunarodnim preporukama i standardima FATF, 

 učešće sektora osiguranja u strukturi finansijskih usluga, posmatrano kroz učešće 

bilansne sume, je nisko i na kraju 2016. godine je iznosilo 5,57%, 

 učešće premije osiguranja u BDP u 2016. godini na nivou BiH je iznosilo 2,12%, 

 premija po stanovniku u 2016. godini je iznosila 102,1 USD i niža je u odnosu na 

razvijena tržišta i tržišta u razvoju, 

 učešće premije životnog osiguranja u ukupnoj obračunatoj premiji osiguranja je na 

niskom nivou iako bilježi kontinuirani rast. Na kraju 2016. godine je iznosilo 20,39%,  

 u strukturi proizvoda životnog osiguranja i drugih proizvoda uz životno osiguranje 

dominira mješovito životno osiguranje (osiguranje za slučaj smrti i doživljenja) sa 

učešćem od 92% u 2016. godini. Karakteristike ovog proizvoda u BiH su nizak iznos 

prosječne premije po polici, dugo trajanje osiguranja, osiguranje sa štednom 

komponentom i niskim prinosom na uložena sredstva, veliki gubici u slučaju raskida 

police prije ugovorenog roka naročito u prvim godinama, premija se plaća 

bezgotovinski u ratama, zanemarivo mali broj polica kod kojih je premija plaćena 

jednokratno gdje je uglavnom riječ o obnavljanju police u slučaju doživljenja tako da 

proizvod nije podložan pranju novca, 

 na tržištu nisu evidentirani proizvodi investicionog tipa, iako postoje zakonske 

pretpostavke za ove proizvode, 

 svi obveznici imaju imenovana lica zadužena za provođenje mjera za sprječavanje 

pranja novca, 

 entitetske agencije za osiguranje imaju kvalifikovano i osposobljeno osoblje iz oblasti 

SPN/FTA koje vrši nadzor na tržištu osiguranja i dobrovoljnog penzijskog osiguranja u 

BiH,  

 entitetske agencije za osiguranje u toku provođenja nadzora vrše kontrolu internih akata 

obveznika SPN vezano za uspostavljanje prekograničnih korespondentskih odnosa. 

Društva za osiguranje imaju mali broj klijenata-nerezidenata. Uplata premije osiguranja 

iz „off shore“ destinacija nije bilo, 

 entitetske agencije u toku izdavanja dozvola za rad, licenciranja zastupnika i brokera u 

osiguranju i izdavanja ovlaštenja licima na značajnom položaju u društvu za osiguranje 

(direktor, izvršni direktor, izvršni članovi upravnog odbora, članovi nadzornih organa) 

provode posebno propisan postupak u skladu sa zakonskim propisima, 

 većina društava za osiguranje u BiH koja obavljaju djelatnost životnog osiguranja su u 

vlasništvu grupacija sa sjedištem u zemljama članicama EU koje, kako bi bile usklađene 

sa direktivama EU i preporukama FATF-a, imaju direktan uticaj na poslovanje i 

zahtjevaju primjenu propisa iz oblasti SPN/FTA.  

U 2016. godini ukupna aktiva društava za osiguranje i reosiguranje BiH učestvuje u 

ukupnoj aktivi sektora finansijskih usluga BiH sa 1.588 miliona KM ili 5,57%, od čega se na 

aktivu društava za osiguranje iz RS odnosi 406 miliona KM i na aktivu društava za osiguranje 

i reosiguranje iz FBiH odnosi 1.182 miliona KM. 

Ukupan kapital društava za osiguranje i reosiguranje BiH u 2016. godini iznosio je 396 

miliona KM, od čega se na kapital društava za osiguranje iz RS odnosi 133 miliona KM ili 

33,58% ukupnog kapitala društava za osiguranje i reosiguranje BiH, dok se na kapital društava 

za osiguranje i reosiguranje iz FBiH odnosi 263 miliona KM ili 66,42% ukupnog kapitala 

društava za osiguranje i reosiguranje BiH. 

Na tržištu osiguranja BiH u 2016. godini poslovalo je 28 društava, od kojih je 27 

društava za osiguranje i jedno društvo za reosiguranje. U FBiH je bilo registrovano 13 društava 

za osiguranje i jedno društvo za reosiguranje, dok je u RS bilo registrovano 14 društava za 

osiguranje. 

Od 27 registrovanih društava za osiguranje, 10 društava za osiguranje obavlja djelatnost 

životnog i neživotnog osiguranja (kompozitna društva), dok se 17 društava za osiguranje bavi 

isključivo neživotnim osiguranjem. Niti jedno društvo za osiguranje se ne bavi isključivo 

životnim osiguranjem. Od 10 društava za osiguranje koja obavljaju djelatnost životnog 

osiguranja, 7 je registrovano u FBiH i 3 u RS, koji su u skladu sa Zakonom o SPN/FTA  

obveznici provođenja mjera SPN/FTA.  

Od 10 kompozitnih društava za osiguranje, 9 društava je u većinskom stranom 

vlasništvu. To podrazumijeva primjenu visokih standarda internih procedura i sistema internih 

kontrola, budući da su matične kompanije na tržištu EU i vode poslovnu politiku najbolje prakse 

zbog jake konkurencije na tržištu osiguranja. 

U skladu sa zakonskim propisima o osiguranju, društva za osiguranje registrovana u 

jednom entitetu obavljaju djelatnost osiguranja u drugom entitetu putem filijala/podružnica. Na 

dan 31.12.2016. godine, društva za osiguranje registrovana u RS imala su 7 filijala/podružnica 

registrovanih u FBiH, dok su društva iz FBiH imala 11 podružnica/filijala registrovanih u RS. 

Na dan 31.12.2016. godine u BiH je bilo registrovano ukupno 531 zastupnik i broker u 

osiguranju (pravna i fizička lica), od čega je 325 bilo registrovano u RS, a 206 u FBiH. Od 

ukupno registrovanih zastupnika i brokera u osiguranju, djelatnost  posredovanja u životnom 

osiguranju u BIH obavljalo je 41 lice, od čega 10 lica u RS i 31 lice u FBiH, koji su ujedno i 

obveznici provođenja mjera SPN/FTA. 

U 2016. godini bruto obračunata premija osiguranja je iznosila 634 miliona KM (RS 

187 miliona KM i FBiH 447 miliona KM), od čega se 505 miliona KM ili 79,6% odnosi na 

neživotno osiguranje i 129 miliona KM ili 20,4% na životno osiguranje. 

Ukupno riješene štete u BiH za 2016. godinu su iznosile 246 miliona KM (RS 61 milion 

KM i 185 miliona KM), što je za 2,8% manje u odnosu na prethodnu godinu. Od ukupno 

riješenih šteta u BiH na štete neživotnih osiguranja se odnosilo 199 miliona KM ili 80,90%, a 

na riješene štete životnih osiguranja 47 miliona KM ili 19,10%. Učešće ukupno riješenih šteta 

u bruto obračunatoj premiji osiguranja BiH iznosilo je 38,8%. 

S obzirom da se proizvodi osiguranja mogu koristiti kao sredstvo za PN/FTA, 

analizirajući prikupljene podatke za svaki pojedinačni proizvod životnog osiguranja, 

procijenjen je nizak nivo rizika od PN. 

Ovlaštena lica entitetskih agencija koja vrše kontrolu provođenja mjera SPN na licu 

mjesta, u slučaju utvrđivanja nezakonitosti i nepravilnosti u redovnom poslovanju obveznika u 

provođenju mjera SPN, ukazuju ovlaštenim licima obveznika na te propuste. Po završetku 

kontrole na licu mjesta, sačinjava se Zapisnik o izvršenom nadzoru i isti se proslijeđuje 

obvezniku i FOO. 

Na osnovu provedenog istraživanja Podgrupe, putem upitnika dostavljenog 

obveznicima o provođenju mjera SPN i na osnovu provođenja nadzora od strane entitetskih 

agencija, potvrđeno je da su naložene upravne mjere bile adekvatne i imale su pozitivan uticaj 

na ponašanje odgovornih i ovlaštenih lica obveznika, tako da u proteklom periodu nije bilo 

pokretanja prekršajnih postupaka i izdavanja prekršajnih naloga od strane entitetskih agencija. 

Smjernice za procjenu rizika i provođenje Zakona o SPN/FTA u osiguranju, donesene 

od strane entitetskih agencija, usklađene su na međuentitetskom nivou i usklađene su sa 

zakonskim i podzakonskim propisima za SPN/FTA, međunarodnim standardima po pitanju 

dubinske analize klijenata zasnovane na riziku. 

Entitetske agencije u toku provođenja nadzora nad radom organa društava za osiguranje  

ocjenjuju da li lica obavljaju poslove u skladu sa propisima i da li i dalje ispunjavaju sve uslove 

koje su ispunjavali prilikom davanja prethodnih saglasnosti.    

Prilikom provođenja nadzora kontroliše se i provođenje programa obuke. U okviru 

obuke zaposleni se upoznavaju sa tipologijama pranja novca, načinima prepoznavanja novih 

tehnika, identifikacijama potencijalnih klijenata u segmentu pranja novca, kao i pravnog 

sankcionisanja identifikovanih lica i učinjenih radnji. 

Finansijsko-obavještajno odjeljenje (FOO) po Zakonu o SPN/FTA vrši indirektan 

nadzor nad obveznicima iz sektora osiguranja, te je u izvještajnom periodu zaprimilo pet prijava 

sumnjivih transakcija od strane obveznika iz sektora osiguranja. Analizirajući prijavljene 

sumnjive transakcije u četiri slučaja, na osnovu dodatne analize utvrđeno je da je sumnja 

odbačena, te da u osnovi nije bilo elemenata za prijavu, odnosno sumnje su bile neosnovane, 

dok je u jednoj prijavi osiguravajuće društvo izvršilo dobru analizu klijenta. 

U posmatranom perodu nije bilo uplata premija osiguranja iz „off shore“ destinacija na 

račune osiguravajućih društava u Bosni i Hercegovini.  

Na osnovu prikupljenih podataka i izvršenih analiza Podgrupa je, u skladu sa 

metodologijom Svjetske banke, izvršila procjenu ranjivosti sektora osiguranja od rizika od 

pranja novca u Bosni i Hercegovini, ocjenjujući da je „Nizak nivo“, što znači da postoje 

prijetnje od navedenog rizika u manjem obimu. 

PODGRUPA ZA PROCJENU RANJIVOSTI OSTALOG/DRUGOG 

FINANSIJSKOG SEKTORA OD PRANJA NOVCA 

Uvod 

Podgrupa je izvršila analizu i procjenu ranjivosti mikrokreditnog sektora, lizing sektora 

i Western Union transfera novca putem poštanskih operatera od pranja novca i finansiranja 

terorističkih aktivnosti. Analizom i procjenom obuhvaćeni su sljedeći segmenti: pravni okvir; 

efektivnost aktivnosti nadzora; dostupnost i sprovođenje administrativnih i krivičnih sankcija; 

dostupnost i efektivnost ulaznih kontrola; integritet osoblja; izvještavnje o sumnjivim 

transakcijama; nivo znanja osoblja o sprečavanju pranja novca i efektivnost funkcije 

usklađenosti. Analiza i procjena ranjivosti ostalog/drugog finansijskog sektora izvršena je na 

osnovu regulatornog okvira iz oblasti SPN/FTA, podataka i informacija prikupljenih putem 

javno dostupnih podataka, informacija i podataka koje su od obveznika provedbe mjera 

SPN/FTA prikupljene putem upitnika pripremljenog za potrebe Procjene rizika, statističkih 

izvještaja, informacija i podataka koje su entitetske agencije za bankarstvo prikupile prilikom 

provedbe kontrola usklađenosti poslovanja mikrokreditnih organizacija i lizing društava sa 

standardima SPN/FTA. 

Mikrokreditni sektor 

Mikrokreditna organizacija (MKO) je nedepozitna finansijska organizacija čija je 

osnovna djelatnost davanje mikrokredita. Mikrokredit u smislu odredaba propisa kojima se 

uređuje ovaj segment je kredit koji se može odobriti u najvećem iznosu do 50.000 KM od 

mikrokreditnog društva (MKD) ili do 10.000 KM od mikrokreditne fondacije (MKF) istom 

korisniku kredita. MKO je pravno lice. Svojstvo pravnog lica MKD stiče upisom u registar 

poslovnih subjekata kod nadležnog suda, a MKF upisom u registar fondacija kod nadležnog 

entitetskog ministarstva. Za obavljanje svoje djelatnosti MKO moraju dobiti i saglasnost 

entitetskih Agencija za bankarstvo. U Bosni i Hercegovini je registrovana 21 MKO. U 

Federaciji Bosne i Hercegovine, dozvolu za rad ima 12 MKO (11 MKF i 1 MKD). U Republici 

Srpskoj dozvolu za rad ima 9 MKO (3 MKF i 6 MKD).  

Ukupna aktiva MKO u 2014. godini iznosila je 646 miliona KM, u 2015. godini imala 

je blagi trend pada i iznosila je 640 miliona KM. U  2016. godini dolazi do blagog povećanja 

aktive, i ista je iznosila 665 miliona KM. MKO u finansijskom sektoru Bosne i Hercegovine 

imaju veoma malo učešće. U 2014. godini MKO u finansijskom sektoru imale su udio od 2,47 

%; u 2015. godini udio od 2,35 %, a u 2016. godini udio od 2,33%.  

Na dan 31.12.2016. godina MKO zaključile su ukupno 213.349 ugovora o mikrokreditu. 

U strukturi zaključenih ugovora, ugovori sa fizičkim licima imaju dominantan položaj. 

MKO poslovne odnose uspostavljaju samo sa rezidentima Bosne i Hercegovine. 

Finansijske transakcije sa klijentima uglavnom se obavljaju preko bankovnih računa. Krediti 

koji se odobravaju klijentima su uglavnom malog iznosa. 

Krediti uzeti kod drugih finansijskih institucija predstavljaju osnovni izvor sredstava 

MKO. MKO ne uspostavljaju poslovne odnose sa »shell bankama«. 

MKO izradile su procjene rizika kojim utvrđuju nivo rizičnosti klijenta, poslovnog 

odnosa u vezi s mogućnošću zloupotrebe u svrhu pranja novca ili finansiranja terorističkih 

aktivnosti. Klijenti MKO uglavnom su klijenti niskog i srednjeg nivoa rizika. 

Bosna i Hercegovina ima sveobuhvatne zakone i propise po pitanju preventivnih mjera 

za SPN u mikrokreditnom sektoru. Preventivne mjere za mikrokreditni sektor su propisane 

Zakonom o sprečavanju pranja novca i finansiranja terorističkih aktivnosti i Zakonima o 

mikrokreditnim organizacijama koji su doneseni na nivou entiteta. Pored ovih zakona u BiH su 

doneseni i: Pravilnik o provođenju Zakona o sprečavanju pranja novca i finansiranja 

terorističkih aktivnosti, Uputstvo o načinu popune obrazaca i elektronskog unosa podataka za 

prijavu novčanih transakcija od strane obveznika, te Odluke o minimalnim standardima 

aktivnosti mikrokreditnih organizacija na sprečavanju pranja novca i finansiranja terorističkih 

aktivnosti na nivou entiteta. 

Nadzor, superviziju i licenciranje vrše entitetske agencije za bankarstvo. U Brčko 

distriktu nema registrovanih MKO, već samo organizacione jedinice MKO iz Federacije Bosne 

i Hercegovine i Republike Srpske koje nadziru pomenute agencije, zavisno od toga gdje je 

matična MKO registrovana. Agencije kombinuju on site (nadzor na licu mjesta - terenske 

posjete)  i  off site (van terena na temelju izvještaja koje dostavljaju MKO) kao i ad-hoc kontrole 

koje se pokreću na zahtjev drugih ovlaštenih organa. Najznačajnije utvrđene neusklađenostu u 

poslovanju MKO sa standardima sprečavanja pranja novca i finansiranja terorističkih aktivnosti 

odnose se na finansiranje klijenata koji se bave neregistrovanom djelatnošću i identifikaciju i 

verifikaciju izvora sredstava iz kojih se vrši otplata kredita. 

Bosna i Hercegovina je Zakonom o SPNiFTA propisala sankcije za prekršaje normi iz 

Zakona o SPNiFTA. Pored izricanja novčanih kazni u prekršajnom postupku, Mikrokreditnoj 

organizaciji se mogu izreći i druge mjere: suspendovati i/ili raziještit, člana uprave, člana 

upravnog odbora, suspendovati zaposelenika i ukinuti mikrokreditnoj organizaciji dozvolu za 

rad. 

Zakonima o mikrokreditnim organizacijama u FBIH i u RS propisane su radnje i 

aktivnosti koje poduzimaju agencije prilikom osnivanja MKO i izdavanja dozvole. Pored 

navedenog, agencije za bankarstvo daju saglasnosti za: imenovanje članova upravnih/nadzornih 

odbora, imenovanje direktora, osnivanje organizacionih dijelova, zatvaranje organizacionih 

jedinica, promjene adrese, izbor vanjskog revizora, te izmjenu i dopunu statuta.  

 MKO donose programe redovne obuke na godišnjem nivou kako za zaposlenike tako i 

za menadžment. Obuke se organizuju interno i eksterno. 

ZoSPNiFTA je propisano da su MKO dužne obavijestiti FOO o svakom pokušaju ili 

obavljenoj sumnjivoj transakciji, sumnjivim sredstvima nezavisno od transakcije i o svakom 

sumnjivom klijentu ili licu. MKO, pored izvještavanja FOO, izvještavaju i agencije za 

bankarstvo. Ovo izvještavanje je na mjesečnom nivou. 

Analizom sumnjivih prijava utvrđeno je da postoje određene slabosti u sistemu 

izvještavanja, koje se uglavnom odnose prepoznavanje sumnjivih transakcija i na dostavljanje 

blagovremenih i kvalitetnih informacija FOO-u o sumnjivim transkacijama. 

MKO su dužne izraditi procjene rizika i sukladno tomu kreirati adekvatne programe 

usklađenosti. Procjenu rizika rade na bazi analiza i procjena rizika od PNiFTA i na osnovu ovih 

analiza i procjena svoje klijente i proizvode svrstavaju u kategorije koje predstavljaju: nizak, 

srednji ili visok rizik. Sve MKO imaju imenovane Glavne službenike za usklađenost sa 

standardima SPNiFTA. 

Interne revizije vrše redovnu reviziju usklađenosti poslovanja MKO sa zahtjevima 

zakona i propisa. MKO sa nezavisnim eksternim revizorskim firmama svake godine ugovoraju 

obavljanje revizije ovog segmenta. 

Shodno procijenjenoj vrijednosti svih opštih ulaznih varijabli ukupna ocjena nivoa 

ranjivosti mikrokreditnog sektora na pranje novca i finansiranja terorističkih aktivnosti je 

srednja. Prema tome, ranjivost na pranje novca i finansiranje terorističkih aktivnosti prisutna 

je i u ovom sektoru, te je potrebno unaprijediti regulatorni okvir i osigurati da mikrokreditne 

organizacije upotpunosti usklade svoje poslovanje sa istim. 

Pružaoci usluga lizinga 

Poslovanje lizing društva u Republici Srpskoj i Federaciji Bosne i Hercegovine je 

regulisano entitetskim Zakonom o lizingu dok je oblast sprječavanja pranja novca i finansiranja 

terorističkih aktivnosti regulisana jedinstvenim zakonskim propisima na nivou BiH. 

Navedenim zakonima su definisani uslovi za osnivanje, poslovanje i prestanak rada lizing 

društva, prava i obaveze subjekta u poslovima lizinga, upravljanje rizicima, finansijsko 

izvještavanje, aktivnosti lizinga na sprečavanju pranja novca i finansiranja terorističkih 

aktivnosti i nadzor nad poslovanjem lizing društva. 

Tržište lizinga u Bosni i Hercegovini u posljednjim godinama ukazuje na stagnaciju 

poslovne aktivnosti. 

Dozvolu za obavljenje usluga lizinga u 2016. godini na teritoriji Bosne i Hercegovine 

je posjedovalo 8 davalaca lizinga (7 davalaca lizinga sa sjedištem u Federaciji Bosne i 

Hercegovine i 1 davalac lizinga sa sjedištem u Republici Srpskoj). Tri lizing društva se nalaze 

u 100% vlasništvu nerezidentnih pravnih lica, a dva lizing društva se nalaze u većinskom 

vlasništvu (preko 51%) nerezidentnih pravnih lica (sjedište nerezidentnih pravnih lica je u 

zemljama Evropske unije – Slovenija, Austrija), dok se tri lizing društva nalaze u 100% 

vlasništvu rezidentnih pravnih lica. 

U peridou od 2014 do kraja 2016. godine evidentan je pad broja novozaključenih 

ugovora. Na dan 31.12.2016. godine u odnosu na 31.12.2014. godine taj broj je smanjen za 

12,4%. Vrijednost zaključenih ugovora na kraju 2016. godine od 146,5 miliona KM, predstavlja 

smanjenje za oko 20% u poređenju sa istim periodom prethodne godine. Struktura korisnika 

lizinga na kraju 2016. godine ostala je približno ista u odnosu na prethodni period posmatranja, 

najveće učešće imaju pravna lica (86,4%), fizička lica (9%), preduzetnici (1,6%) i ostali 

korisnici lizinga (2,9%). Broj novozaključenih ugovora u gore navedenom periodu 2016. 

godine iznosi 3.288 ugovora i manji je za 283 ugovora ili 7,9% ugovora u odnosu na isti period 

prethodne godine. Prosječna vrijednost ugovora zaključenih u 2016. godini je iznosila 40 

hiljada KM i manja je u odnosu na prosječnu vrijednost ugovora prethodne godine, kada je 

iznosila 47 hiljada KM. 

Ugovori finansijskog lizinga su činili nešto više od 85% ukupnog broja novozaključenih 

ugovora. 

Uvidom u strukturu broja ukupno zaključenih ugovora po osnovu predmeta lizinga, 

putnički automobili imaju najveći udio od oko 55,8% u ukupnom lizing plasmanu. 

Ukupna bilansna suma davalaca lizinga (7 lizing društava) u Federaciji Bosne i 

Hercegovine na dan 31.12.2016. godine je iznosila 421.515 hiljada KM, što je za 43.357 hiljada 

KM ili 9,33% smanjenje u odnosu na 31.12.2015. godine. Ukupna bilansna suma davalaca 

lizinga (1 lizing društvo) u Republici Srpskoj sa 31.12.2016. godine iznosila je 1.200 hiljada 

KM, sto je za 8.700 hiljada KM ili 87% smanjenje u odnosu na 31.12.2015. godine. 

Na nivou sektora lizinga (7 lizing društava) u Federaciji Bosne i Hercegovine u periodu 

od 01.01. do 31.12.2016. godine ostvaren je gubitak u iznosu od 798 hiljada KM. Lizing društvo 

(1 lizing društvo) registrovano u Republici Srpskoj sa stanjem na dan 31.12.2016. godine 

iskazalo je negativan finansijski rezultat u iznosu od 1.242 hiljade KM. 

Učešće međunarodnih transakcija je minimalno, odnosno ranjivost od pranja novca je 

ocjenjena kao niska. 

Za posmatrani period 2014-2016. godina ovlašćena lica u lizing društvu su prijavljivala 

sumnjive transakcije FOO. Procenat prijava u 2014. godini u odnosu na ukupan broj prijava 

sumnjivih transakcije za tri godine poslovanja 8 davalaca lizinga iznosi 84,4%, a iste se 

uglavnom odnose na prijave transakcija sa sumnjivim obilježijima po nalogu nadzornog organa, 

jer obveznik nije prepoznao transakcije sa sumnjivim obilježijima, a što se ogleda u nedovoljnoj 

edukovanosti u smislu primjene Zakona o sprečavanju pranja novca i finansiranja terorističkih 

aktivnosti, kao i podzakonskih akata. 

Lizing društva su obveznici po zakonu o sprečavanju pranja novca i finansiranja 

terorističkih aktivnosti. Nadzor nad lizing društvima je uspostavljen nakon izdavanja dozvole 

za rad lizing društva od strane entitetskih agencija za bankarstvo. U posmatranom periodu 

2014.-2016. godina ovlašćena lica entitetskih agencija za bankarstvo su izvršila 19 kontrola 

poslovanja davalaca lizinga na licu mjesta. Po završetku kontrole, sačinjava se zapisnik o 

izvršenom nadzoru i isti se prosljeđuje obvezniku i Finansijsko obavještajnom odjeljenju. 

Kontrolisanom lizing društvu u kojem su utvrđene nezakonitosti i nepravilnosti u redovnom 

poslovanju nakon zapisnika izdaje se rješenje za otklanjanje utvrđenih nepravilnosti. 

Rizik pranja novca i finansiranja terorizma u sektoru davalaca lizinga predstavlja 

mogućnost da klijent zloupotrijebi davaoca lizinga za pranje novca ili finansiranje terorizma i 

da neki poslovni odnos, transakcija ili proizvod bude posredno ili neposredno upotrijebljeni za 

pranje novca i/ili finansiranje terorističkih aktivnosti. Lizing društva kao obveznici moraju 

konstantno raditi na unaprijeđenju svojih znanja i vještina u otkrivanju pranja novca i/ili 

finansiranja terorizma, kroz redovne obuke svojih zaposlenih, uspostavljajući pri tome 

adekvatan sistem internih kontrola i informatičke podrške. Entitetske agencije za nadzor moraju 

stalno da prate primjenu propisa od strane obveznika i preduzimaju odgovarajuće mjere.   

Procjena rizika ranjivosti sektora lizinga u BiH (entitet RS i FBiH) ocijenjena je kao 

srednja. 

Western Union putem poštanskih operatera 

U Bosni i Hercegovini postoje tri javna poštanska operatera koji obavljaju sve poštanske 

usluge i to: JPO Hrvatska pošta Mostar, JPO BH Pošta i JPO Pošte Srpske. Sva tri poštanska 

operatera pružaju uslugu Western Union (u daljem tekstu WU). WU je usluga brzog slanja i 

primanja novca u preko 230 destinacija svijeta, putem banaka i navedenih JPO, koji usluge 

WU-a obavljaju kao podzastupnici banaka. U BiH se oko 90% WU transakcija putem JPO 

odnosi na primanje novca, a na slanje novca nešto manje od  10%. 

Sve transakcije koje se vrše putem WU, vrše se preko aplikacija koje ka JPO 

distribuiraju banke. Te aplikacije su programirane za jednostavno praćenje i prepoznavanje 

sumnjivih transakcija na pranje novca. Uplate i isplate se vrše prema licima koja su i naznačena 

u transakciji, a korisnik je obavezan prezentirati važeći identifikacioni dokument. Sve sumnjive 

transakcije se prijavljuju putem AMLS aplikacije te je za posmatrani period prijavljeno u 2014. 

godini-24 prijave, 2015.-19 i u 2016.-17 prijava. 

Ukupna ocjena podložnosti Western Uniona kao proizvoda koji pružaju i poštanski 

operateri, je da prestavlja „Nizak“ stepen podložnosti-ranjivosti za pranje novca i finansiranje 

terorizma. 

PODGRUPA ZA PROCJENU RANJIVOSTI NE-FINANSIJSKOG 

SEKTORA OD PRANJA NOVCA  

Uvod 

U svrhu sačinjavanja konačnog izvještaja, obrađene se slijedeće djelatnosti iz 

nefinansijskog sektora:  

- advokati,  

- notari,  

- priređivači igara na sreću,  

- agencije za promet nekretninama,  

- računovođe i revizori,  

- nevladin sektor.  

 Trustovi nisu obuhvaćeni jer njihovo poslovno djelovanje nije evidentirano na području 

BiH. Trgovci plemenitih metala su izuzeti iz razloga što u BiH ova djelatnost nije na nekom 

visokom nivo finansijskog prometa, a samim tim i nivo ranjivosti od pranja novca je niža, dok 

su poreski savjetnici izuzeti iz razloga što ova djelatnost na području BiH nije još zaživjela. 

Prikupljani i obrađeni podaci su zaprimani od strane nadležnih institucija, javnih registara, 

putem upitnika i intervjua. Izvještaj je sačinjen uz strogo poštivanje ustavnog sistema BiH, koje 

se ogleda kroz primjenu svih zakonskih propisa koji su na snazi u svim dijelovima BiH, te 

aktivnosti nadležnih institucija u vremenskom periodu 2012-2016. godine. U okviru procjene 

navedenih djelatnosti iz nefinansijskog sektora usvojena je metodologija rada i obrade 

zakonodavnog okvira, broj pravnih lica koji se bave prometom nekretnina, nadzor nad radom 

u okviru ZSPNAFT, nivo gotovinske aktivnosti u sektoru i ukupan promet u djelatnosti, koji je 

obrađen kroz 16 varijabli podjeljenih na osnovne i inherentne, na osnovu kojih je Podgrupa 

izvršila ocjenjivanje nivoa podložnosti od pranja novca, te je donesena konačna ocjena 

podložnosti za svaku djelatnost. 

 Advokati 
Na osnovu prikupljenih podataka konstatovano je da na području Bosne i Hercegovine 

postoje dvije advokatske komore: Advokatska komora Federacije BiH i Advokatska komora 

Republike Srpske. Da bi lice obavljalo advokatsku djelatnost na području BiH mora se 

registrovati u jednoj od navedenih advokatskih komora, a advokati koji obavljaju djelatnost na 

području Distrikta Brčko u obavezi su da se prijave jednoj od navedenih advokatskih komora7.  

Advokatska komora FBiH, iako je uredno pozivana, nije pokazala nikakvu 

zainteresiranost za učešće u radu Podgrupe. 

U Republici Srpskoj zaključno sa 2016. godinom u imenik advokata upisano je 479 

advokata, 15 zajedničkih advokatskih kancelarija i 1 advokatsko ortačko društvo. Za područje 

Republike Srpske nije moguće razdvojiti podatke o broju i novačanom prometu advokata, iz 

                                                             
7 U pogledu zakonske regulative u Bosni i Hercegovini advokatska djelatnost je regulisana Zakonom o advokaturi 

Federacije Bosne i Hercegovine („Službene novine FBiH“, broj 29/03; 18/05; 68/05), u Republici Srpskoj 

organizacija i položaj advokata regulisani su Zakonom o advokaturi RS, Službeni glasnik Republike Srpske“, br. 

80/15 Statutom AK RS i Kodeksom etike advokata AK RS (SK. AK RS- 11/2016 od 10.03.2016. godine).  

razloga što se u APIFU advokatska i notarska djelatnost vodi pod šifrom 69,10 - pravne 

djelatnosti. 

U Brčko distriktu BiH je angažovano 23 advokata, upisanih u imenik entitetskih 

advokatskih komora (17 advokata upisanih u Imenik Advokatske komore R. Srpske, 6 advokata 

upisanih u Advokatsku komoru Federacije BiH). Promet koji su advokati ostvarili u 

posmatranom periodu iznosi 3.580.637,40 KM.  

Nadzor nad radom advokata u pogledu Zakona o sprečavanju pranja novca i finansiranja 

terorističkih aktivnosti provodi Advokatska komora FBiH i RS-a. Prema informacijama 

dostavljenim od strane Finansijsko obvještajnog odjeljenja nije zaprimljena niti jedna redovna 

gotovinska, povezana gotovinska ili sumnjiva transakcija, kao ni jedna informacija o izvršenom 

nadzoru. 

U vrijeme sačinjavanja izvještaja protiv nekoliko advokata se vodi krivični postupak, 

između ostalog i dovode se u vezu sa pranjem novca. Faktori koji povećavaju rizik od pranja 

novca su da je moguće izvršiti plaćanje advokatskih usluga gotovim novcem. Također, 

advokatska djelatnost je izuzeta od obaveze evidentiranja prometa putem fiskalnih uređaja, 

čime se znatno otežava praćenje i uvid u stvarno realizovani promet u ovoj djelatnosti. Dodatni 

problem u obavljanju advokatske djelatnosti koji je u direktnoj vezi sa provedbama mjera iz 

ZSP/FT je postojanje instituta tzv. “Advokatske tajne”. 

Stav Advokatske komore Republike Srpske jeste da advokati ne mogu biti obveznici 

koji su dužni da sprovode mjere sprečavanja pranja novca i finansiranja terorizma, jer bi takvo 

ponašanje bilo direktno suprotno načelu povjerenja između klijenta i advokata, a koji odnos 

čini jedno od osnovnih načela advokature. Međutim, ZSPN/FT je u članu 52. navedeno da su 

advokati izuzeti od obaveze prijavljivanja FOO-u informacija koje prikupe od svojih klijenata 

u svojstvu branioca u skaldu sa zakonima o krivičnim postupcima u Bosni i Hercegovini. 

Navedeno predstavlja osnovni nedostatak i problem kod posmatrane djelatnosti.    

Definisanjem nadležnosti i ovlaštenja Advokatske komore kako bi se sprovodila 

nadležnost nadzora u skladu sa Zakonom o SPNFT ili određivanjem drugog organa kao 

nadzornog u segment SPN/FTA, provođenjem Pravilnika o provođenju ZSPN/FT, donošenjem 

smjernica o radu nadzornog organa i kontinuiranim edukacijama, može se postići da posmatrani 

obveznici izvrše sve one obaveze koje im određuje Zakon o SPN/FT. 

Obradom 16 varijabli inherentnih i srednjih za advokatsku djelatnost u Bosni i 

Hercegovini je ocijenjeno da postoji visok rizik ranjivosti od pranja novca. 

Notari 

Osnovni akti kojim se uređuje notarska djelatnost u BiH su Zakoni o notarima FBiH, 

RS i BD. Pomenutim aktima se rješava status i pitanje izbora i imenovanja notara od strane 

entitetskih ministarstava pravde 8. 

Nadzor nad radom notara u pogledu Zakona o sprečavanju pranja novca i finansiranja 

terorističkih aktivnosti provode entitetska ministarstva pravde. Prema informacijama 

dostavljenim od strane Finansijsko obvještajnog odjeljenja nije zaprimljena niti jedna 

informacija o izvršenom nadzoru. FOO-u su od strane notara dostavljeni podaci o ukupno 10 

sumnjivih transakcija u posmatranom periodu. 

Važno je naglasiti da je Notarska komora Republike Srpske je u skladu sa zakonskim 

propisima usvojila Pravilnik procjene rizika radi sprečavanja pranja novca i finansiranja 

terorističkih aktivnosti koji primjenjuju svi notari-članovi Notarske komore Republike Srpske. 

                                                             
8 Zakon o notarima FBiH (Sl novine FBiH br: 45/02), Zakon o notarima RS (Sl. glasnik RS br: 86/04, 02/05, 74/05, 

76/05, 91/06, 37/07, U-60/06, 50/10 i 78/11) i Zakon o notarima Brčko distrikta BiH (Sl. Glasnik Brčko distrikta 

BiH br: 9/03). 

Promet nekretninama i pozajmice predstavljaju aktivnosti koje su u najvećem stepenu 

rizika ranjivosti od pranja novca u okviru notarske djelatnosti, s obzirom da se mogu izvršiti 

gotovim novcem. U vezi sa „Internim pozajmicama – između osnivača i pravnih lica“, 

podgrupa je mišljenja  da su pozajmice jedan od često korištenih vidova pranja novca, te da bi 

ovu oblast trebalo bliže urediti kroz uvođenje obaveze da se svi ugovori o pozajmicama notarski 

ovjeravaju i uvođenje obaveze da notari FOO-u prijavljuju sve pozajmice u iznosu od 10.000,00 

KM i više. Faktori koji umanjuju rizik notarske djelatnosti jeste kupovina nekretnina iz 

kreditnih sredstava, što podrazumjeva da su ta sredstva sa jasnim porijeklom.  

Na osnovu svega izloženog, možemo tvrditi da bi se situacija promjenila ukoliko bi se 

definisao drugi organ za nadzor nad provedbama odredbi ZSPFT. 

Obradom 16 varijabli inherentnih i srednjih za notarsku djelatnost u Bosni i Hercegovini 

je ocijenjeno da postoji visok rizik ranjivosti od pranja novca.  

Priređivači igara na sreću  

U skladu sa Zakonom o igrama na sreću FBiH priređivanje igara na sreću je isključivo 

pravo Federacije BiH. Pravo priređivanja igara na sreću iz člana 4. ovog zakona Federacija BiH 

prenosi na Lutriju BiH, kojoj za priređivanje nije potrebno posebno odobrenje Ministarstva 

finansija FBiH, dok druga pravna lica, registrovana za priređivanje igara na sreću na teritoriji 

Federacije BiH, mogu pod uslovima predviđenim ovim zakonom, na osnovu odobrenja 

Ministarstva finansija FBiH, priređivati igre iz člana 4. stav 3. ovog zakona (posebne igre na 

sreću). Za ostale igre na sreću (tombola, bingo u zatvorenom prostoru) koje mogu priređivati 

sportska društva i sportski savezi, odobrenje izdaje Porezna uprava FBiH. Pravni subjekti koji 

se u Federaciji BiH bave priređivanjem igara na sreću uvezani su on-line na server Porezne 

uprave FBiH i to za sve vrste igara koje priređuju. Na ovaj način omogućeno je praćenje svakog 

uplaćenog listića, kao i isplaćenog listića, storniranog ili listića kojem je istekao rok za isplatu. 

Međutim, sa aspekta Porezne uprave FBiH sporna je činjenica da su oporezivi samo dobici 

iznad 100,00 KM, pa je većina isplaćenih dobitaka (oko 95%) manja od 100,00 KM. Postoje 

indicije da se eventaulni veći dobitak dijeli na manje iznose kako bi se izbjeglo plaćanje 

poreznih obaveza. 

U Republici Srpskoj, sistem i uslovi priređivanja igara na sreću uređeni su odredbama 

Zakona o igrama na sreću. 

U Brčko distriktu je na snazi Zakon o igrama na sreću i zabavnim igrama kojim se 

propisuje navedena oblast. 

U pogledu ZSPFT nadzor nad priređivanjem igara na sreću na teritoriji Federacije BiH 

vrši Ministarstvo finansija FBiH, nadzor nad priređivanjem igara na sreću na teritoriji 

Republike Srpske vrši Republička uprava za igre na sreću. FOO nema podataka o izvršenom 

nadzoru nadzornih organa u pogledu provođenja mjera ZSPFT. 

Faktori koji čine visok rizik ove djelatnosti su kao i kod ostalih djelatnosti visok nivo 

gotovog novca kojim se plaćaju usluge klađenja ili igranja na sreću.   

Osnovni nedostatak i problem kod posmatrane djelatnosti ogleda se u činjenici da nije 

izvršen nijedan nadzor od strane zakonom određenih nadzornih organa u segmentu poštivanja 

odredbi Zakona. Potrebno je donijeti smijernice po kojima bi nadzorni organi postupali, u 

pogledu postupanja prilikom vršenja nadzora, kao i poboljšati koordinaciju svih organa koji su 

nadležni za sprovođenje zakona u smislu intenzivnije saradnje i razmjene iskustava. 

Obradom 16 varijabli inherentnih i srednjih za djelatnost Priređivača igara na sreću u 

Bosni i Hercegovini je ocijenjeno da postoji visok rizik ranjivosti od pranja novca.  

Agencije za promet nekretninama  

U pogledu zakonodavnog okvira može se reći da u Federaciji BiH promet nekretninama 

nije regulisan posebnim zakonom, već se primjenjuju odredbe Zakona o privrednim društvima, 

Zakona o obligacionim odnosima, Zakona o porezu na dobit i kantonalnim zakonima o porezu 

na promet nepokretnosti i prava. Promet nekretninama također nije regulisan posebnim 

zakonom u Republici Srpskoj, već se primjenjuju odredbe Zakona o privrednim društvima, 

Zakona o obligacionim odnosima, Zakona o porezu na dobit i Zakona o PDV-u. Na području 

Brčko distrikta, prema raspoloživim podacima Direkcije za finansije Brčko distrikta, postoje 4 

aktivne firme koje se bave prometom nekretnina. Zakonom nije regulisano licenciranje za 

pružanje takve vrste usluga. 

Prema podacima Finansijsko-obavještajnog odjela (FOO) isti su zaprimili dvije 

informacije pravnih subjekata koji se odnose na agencije za promet nekretninama o provedenim 

mjerama u skladu sa članom 47. Zakona o SPNFT. 

Prema podacima Finansijsko-obavještajnog odjela (FOO) isti nisu zaprimili nijednu 

informacije nadzornog organa o sprovedenom nadzoru u skladu sa članom 81. ZSPNFT.  Ne 

postojanje nadzora od strane zakonom propisanog nadzornog organa, ostavlja širok prostor za 

eventualno nezakonito djelovanje u ovoj djelatnosti. Obzirom da su predstavnici navedene 

djelatnosti pokazali nezainteresovanost za učestvovanje u anketi, ne postoje informacije da li u 

svom radu postupaju po odredbama Zakona o SPNFT, ali budući da FOO-u nisu dostavili 

nijednu informaciju, pretpostavka je ili da nisu upoznati sa Zakonom ili da jednostavno ne 

postupaju po istom. 

Podatke o „ukupnim sredstvima kojima se upravlja“ u okviru djelatnosti nije moguće 

obezbijediti, s obzirom na činjenicu da na tržištu nekretnina u Bosni i Hercegovini postoji 

nekoliko faktora koji utiču na procjenu ukupnih gotovinskih sredstava koja su u opticaju, a to 

su: 

- visok nivo gotovinskih sredstava koja su u prometu na tržištu nekretnina,  

- veliki procenat prometovanih nekretnina koje nisu prevedene sa vlasnika na kupca,  

- sivo tržište, odnosno veliki broj posrednika u trgovini nekretninama koji obavljaju 

svoju djelatnost ilegalno, a što podrazumjeva da svoju proviziju i još mnogo toga nigdje ne 

prijavljuju.  

Osnovni nedostatci i problemi kod posmatrane djelatnosti su slijedeći: 

- zakonska neregulisanost predmetne djelatnosti, odnosno ne postojanje posebnog 

zakona kojim bi se regulisao promet nekretninama; 

- nedovoljna primjena odredaba ZSPNFT, odnosno nepostupanje po obavezama koje 

proizilaze za agencije za promet nekretninama kao obveznike.  

S obzirom na navedeno, djelatnost kojom se bave Agencije za promet nekretninama je 

jedna od najranjivih u pogledu pranja novca.    

Obradom 16 varijabli inherentnih i srednjih za djelatnost Agencije za promet 

nekretninama u Bosni i Hercegovini je ocijenjeno da postoji visok rizik ranjivosti od pranja 

novca. 

Računovođe i revizori 

Osnovni akt kojim se uređuje oblast računovodstva i revizije u na području Bosne i 

Hercegovine su Zakoni o računovodstvu i reviziji FBiH, RS i BD 9. Ovim zakonima reguliše 

se oblast računovodstva i revizije, sticanje zvanja, kvalificiranje i licenciranje u 

računovodstvenoj i revizorskoj profesiji, organizacija i funkcionisanje sistema knjigovodstva i 

računovodstva, priprema i prezentiranje finansijskih izvještaja, revizija finansijskih izvještaja, 

osnivanje Revizorskih komora Federacije BiH, RS i Brčko Distrikta, te uspostava nadzora nad 

kvalitetom rada društava za reviziju i javni nadzor.  

                                                             
9 Zakon o računovodstvu i reviziji FBiH (Sl. novine FBiH br: 83/09), Zakon o računovodstvu i reviziji Republike 

Srpske („Službeni glasnik Republike Srpske“, br. 94/15) I Zakon o računovodstvu i reviziji Brčko distrikta BiH. 

Nadzor nad radom u pogledu Zakona o sprečavanju pranja novca i finansiranja 

terorističkih aktivnosti provode entitetska ministarstva finansija i Direkcija za finansije Brčko 

distrikta BiH. Prema informacijama dostavljenim od strane Finansijsko obavještajnog 

odjeljenja nije zaprimljena niti jedna informacija o izvršenom nadzoru. 

Kroz svoje poslovne aktivnosti računovođe i revizori su usko povezani sa raznim 

pravnim licima, od kojih dobar dio njih nastoji da izbjegne plaćanje poreza, ubacivanje ilegalnih 

novčanih sredstava u legalne novčane sisteme i na taj način vršenje pranje novaca. 

Pod faktore koji umanjuju rizik od pranja novca možemo navesti činjenicu da revizorska 

udruženja u Federaciji i RS vrše dodjelu certifikata svojim članovima, što samo po sebi 

podrazumjeva proceduru certificiranja.   

Osnovni nedostatak i problem kod posmatrane djelatnosti jeste činjenica da nije izvršen 

nijedan nadzor od strane zakonom određenih nadzornih organa u segmentu poštivanja odredbi 

Zakona.  

Obradom 16 varijabli inherentnih i srednjih za djelatnost računovođa i revizora u Bosni 

i Hercegovini je ocijenjeno da postoji visok rizik ranjivosti od pranja novca.  

Nevladin sektor  

Registracija NVO na razini BiH vrši se na temelju odredaba Zakona o udruženjima i 

fondacijama Bosne i Hercegovine i Pravilnika o načinu vođenja registra udruženja i fondacija 

Bosne i Hercegovine i stranih međunarodnih udruženja i fondacija i drugih neprofitnih 

organizacija. Ministarstvo pravde BiH donosi rješenje o upisu u registar u skladu sa odredbama 

naprijed navedenog Zakona i Zakona o upravnom postupku. Registar NVO se vodi u 

mehaničkom i elektronskom obliku. Mehanički Registar se vodi po knjigama, a elektronski  

registar je dostupan na www.mpr.gov.ba.  

Na internet stranici Ministarstva pravde BiH dostupan je i Zbirni registar  (ovo je  link 

za web stranicu: http://zbirniregistri.gov.ba/  na kojoj će biti  dostupni svi podaci iz svih 

registara udruženja i fondacija u Bosni i Hercegovini). Ista će onemogućiti dvostruke ili 

trostruke registracije  udruženja ili Fondacija  pod istim nazivom, a kod različitih registarskih 

tijela što doprinosi između ostaloga pravnoj sigurnosti i sprečavanju pranja novca. 

U skladu sa odredbama Zakona o udruženjima i fondacijama BiH u Jedinstveni registar 

udruženja i fondacija BiH upisano je ukupno 2274 OCD, od čega: udruženja - 1992, fondacija-

153 i ureda stranih nevladinih organizacija -129.  

Zakonom o udruženjima i fondacijama FBIH uređena je oblast uslova za osnivanje i rad 

nevladinih organizacija na području FBiH, a kojima su obuhvaćena udruženja i fondacije.  

Prema odredbama ovog zakona, registracija udruženja obavlja se na nivou Ministarstva pravde 

FBiH i na nivou 10 kantonalnih ministarstava nadležnih za upravu. Osim toga, Ministarstvo 

pravde FBiH isključivo je nadležno za registraciju fondacija, predstavništava međunarodnih i 

stranih udruženja kao i mikrokreditnih fondacija. Sa aspekta posmatranja ove oblasti u 

Ministarstvu pravde FBiH, ističemo da je na ovom registracijskom nivou upisano 1874 

udruženja.  

Napominjemo, podatak o ukupnom broju nevladinih organizacija po svim kantonima u 

Federaciji BiH nismo uspjeli dobiti, jer nisu svi kantoni pokazali spremnost za saradnju.      

U Republici Srpskoj oblast koja se odnosi na nevladine organizacije regulisana je 

Zаkоnоm о udružеnjimа i fоndаciјаmа Rеpublikе Srpskе. Udružеnjе ili fоndаciја sе upisuје u 

rеgistаr udružеnjа ili rеgistаr fоndаciјa kоgа vоdi оsnоvni sud u sjеdištu Okružnоg sudа nа 

čiјеm pоdručјu udružеnjе ili fоndаciја imа svоје sjеdištе.         

U јеdinstvеni rеgistаr udružеnjа, prеmа pоdаcimа Мinistаrstvа uprаvе i lоkаlnе 

sаmоuprаvе Rеpublikе Srpskе, dо 31.07.2016. gоdinе upisаnо је ukupnо 6228 udružеnjа 67 

fоndаciја i 66 strаnе nеvlаdinе оrgаnizаciје. 

U Brčko distriktu BiH oblast koja se odnosi na nevladine organizacije regulisana je 

Zakonom o udruženjima i fondacijama Brčko distrikta BiH, Zakonom o Sportu Brčko distrikta 

http://www.mpr.gov.ba/
http://zbirniregistri.gov.ba/

BiH, Zakonom o registraciji poslovnih subjekata u Brčko distriktu BiH, kao i Zakonom o 

mjesnim zajednicama u Brčko distrikta BiH. Osnovni sud Brčko distrikta BiH je nadležan organ 

za vršenje upisa osnivanja, promjena i brisanja iz sudskog registra udruženja i fondacija. 

Prema podacima Osnovnog suda Brčko distrikta BiH, upisano je 473 udruženja, 2 

fondacije i 1 stambena zgrada. Dakle, ukupan broj je 476. Prema podacima postoje još 4 

udruženja, čiji je postupak registracije u toku.   

U kontekstu broja stranih NVO-a registrovanih u našoj zemlji utvrđeno je da je u BiH 

aktivno ukupno 338 NVO-a čiji su osnivači strane fizičke osobe, tj. NVO čije je matično 

sjedište van BiH. Predstavništva stranih NVO-a u BiH se mogu registrovati na državnom i 

entitetskim nivoima, osim Distrikta Brčko BiH gdje se ne mogu registrovati strana 

predstavništva NVO-a.  

Prema „Studiji za mapiranje OCD-a u Bosni i Hercegovini“, koja je obrađivala NVO 

sektor, u BiH je registrirano 22.601 udruženja i fondacija. 

Nadzor nad radom nevladinih udruženja vrše Ministarstvo pravde BiH, Ministarstvo 

uprave i lokalne samouprave RS-a, Ministarstvo pravde FBiH i Pravosudna komisija BD. Ni za 

ovu  djelatnosti FOO nema podataka o izvršenom nadzoru i superviziji u pogledu ZSPFT.     

Obradom 16 varijabli inherentnih i srednjih za djelatnost Nevladinog sektora u Bosni i 

Hercegovini je takođe ocijenjeno da postoji “Visok rizik” ranjivosti od pranja novca. 

PODGRUPA ZA PROCJENU RIZIKA OD FINANSIRANJA 

TERORIZMA 

Uvod 

Terorističke organizacije ili grupe, shodno međunarodnom određenju terorizma, 

usmjeravaju svoje destruktivne aktivnosti na civilne ciljeve u svrhu nanošenja gubitaka, 

izazivanja straha i nesigurnosti kod civilnog stanovništva radi davanja poruka vladama o 

važnosti ispunjavanja njihovih radikalnih ciljeva iz političkih, vjerskih ili sličnih društvenih 

ubjeđenja.10 Od 2009. do 2013. u državama članicama EU-a bilo je 1010 neuspjelih, 

onemogućenih ili izvršenih napada u kojima je poginulo 38 osoba.11  

Pored osnovnih krivičnih djela terorizma i krivično djelo finansiranje terorizma je u 

posljednjem periodu i na osnovu sve većeg stepena rizika za ostvarenje terorističkih akata, 

dobilo na značaju, kako na globalnom nivou tako i u Bosni i Hercegovini. Otkrivanje 

finansiranja terorizma znači prekid mogućnosti ili makar smanjenje rizika da će biti realizovan 

teroristički akt za čije ostvarenje je neophodno prikupiti sredstva kako bi isti mogao biti 

sproveden. Organizacija i realizacija terorističkog akta zahtijeva određena sredstva koja se 

prikupljaju na različite načine, a zatim i transferišu, odnosno, prenose radi dalje upotrebe 

(kupovine potrebne opreme, organizovanja obuke, kupovine naoružanja, finansiranja odlazaka 

na strana ratišta radi priključivanja teorističkim organizacijama itd.). Vrlo često organiziranje 

ovih akata uključuje nekoliko jurisdikcija pa se za ilegalan prenos novca koriste kuriri, zatim 

formalni sistemi prenosa novca (putem banaka i sistema za elektronski prenos novca) te 

neformalni sistemi prenosa novca (kao što su havala i dr.). 

Terorističke aktivnosti a time i njihovo finansiranje provode se na organizovan način i 

povezane su sa drugim prijetnjama i rizicima, kao što su transnacionalni organizovani kriminal, 

širenje hemijskog, biološkog, radiološkog, nuklearnog oružja i materija, krijumčarenje oružja, 

eksplozivnih sredstava, ručno prenosivih raketnih sistema, trgovina opojnim drogama, robom 

vojne i dvostruke namjene, falsifikovanje dokumenata i novca, ilegalne migracije i trgovina 

ljudima. U globalnom kontekstu, najveća prijetnja sigurnosti i sigurnosnim interesima Bosne i 

                                                             
10 Plan civilno - vojne saradnje u slučaju odgovora na terorističke napade i saniranje njihovih posljedica, 

Ministarstvo sigurnosti BiH 
11 http://www.consilium.europa.eu/hr/policies/fight-against-terrorism/ 

Hercegovine, u ovom trenutku, dolazi od sljedećih terorističkih organizacija, odnosno 

pojedinaca i grupa  inspirisanim njihovih ideologijama: Al Qaida, ISIL i Al-Nusra front. 

Za sprječavanje i otkrivanje finansiranja terorističkih aktivnosti i inače svih vidova 

podrške tome, veoma su značajne aktivnosti na unapređenju međunarodne saradnje, brzoj i 

lakoj razmjeni informacija, praćenju transfera sredstava i prenosa preko granice u koje su 

uključena sigurnosno interesantna lica. 

Kada je u pitanju finansiranje terorizma, povećana pažnja se traži kako od obveznika 

koji imaju obavezu i interes da spriječe da kroz njihove sisteme prođu sredstva namijenjena 

finansiranju terorizma, tako i od strane nadležnih organa koji imaju obavezu da onemoguće 

zloupotrebu i djelatnost pravnih lica u svrhu prikupljanje sredstava za finansiranje terorizma. 

Kada su u pitanju obveznici koji imaju jako bitnu ulogu u sprječavanju finansiranja terorizma, 

(prvenstveno banke), isti imaju razvijen sistem za automatsko prepoznavanje listiranih lica koja 

se nalaze na sankcionim listama VSUN-a, koje su u primjeni obavjezujuće za Bosnu i 

Hercegivinu, odnosno, sankcijama EU kojima se Bosna i Hercegovina pridruži. Svako ko je 

listiran na sankcionim listama VSUN-a, ukoliko bi pokušao da izvrši novčanu transakciju u 

finansijskom prostoru Bosne i Hercegovine, isti bi u tome bio onemogućen, budući da je 

sistemom sigurnosti banaka u BiH, koji se provodi u svrhe identifikacije klijenta, odnosno, 

odbijanja poslovnog odnosa i obavljanja transakcije neprihvatljivih klijenata, softverski 

povezan sa listama VSUN-a. Ministarstvo sigurnosti BiH radeći na implementaciji Zakona o 

primjeni određenih privremenih mjera radi efikasnog provođenja mandata međunarodnog 

krivičnog suda za bivšu Jugoslaviju, te drugih međunarodnih restriktivnih mjera, institucijama 

BiH redovno prosljeđuje obavještenja i izmjene u vezi listiranih lica VSUN-a. 

Kako se kod novčanih transakcija koje se dovode u vezu sa finansiranjem terorizma 

uglavnom radi o novčanim transakcijama u sitnijim iznosima koji po svojim obilježjima ni na 

koji način ne odstupaju od uobičajenih transakcija, time je otkrivanje istih u svim zemljama, pa 

tako i u Bosni i Hercegovini znatno otežano, čak i u odnosu naspram novčanih transakcija u 

vezi sa sumnjom na pranje novca. 

S obzirom na navedeno, cilj je bio da se izvrši procjena prijetnji i podložnosti sistema 

Bosne i Hercegovine na krivična djela finansiranja terorizma na osnovu prijetnji od terorizma 

te da se na osnovu idntifikovanih eventualnih podložnosti sistema, poduzmu određene 

aktivnosti na sprječavanju i suzbijanju tih pojava, odnosno, da se boljim kontrolama i u nekim 

segmentima uređenijom zakonskom regulativom onemoguće ili u većoj mjeri spriječe takvi 

prenosi sredstava u svrhe finansiranja terorističkih aktivnosti od strane sigurnosno interesantnih 

lica. 

Izvještaj podgrupe sadrži procjenu: 

 Prijetnje od terorizma 

 Prijetnje od finansiranja terorizma 

 Podložnosti finansiranju terorizma. 

Prijetnja od terorizma 

 Najveći broj izvještaja o krivičnom djelu, koja su od strane policijskih agencija 

okvalifikovana kao djela u vezi sa terorzimom, odnosio se na „strane borce“. Od ukupnog broja 

podnesenih izvještaja o krivičnim djelima u vezi sa terorizmom, 90,72% su se odnosila na strane 

borce, zatim, tri izvještaja su se odnosila na izvršena krivična djela koja su okavalifikovana kao 

terorizam, dok za šest izvještaja o krivičnim djelima, koja su u prijavi okvalifikovana kao 

terorizam, a radilo se o prijetnjama upućenim putem interneta, još nije donesena tužilačka 

odluka ili je donesena odluka da se istraga neće provoditi. 

 Kod ocjene prijetnje od terorizma za krivično djelo „Zvornik“ donesena je ocjena 

prijetnje kao „Srednja/Visoka“, zbog odabira mete, načina izvršenja i korištenih sredstva 

izvršenja (dvije puške). U istom slučaju procjena stepena prijetnje od finansiranja terorizma 

ocijenjena je kao „Srednje/Niska“. Prijetnja od finansiranja terorizma je ocijenjena kao 

„Srednje/Niska“ jer se radilo o izvšitelju bez stalnog zaposlenja i stalnog izvora prihoda 

povremeno zarađivao za život, i uzdržavan od pomoći porodice, a ukupna procjenjena cijena 

koštanja za nabvaku oružja, koje je zapravo posjedovao od ranije, je iznosila oko 2.000,00 KM. 

 Kod ocjene prijetnje od terorizma za krivično djelo „Rajlovac“ donesena je ocjena 

prijetnje kao „Srednja“, zbog odabira mete, sredstva izvršenja i cjelokupnog psihičkog stanja 

počinitelja. Prijetnja od finansiranja terorizma je ocijenjena kao „Niska“ jer se radilo o izvšitelju 

koji je bio nezaposlen, bez stalnog izvora prihoda, povremeno zarađivao za život sakupljajući 

sekundarne sirovine, na koji način je i pronašao oružje kojim je i počinio ovo krivično djelo.  

 Kod ocjene prijetnje od terorizma za krivično djelo „Zavidovići“ donesena je ocjena 

prijetnje kao „Srednja/Niska“, zbog toga što se radilo o NN izvršitelju i mogućeg motiva (koji 

je mogao biti i osveta za eventualna koruptivna ponašanja i sl.), kao i zbog vremena izvršenja 

kada se vrlo mali broj ljudi mogao naći na ulici, u odnosu na glavni element bića krivičnog 

djela terorizma, kojim se izvršenjem krivičnog djela terorizma želi prenijeti određena poruka 

da se nešto učini ili ne učini. 

 U istom slučaju ocjena stepena prijetnje od finansiranja terorizma ocijenjena je kao 

„Niska“ budući da sredstvo izvršenja na crnom tržištu košta oko 50,00 KM. 

 Kod ocjene prijetnje od terorizma za prijavljena krivična djela „učinjena putem 

interneta“ donesena je ocjena prijetnje kao „Niska“, zbog toga što se radilo o NN izvršiteljima 

koji su upućivali određene prijetnje putem interneta. Za određen broj krivičnih djela po 

pozantom počinitelju tužilaštvo je donijelo odluku da se istraga neće provoditi, dok u ostalim 

slučajevima nije donesena tužiteljska odluka. U istom slučaju ocjena stepena prijetnje od 

finansiranja terorizma ocijenjena je kao „Niska“ budući da za izvršenje ovakvih djela putem 

interneta uglavnom i ne moraju biti potrebna ikakva novčana sredstva.  

 Kod ocjene prijetnje od terorizma za krivično djelo „strani borci FTF“ sva krivična djela 

opisana su i ocijenjena na identičan način ukupnom ocjenom, zbog veoma visoke sličnosti u 

organizaciji odlazaka. Stepen prijetnje ocijenjen je kao „Srednje/Visok“, zbog toga što strani 

borci koji su se vratili u Zemlju, sa svojim stečenim ratnim iskustvima i vještinama u oružanim 

aktivnostima, svojim radikalnim i ekstremnim stavovima, te doticajem sa ekstremnim grupama, 

uvjerenjima i sl., mogu negativno uticati na sigurnosnu situaciju u BiH. U istom slučaju 

procjena stepena prijetnje od finansiranja terorizma ocijenjena je kao „Srednja“. Prosječno 

koštanje budžeta operacije ocijenjena je kao “srednja” sa izraženim prosjekom “koštanja 

operacije” u iznosu od oko 1.000,00 KM. Kao glavni izvor prihoda iz podnesenih izvještaj o 

krivičnim djelima terorizma u vezi sa krivičnim djelima „stranih boraca“ evidentni su vlastiti 

prihodi te donacije ili pozajmice u BiH, dok je izvor i pravac kretanja sredstava u tim 

predmetima iz inostranstva, evidentan iz Austrije, Kanade i arapskih zemalja. Kao najvažniji 

zloupotrijebljeni sektori su bankarski sektor - Western union; sektor nekretnina-prodaja vlastite 

imovine. 

 Ocjena prijetnja od terorizma  

 Procjenom parametara i statističkih podataka, radna grupa je u diskusiji donijela 

procjenu da je ukupna prijetnja od terorizma „Srednja“, dok je ukupna ocjena „uticaj na 

prijetnju od finansiranja terorizma u BiH“, ocijenjena kao „Srednje/Niska“. 

 Prijetnja od finansiranja terorizma 

 Izvršenim uvidom u sadržaj Izvještaja može se konstatovati da su lica koja su 

osumnjičena za počinjenje krivičnog dijela „Finansiranje terorističkih aktivnosti" član 202. KZ 

BiH, u svih jedanaest izvještaja o krivičnom djelu finansiranja terorizma, dovođena u vezu sa 

finansiranjem, ili pružanjem podrške državljanima BiH koji su putovali na strana ratišta u Siriju 

i Irak, tzv. „Foreign Terrorist Fighters –FTF“. 

 Osnovi sumnje koji su postojali za podnošenje Izvještaja i sumnjičenje lica za počinjenje 

krivičnog dijela „Finansiranje terorističkih aktivnosti" član 202. KZ BiH, ogledaju se u tome 

da su ta lica vršili određene uplate (koristeći legalne kanale, banke i Western Union) a u nekim 

slučajevima davali su gotovinu, licima za koje je utvrđeno da su otputovali na strana ratišta u 

Siriju i Irak, tzv. „Foreign Terrorist Fighters –FTF“, ili su na drugi način pružali podršku licima 

koja su imala namjeru da putuju u Siriju i Irak, npr. pružali su prevoz licima, omogućavali im 

smještaj i slično. 

 U svakom od predmeta gdje je došlo do promjene pravne kvalifikacije radilo se o 

radnjama koje su dovođene u vezu sa finansiranjem terorizma, a koja su kasnije okvalifikovana 

kao druga krivična djela u vezi sa terorizmom, tako da Sud u izvještajnom periodu nije donio 

niti jednu presudu okvalifikovanu kao krivično djelo „Finansiranje terorističkih aktivnosti“ iz 

čl. 202 KZ BiH. 

 Analizirajući podnesene Izvještaje o počinjenom krivičnom dijelu, koji pored drugih 

kvalifikacija imaju i kvalifikaciju za krivično djelo „Finansiranje terorističke aktivnosti“ iz 

člana 202. KZ BiH, kroz parametre i kategorije koje su navedene u tabeli broj 2, utvrđen je 

sljedeći pravac kretanja sredstava: 

 Pravac kretanja sredstava 

 U periodu 2012.-2016. godine, od strane policijskih agencija, Tužilaštvu BiH podneseno 

je ukupno 11 Izvještaja o počinjenom krivičnom djelu, koji su u kvalifikaciji počinjenih 

krivičnih dijela, pored osnovnih krivičnih djela terorizma, obuhvatali i krivično dijelo 

„Finansiranje terorističkih aktivnosti" član 202. KZ BiH. 

 Treba napomenuti da tri Izvještaja o počinjenom krivičnom djelu, kojim su prijavljena 

četiri lica, u 2015. godini, obuhvataju jedan događaj, odnosno, sva lica iz tih izvještaja su bila 

uključena u finansiranje i pružanje podrške za dva lica koja su imala namjeru da otputuju za 

Siriju. Zatim, od ukupnog broja podnesenih izvještaja, u tri Izvještaja o počinjenom krivičnom 

djelu, kojim su prijavljena 4 lica, osumnjičena lica nisu pružala direktnu finansijsku pomoć, 

već su preduzimali radnje oko organizacije putovanja licima koja su imala namjeru da putuju u 

Siriju i Irak, npr. pružali su prevoz licima, omogućavali im smještaj i slično. 

Podaci Tužilaštva 

 Od podnesenih 11 Izvještaja, Tužilaštvo je formiralo 9 predmeta, budući da su u jednom 

slučaju podnesena tri izvještaja za isti događaj. 

 Tužilaštvo BiH je u 3 predmeta, donijelo naredbu o provođenju istrage upravo za 

krivično djelo finasiranje terorističkih aktivnosti iz čl. 202 KZ BiH. Istraga u navedenim 

predmetu je u toku, a u 2 predmeta su raspisane potjernice. 

 U odnosu na 4 izvještaja došlo je do promjene pravne kvalifikacije, optuženja i 

presuđenja. 

Podaci Obavještajno Sigurnosne Agencije BiH ukazuju na to da za odlazak na strana ratišta 

nisu neophodna značajnija novčana sredstva. 

 Procjenom parametara i statističkih podataka radna grupa je u diskusiji donijela 

procjenu da je „Prijetnja od finansiranja terorizma „SREDNJE“ uz tendenciju da „SE 

SMANJUJE“. 

 Podložnost finansiranju terorizma 

 Podložnost finansiranju terorizma ogleda se u snazi odbrambenih mehanizama države, 

ili u drugom slučaju, u snazi kontrolnih mehanizama usvojenih radi otkrivanja i borbe protiv 

finansiranja terorizma.  

Procjena ranjivosti od finansiranja terorizma u Bosni i Hercegovini se temelji na analizi 

sljedećih varijabli: 

 Kvalitet zakonodavstva; 

 Kvalitet obavještajnih podataka; 

 Efektivnost izvještavanja, nadzora i analize sumnjivih transakcija povezanih sa 

finansiranjem terorizma; 

 Efektivnost međunarodne saradnje; 

 Svijest i opredijeljenost za borbu protiv finansiranja terorizma; 

 Geografski i demografski faktori; 

 Drugi faktori. 

Kvalitet zakonodavstva 

-Kada je u pitanju “Kvalitet zakonodavstva” Radna grupa je vršila procjenu u smislu da li je 

jurisdikcija svojim zakonima na efektivan i sveobuhvatan način regulisala kažnjavanje 

finansiranja terorizma. U skladu sa preporukama FATF-a i MONIVAL-a, kod krivičnog djela 

finansiranja terorizma u četiri krivična zakona (BiH, Federacija BiH, Republika Srpska, Brčko 

Distrikt), izvršene su izmjene u pogledu prikupljanja sredstava, omogućeno je i gonjenje lica 

koja posredno ili neposredno prikupljaju sredstva s ciljem da se ona upotrijebe u bilo koju svrhu 

terorističkih organizacija ili pojedinačnih terorista, što bi trebalo olakšati optuživanje lica koja 

se na ovaj način dovode u vezu sa terorizmom. Uzimajući u obzir navedeno, zakonodavni okvir 

je ocijenjen kao veoma dobar i sa spekta negativnog uticaja na finansiranje terorizma ocijenjen 

kao ‘’SREDNJE-NIZAK’’.      

-Uspostavljen je pravni  okvir (Odluka) kako bi se omogućilo zamrzavanje sredstava osoba i 

tijela utvrđenih u okviru Rezolucije Vijeća sigurnosti UN-a (UNSCR) 1267. Vijeće ministara 

Bosne i Hercegovine donijelo je Odluku o provođenju rezolucije 1373 (2001) VSUN-a kojom 

se utvrđuje postupak provođenja finansijskih restriktivnih mjera propisanih Rezolucijom 1373 

(2001) VSUN-a. Postojanje i efektivnost zakona i propisa koji se odnose na ciljane mehanizme 

finansijskih sankcija u skladu sa rezolucijama Vijeća sigurnosti UN-a o finansiranju terorizma 

je ocijenjen kao veoma dobar i sa spekta negativnog uticaja na finansiranje terorizma ocijenjan 

kao NIZAK. 

- Po prirodi humanitarnog rada generalno, a time i djelatnost NVO-a u BiH, se uveliko odnosi 

na prikupljanje materijalnih i novčanih sredstava dobrovoljnim prilozima većeg broja fizičkih 

ali i pravnih lica koji se koriste za humanitarnu pomoć socijalno ugroženom stanovništvu, kao 

i druge djelatnosti iz osnove njihovog rada. Svakako da takve vrste aktivnosti mogu biti rizične 

i sa aspekta sumnje na finansijsku podršku terorizmu ili finansiranja odlazaka na strana ratišta, 

odnosno, direktnu ili indirektnu podršku terorističkim organizacijama, međutim, takvim 

rizicima su pogođene sve zemlje svijeta, a za reduciranje takvih mogućnosti neophodne su 

redovne kontrole nadležnih institucija. NVO je sa spekta podložnosti finansiranja terorizma u 

BiH ocijenjen kao SREDNJE VISOK. 

Kvalitet obavještajnih podataka 

-Policijsko-sigurnosne agencije u Bosni i Hercegovini, shodno važećim propisima, raspolažu 

adekvatnim kapacitetima i resursima za prikupljanje obavještajnih podataka. U većini agencija 

u BiH,  konstituisane su organizacione jedinice za borbu protiv terorizma. Razmjena 

obavještajnih podataka između policijsko-sigurnosnih agencija je veoma dobra uključujući isto 

takvu saradnju i razmjenu podataka sa finansijsko – obavještajnom jedinicom, što se vidi i kroz 

statistički pokazatelj. Bitno je ukazati i na važnost djelovanja Udarne grupe za borbu protiv 

terorizma, te Operativne grupe za borbu protiv terorizma, a u čiji sastav ulaze i predstavnici 

policijskih agencija sa područja BiH, obavještajne agencije, Tužilaštva BiH, Službe za poslove 

sa strancima, Ministarstva sigurnosti BiH. Sa aspekta negativnog uticaja na podložnost ova 

varijabla je ocijenjena kao NISKA. 

- Efektivnost domaće saradnje na polju borbe protiv finansiranja terorizma je na veoma 

visokom nivou, pa je navedena varijabla sa aspekta negativnog uticaja na podložnost je 

ocijenjana kao ‘’NISKA’’. 

Efektivnost izvještavanja, nadzora i analize sumnjivih transakcija povezanih sa finansiranjem 

terorizma 

Procjenom parametara i statističkih podataka, radna grupa je u diskusiji donijela procjenu da je 

„Podložnost finansiranju terorizma“ u Bosni i Hercegovini, „SREDNJA“. 

   

 Procjena rizika od finansiranja terorizma u Bosni i Hercegovini 

Procjenom ukupnih parametara i statističkih podataka na osnovu kojih su procijenjeni 

„Prijetnja od terorizma”, “Prijetnja od finansiranja terorizma” i “Ranjivost”, radna grupa je u 

diskusiji donijela procjenu da je „Rizik od finansiranju terorizma“ u Bosni i Hercegovini, 

„Srednji“. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


